
یەكگرتووەكانە لە ئەمەریكا بانگهێش������تیان كرد بۆ نیۆیۆرك، 
تەلارەكەی كە لیژنەی مافی مرۆڤی تێدا بوو بەرانبەر تەلاری 
نەت������ەوە یەكگرتووەكان بوو، ئەوب������ەرو ئەمبەری جادەیەك بوون 
داوای������ان لێ كردبوو ل������ە بۆنەیەكدا وتەیەك������ی خۆی هەبێت، 
لە ش������وێنی خۆی هەس������تا، ماوەیەك لە بەردەم پەنجەرەیەكدا 
وەس������تاو س������ەیری دەرەوەی كرد، لە تەلارەك������ەی ئەوبەرەوەی 
دەڕوانی، ئەوانەی لەوێ دانیش������تبوون پێیان وت بۆچی لەوێدا 
وەستاویت، وتی تەماشا دەكەم ئاڵای هەموو وڵاتان لە پێش ئەو 
تەلارەن تەنیا ئاڵای كوردس������تان نەبێت، هەندێك لەو وڵاتانەی 
ئاڵایان لەوێدا هەیە ژمارەی دانیش������تووانیان هێندەی ژمارەی 
دانیشتووانی شارێكی كوردستانە، نفووسی كورد لە 30 ملیۆن 
بەرەو هەڵكش������انەو مافی ئەوەیان پێن������ەدراوە دەوڵەتی خۆیان 
هەبێ������ت و كوردس������تان ببێتە ئەندام لە نەت������ەوە یەكگرتووەكان، 
ئیتر لەوێ باس������ی س������تەمەكانی هەموو ئەو دەوڵەتانەی كرد 
كە كوردس������تانیان بەسەردا دابەش������كراوە و چییان بەسەركوردا 
هانیوە،دوور بینی و وردبینیەكەی لەوەدا بوو وتی پێویستە هەر 
پارچەیەكی كوردستان تایبەتمەندی خۆی هەبێت لە خەباتدا، 
بەڵام دەرئەنجام هەر دەبێت كوردس������تان ببێتەوە بە یەك وڵات، 
چونكە بە بێ پرسی خەڵكەكەی ئەو خاكەیان دابەش كردووەو 
س������نووریان لە نێوانیان داناوە، بەڵام ك������ەی دێتە دی بە پەلە 
نەبوو لە هاتنەدی ئەو ئاواتە مەزنەو حەزی دەكرد بە ئاش������تی 

بێتەدی..
ئاش������تیخوازی بارزانی نەمر لە خاڵی لاوازییەوە نەبووە، بەڵكو 
چەندین جار وتویەتی بەزۆر ش������ەڕ بەس������ەرماندا س������ەپاوە، بە 
گوێرەی توان������ا هەوڵمانداوە خۆمان دوور بگرین لە ش������ەڕەوە، 
نەیویس������توە میللەتی ك������ورد بە تایبەت������ی و گەلانی عیراق 
بەگشتی تووشی پێكادان و شەڕو ئازار ببنەوە، هەر حكومەتێ 
هەنگاوێك هاتبێتەپێش������ەوە بۆ ئاشتەوایی بارزانی دوو هەنگاو 
بۆی چۆتە پێش������ەوە، گەرچی هەرگیز متمانەی بە دانوسان 
و گفتوگ������ۆی حكومەتی عیراقی نەبووە بەڵام هەموو هودنەو 

شەڕوەستانێكی پێ قازانج بووە بۆ كێشەی كورد..
سەبارەت بە كەركوك كە بەرچاوتەنگی و زێدەڕۆیی دەسەڵاتە 
یەك لە دوا یەكەكانی عیراقی لەسەر بووە لەبەر ئەوەی كانگای 
سامانی نەوت بووە، بۆیە بارزانی نەمر هەردەم دەیووتەوە: نەوت 
بۆ هەموو دنیا بۆتە نیعمەت تەنیا بۆ كورد نەبێت بۆتە نەگبەت، 
لە تەماعی ئەو نەوتەیە دوژمن دەس������بەرداری كەركوك نابێت، 
ئەگینا ئەو شارە بەش������ێكە لە خاكی كوردستان، هەموو شوێن 
و دەڤەرێكی������ش لای ئەو لە پیرۆزیدا جیاوازی نەبووە، چەندی 
حكومەتی عیراق پێی وت جگە لە كەركوك هەموو كوردستان 
ب������ا خۆتان تێیدا حاكم بن، بەڵام تەنازولی لە كەركوك نەدەكرد، 
دەیووت مومكین نییە تەنازول لە كەركوك بكەم، نەوەكو پاشان 
بڵێن بارزانی تەنازولی لە بەشێكی كوردستان كردووە، كەركوك 
ئەگەر یەك تاكە كوردیشی تێدا نەمێنێت هەر كوردستانە، لەو 
كاتانەدا ئەم هەڵوێستەی هەبووە كە حكومەتی بەعس دەستی 
ب������ە تەبعیس و تەهجیرو دەركردنی ك������ورد كردبوو لە كەركوك، 
بێگومان هەر لەبەر ئەوەش قوربانی بە شۆڕش������ی ئەیلوول دا، 

تا حەددێكی زۆر كاك مس������عود بارزانی هەوڵی داوە لەسەر 
ئەو ڕێبازە بڕوات بۆیە من تەئییدی دەكەم، چونكە قەناعەتم 
وایە توانیبێتی تا ئاستێك لەسەر ئەو ڕێبازە بڕوات، هاوكات 
ڕێزی زۆری هەموو خەباتی س������ەركردەكانی تری وەك قازی 
محەمەد و شێخ مەحمودو شێخ سەعیدی پیران و بەدرخانیەكان 
و ئەوانەش دەگرم كە هەر كەس بە پێی توانای خۆی شتێكی 
ب������ۆ دۆزی ڕەوای ئەم میللەتە كردبێت، بەڵام كەس هێندەی 
بارزانی خەباتی نەكردووە، لە ئایندەی نزیكیش������دا كەس������ێك 

نابینمەوە وەك ئەو دروست بێتەوە..
داواتان لێم كردبوو شتێك لەسەر ئەو زاتە نەمرە باس بكەم كە 
پێشتر باس نەكرا بێت و نەبیسترابێت، مانگی نیسانی ساڵی 
1977 خوالێخۆشبوو محەمەد سەعید دۆسكی كە هەمیشە 
ب������رادەرە نزیكەكانمان ب������وو لە ئەمەریكا، وت������ی كابرایەكی 
ئەمریكی ب������ە تیلیفۆن داوای بینینمی كردو پێی ڕاگەیاندم 
كە هۆی بینینەكە پێوەندیدارە بە ژیانی بارزانیەوە، پرسیاری 
بارزان������ی كرد وتی بیبینم یان ن������ا، بارزانی پێی وت بیبینە، 
دواتر محەمەد س������ەعید دۆس������كی لەهۆتێل كابرای بینیوەو 
كابرا وتویەتی ئەگەر شوێنی بارزانیم بۆ نەدركێنی دەتكوژم، 
ئەمیش بێ ئەوەی خۆی س������ەغڵەت بكات بە ساردییەكەوە 
پێی وتووە وا دەزانی من حیسابی ئەوەم نەكردووە، لە دەوری 
ئ������ەم هۆتێلە زیاتر لە دە گەنجی كوردی كارامە چاودێریمان 
دەكەن تۆ نایانبینی، هەر شتێكم بەسەردا بێت بە ساغی لێرە 
دەرناچی������ت، ئینجا وتی حكومەت������ی عیراقی منی تەكلیف 
كردووە بارزانی بكوژم، نیو ملیۆن دۆلاری بۆ تەرخان كردوم 
و دووس������ەد هەزاریم ل������ێ وەرگرتون و لەگ������ەڵ تەواوبوونی 
كاری كوش������تنی بارزانیدا سێس������ەد هەزارەكەی تر وەردەگرم 
لێیان، ئەمەش پاس������پۆرتم كە لە بەغدا ڤیزای لەس������ەردراوە 
بۆ ئەو مەبەس������تەش بانگیان كربووم، ب������ەڵام بۆیە هاتوم تا 
ئەمە ئاش������كرا بكەم ك������ە لە عیراق هاتمەوە پرس������م بە خۆم 
كردووە باش������ە ئەم بارزانییە كێ بێت وا ئەو هەموو پارەیە لە 
پێناوی لەناوبردنیدا خەرج دەكرێت، گەڕام و س������وڕام بە ناو 
بلاڤۆكان و كتێبەكانی كە لەس������ەر گەلی كوردو هەواڵەكانی 
لەسەر شەخسی بارزانین، تەماشا دەكەم ئەم پیاوە لە خزمەتی 
گەلی خۆی زیاتر هیچ كارێكی خراپی نەكردووە، بۆیە لەو 
ڕێككەوتنەم پەشیمان بوومەوە، بۆیە هاتوم ئەو زانیارییانەتان 
پێ بڵێم، ئێس������تاش ئەگەر سكاڵاشم لە لای پۆلیس لەسەر 
بنووسن، هیچ بەڵگەیەكی یاساییتان لەسەرم نییە بۆ ئیسپات 

كردنی ئەم كارەم..
بۆیە ئەم بەس������ەرهاتە دەگێڕمەوە تا بزانن لەو كاتانەشدا كە 
حكومەتی بەعس ئاگاداری نەخۆش������ی كوشندەی بارزانی 
نەمر ب������وون و دەیانزانی ماوەیەكی كەمی ماوە نەخۆش������ی 
كۆتایی ب������ە ژیانی بهێنێت كەچی ه������ەر پیلانیان لە دژی 
ڕێكدەخست، چونكە ئەوان بارزانییان بە مەترسیەكی گەورە 
لەسەر خۆیان دەزانی، دەشیانزانی ئەگەر یەك ڕۆژ لە ژیانیدا 
مابێت هەر مەترس������ی دەبێت بۆ ئامانجەكانیان كە لە دژی 

كوردو كوردستان ئاواتیان بوو بیهێننە دی.  

كارێكی هێندە ئاسان نییە باس لە خاكی بوون و ئازایەتی و 
تەوازوع و كۆڵنەدانی پیاوێك بكەیت كە بە درێژایی تەمەنی 
خۆی لە خزمەتی سەلماندنی دۆزی ڕەوای میللەتی كوردا 
تووش������ی دەربەدەری و زەحمەت������ی و زیندانی و نەفی كردن 
بووبێتەوە، بە شێوەیەكی گشتی مێژووی واقعبینی و بێ فیزی 
خەباتكارێكی مەزنی وەك ئەو زاتە لە دوتوێی چەندان كتێب 
جێ������ی دەبێتەوە؛ نەك لە وتارو دیمانەیەكی چەند كاتژمێریدا، 
بە شێوەی گشتی پیاوێك بووە هەرگیز لە كاتی سەركەوتنی 
ش������ۆڕش و بەرخوداندا لەخۆبایی نەدەبوو، لە س������اتەوەختانی 
شكستیش������دا ورەی نەدەڕوخ������ا، لە هەناودان������ی بزووتنەوەی 
ڕزگاریخوازیدا كەس������ایەتییەكی وەك ئەو بە سەبرو خۆڕاگرم 
نەبینیوە كە بەرانبەر هەموو كارەسات و ڕووداوێك خۆڕاگرانە 
وەستابێتەوە، ئەو سەنگینی و خۆڕاگرییەی هەیبووە، لە لای 
ك������ەم كەس بە وێنەی ئەو لە مێ������ژوودا هەبووە، جارێكیان لە 
لایەن پزیشكێكەوە بە بێ س������ڕكردن چەند ددانێكی بارزانی 
دەكێش������ێت، لە كاتی دەرهێنانی ددانەكانیدا هیچ ئازارێكمان 
بە ڕوخس������ارییەوە نەبینی، كەچی هەمان ڕۆژ پزیشك ددانی 
پێش������مەرگەیەكی ئەوی دەرهێناو پێشمەرگەكە كردییە ناڵەو 
هاوار، پزیش������كەكە پێی وت چەند ددانێكی بارزانیم دەرهێنا 
دەنگی نەكرد، كەچی تۆ بێ س������ەبرانە ل������ە هاوار دەدەیت، 
پێش������مەرگەكەش پێی وت ئینجا كوا ئێم������ە لە خۆڕاگیریدا 

دەبینە بارزانی....
 لە ساتەوەختانی نس������كۆی شۆڕشی ئەیلوول ساڵی 1975 
كە بەسەركوردا هات، س������ەركردایەتی سیاسی ورەیان بەردا، 
كەچ������ی ئەو بە متمانەیەكی ب������ەرزەوە وتی دوای ماوەیەكی 
كورت شۆڕش سەرلەنوێ هەڵدەگیرسێتەوەو دەشبێت كورد هەر 

بە مافەكانی خۆی بگات..
بێ فیزی بارزانی نەمر لەوەدا بوو خۆی لە كەس بە گەورەتر 
نەدەزانی و هاوكات كەسیش������ی لە خۆی پێ گەورەتر نەبوو، 
كاتێ لە بەرانبەر دوژمنان دەوەستا هەمیشە بێ ئەوەی هیچ 
ترس������ێكی لە دڵدا بێت خۆی بە نزمتر لەو نەدەزانی بەڵكو بە 
هاوئاستی وان خۆی لە موقابیلیان دادەنا بۆ ئەوەی بتوانێت 
سەربەرزانە بەرگری لە مافەكانی میللەتی خۆی بكات، بەڵام 
لە ئاس������ت منداڵێكیشدا هەر بەڕێزەوە دەنوشتایەوە، جارێكیان 
لێم پرسی مەغزای ئەو نهێنیەم پێ بڵێ: ئەوانەی وا لەگەڵ 
تۆدان بێ س������وئال و جەواب گوێڕایەڵتن، بە پێكەنینەوە وتی 
كاتێ بۆ بەرەی ش������ەڕ دەچین كامە شوێن زۆر زەحمەت بوو 
بێت ئەوەم بۆ خۆم هەڵبژاردووەو هەرگیز مامەڵەی سەركردەو 
س������ەربازم لەگەڵ نەكردون و خۆم وەك ئەوان حیساب كردووە، 
ئەگەر هەستم بە برس������ێتی كەسێكیان كردبێت پارچە نانێكم 
بۆ دەمی خ������ۆم نەبردووە، لەبەر ئەوەی خ������ۆم لەوان جیاواز 

نەكردووە، بۆیە ئەوانیش بەم شێوەیەن لەگەڵ مندا...
لەگەڵ واقیعبینیدا.. بارزانی نەمر گەشبینیش بووە بەوەی 
ڕۆژێ������ك دادێت ك������ورد بگاتە مافی چارەنووس������ی خۆی و 
مافی ئەوەی خاوەنی دەوڵەت بێت، ڕۆژی 1976/12/10 لە 
لایەن لیژنەی مافی مرۆڤی جیهانیەوە كە س������ەر بە میللەتە 

ئەوەشمان لە یاد نەچێت ئەگەر كەركوكیش نەبوایە حكومەتی 
بەعس هەر بەندەكانی ڕێكەوتننامەی 11ی ئازاری جێبەجێ 
نەدەكرد، ش������ەوی 11 ئازار پێش واژۆكردن������ی ڕێكەوتنامەكە 
بارزانی لەگەڵمان دانیش������ت وتی هەرگیز هیچ متمانەیەكم بە 
بەعس نییە، بەڵام ئەندامانی ش������اندەكەو مەكتەبی سیاسی كە 
خەریكی وتووێژ بوون ڕازی بووین واژۆ بكرێت، تەنیا بارزانی 
ڕازی نەبوو لەس������ەر واژۆكردن بەڵام پێی وتین بۆ ئەوەی نەڵێن 
بارزانی ڕای خۆی بەسەرماندا فەرز كردووە، مادام ئێوە هەموو 
ڕازین ئەوە منیش واژۆی دەكەم، هۆی دووەمی واژۆكردنم بۆ 
ئ������ەوە دەگەڕێتەوە ئەوان ئامادەن حوكمێكی زاتی بدەن بە كورد 
تا دواتر نەڵێن بارزانی دژ بەو كەمە مافەی كورد وەستاوەتەوە، 
ئینجا وتی بەڵام ئێس������تا پێویس������تە لە جاران وریاتر بین لەچاو 
ئەو كاتەی كە لە ش������ەڕدا بووین، چونكە لە شەڕدا كە فڕۆكە 
دەهاتە سەرمان پێشوەخت دەمانبینی لە كوێوە دەهات، تۆپباران 
دەكراین دەمانزان������ی لە كوێوە بۆمب دەهاوێژن، بەڵام لەمەودوا 
چ پیلانێكمان ب������ە نهێنی لە دژ بكەن ئێمە نازانین لە كوێ و 

چۆن دەیكەن..
 س������ەبارەت بە خزمەتكاری بۆ میللەت بارزانی نەمر هەمیشە 
خ������ۆی بە خزمەتكاری میللەتی خۆی زانیوە، كاغەزیم بینیوە 
كاتێ بروسكەی ناردووە بۆ پێش������مەرگە بە دەستخەتی خۆی 
نووس������یویەتی براتان و خزمەتكارتان، خ������ۆی بە خزمەتكاری 
هەموو میللەت زانیوە، قس������ەیەكی ئەوم لە یادە، وتی س������اڵی 
1963 تازە ش������ەڕ بەرۆكی پێ گرتبوینەوە )لە دەڤەری بارزان 
ب������ووە ئەو(، وتی بەیانیان زوو خەڵكی لە ترس������ی بۆردومانی 
فڕۆكە دەچوونە دەشت و دەر منیش ڕۆژێك بەسەر خەڵكەكەدا 
دەگەڕام، پێش������مەرگەیەك هەبوو بە ناوی ))گورگۆ(( یەكێك 
بوو لەوانەی لەگەڵ بارزانی لە كۆچڕەوەكەی بەرەو ڕووس������یا 
هاوەڵی بوو، بە تەمەندا چوو بوو، جێگەیەكی بۆ خۆی خۆش 
كردبوو، یەكێك لە كوڕەكانی بارزانی بە ئیلحاحەوە پێی وتبوو 
گورگۆ بۆچی ئ������ەو جێگەیەت نادەی ب������ە بارزانی، ئەویش 
وتبووی كوڕە دەبڕۆ. پێ������ی وایە من خزمەتكاری بابی ئەوم، 
كوڕەكەی بارزانیش لە گورگۆ عادز بووە، لەو كاتەدا بارزانی 
هاتبوو پێی وتبوو بۆ وا داماویت، ئەویش وتبووی وەڵا گورگۆ 
قس������ەیەكی وای دەرهەق كردووم،بارزانیش بە پێكەنینەوە پێی 
وت������ووە، بۆ خۆت ع������ادز دەكەیت، ئەی نازان������ی من و تۆش 

خزمەتكاری گوركۆو كەسانی وەك ئەوین..
ئەو زەمانە بەراورد ناكرێت بە ئێستا، 30 تا 40 ساڵی فەرقە، 
ئەو كاتە تا ڕۆژنامەنووسێكی بیانی دەهاتە لامان شاگەشكە 
دەبووین، بەڵام ئێس������تا سەرۆكی وڵاتان و وەزیرانی دەرەوە دێنە 
هەولێرو نزیكەی 30 قونسوڵیە لەم هەرێمە هەیە،لەگەڵ ئەوەش 
بڕوا ناكەم كەس������ێ بتوانێت وەك بارزان������ی نەمر بێت، بە ڕای 
من ئەگەر میللەتی كورد بە یەكڕیزی لەس������ەر ئەو ڕێبازە بن 

بێگومان بە ئاواتە بەرزەكان دەگەن.
چونك������ە بارزانی نەمر بەرژەوەندی خۆی نەدەویس������ت جلكی 
بەری من لە هی ئەو باش������تر بوو، دیومە خۆی پێڵاوی خۆی 

پینەدەكردو جلی خۆی بە دەستی خۆی دەدوورییەوە..

بارزانی دەیگوت 
»پێویستە هەر 
پارچەیەكی كوردستان 
تایبەتمەندی خۆی 
هەبێت لە خەباتدا، 
بەڵام دەرئەنجام هەر 
دەبێت كوردستان ببێتەوە 
بە یەك وڵات«

بارزانی نەمر هەردەم 
دەیووتەوە ئەگەر 
كەركوك یەك كوردیشی 
تیا نەمێنێ هەر 
كوردستانە

كاغەزی بارزانیم 
بینیوە كاتێ بروسكەی 
ناردووە بۆ پێشمەرگە 
بە دەستخەتی خۆی 
نووسیویەتی براتان و 
خزمەتكارتان

ـی
ســ
ـــا
سـیـ

یەكگرتووەكانە لە ئەمەریكا بانگهێش������تیان كرد بۆ نیۆیۆرك، 
تەلارەكەی كە لیژنەی مافی مرۆڤی تێدا بوو بەرانبەر تەلاری 
نەت������ەوە یەكگرتووەكان بوو، ئەوب������ەرو ئەمبەری جادەیەك بوون 
داوای������ان لێ كردبوو ل������ە بۆنەیەكدا وتەیەك������ی خۆی هەبێت، 
لە ش������وێنی خۆی هەس������تا، ماوەیەك لە بەردەم پەنجەرەیەكدا 
وەس������تاو س������ەیری دەرەوەی كرد، لە تەلارەك������ەی ئەوبەرەوەی 
دەڕوانی، ئەوانەی لەوێ دانیش������تبوون پێیان وت بۆچی لەوێدا 
وەستاویت، وتی تەماشا دەكەم ئاڵای هەموو وڵاتان لە پێش ئەو 
تەلارەن تەنیا ئاڵای كوردس������تان نەبێت، هەندێك لەو وڵاتانەی 
ئاڵایان لەوێدا هەیە ژمارەی دانیش������تووانیان هێندەی ژمارەی 
دانیشتووانی شارێكی كوردستانە، نفووسی كورد لە 30 ملیۆن 
بەرەو هەڵكش������انەو مافی ئەوەیان پێن������ەدراوە دەوڵەتی خۆیان 
هەبێ������ت و كوردس������تان ببێتە ئەندام لە نەت������ەوە یەكگرتووەكان، 
ئیتر لەوێ باس������ی س������تەمەكانی هەموو ئەو دەوڵەتانەی كرد 
كە كوردس������تانیان بەسەردا دابەش������كراوە و چییان بەسەركوردا 
هانیوە،دوور بینی و وردبینیەكەی لەوەدا بوو وتی پێویستە هەر 
پارچەیەكی كوردستان تایبەتمەندی خۆی هەبێت لە خەباتدا، 
بەڵام دەرئەنجام هەر دەبێت كوردس������تان ببێتەوە بە یەك وڵات، 
چونكە بە بێ پرسی خەڵكەكەی ئەو خاكەیان دابەش كردووەو 
س������نووریان لە نێوانیان داناوە، بەڵام ك������ەی دێتە دی بە پەلە 
نەبوو لە هاتنەدی ئەو ئاواتە مەزنەو حەزی دەكرد بە ئاش������تی 

بێتەدی..
ئاش������تیخوازی بارزانی نەمر لە خاڵی لاوازییەوە نەبووە، بەڵكو 
چەندین جار وتویەتی بەزۆر ش������ەڕ بەس������ەرماندا س������ەپاوە، بە 
گوێرەی توان������ا هەوڵمانداوە خۆمان دوور بگرین لە ش������ەڕەوە، 
نەیویس������توە میللەتی ك������ورد بە تایبەت������ی و گەلانی عیراق 
بەگشتی تووشی پێكادان و شەڕو ئازار ببنەوە، هەر حكومەتێ 
هەنگاوێك هاتبێتەپێش������ەوە بۆ ئاشتەوایی بارزانی دوو هەنگاو 
بۆی چۆتە پێش������ەوە، گەرچی هەرگیز متمانەی بە دانوسان 
و گفتوگ������ۆی حكومەتی عیراقی نەبووە بەڵام هەموو هودنەو 

شەڕوەستانێكی پێ قازانج بووە بۆ كێشەی كورد..
سەبارەت بە كەركوك كە بەرچاوتەنگی و زێدەڕۆیی دەسەڵاتە 
یەك لە دوا یەكەكانی عیراقی لەسەر بووە لەبەر ئەوەی كانگای 
سامانی نەوت بووە، بۆیە بارزانی نەمر هەردەم دەیووتەوە: نەوت 
بۆ هەموو دنیا بۆتە نیعمەت تەنیا بۆ كورد نەبێت بۆتە نەگبەت، 
لە تەماعی ئەو نەوتەیە دوژمن دەس������بەرداری كەركوك نابێت، 
ئەگینا ئەو شارە بەش������ێكە لە خاكی كوردستان، هەموو شوێن 
و دەڤەرێكی������ش لای ئەو لە پیرۆزیدا جیاوازی نەبووە، چەندی 
حكومەتی عیراق پێی وت جگە لە كەركوك هەموو كوردستان 
ب������ا خۆتان تێیدا حاكم بن، بەڵام تەنازولی لە كەركوك نەدەكرد، 
دەیووت مومكین نییە تەنازول لە كەركوك بكەم، نەوەكو پاشان 
بڵێن بارزانی تەنازولی لە بەشێكی كوردستان كردووە، كەركوك 
ئەگەر یەك تاكە كوردیشی تێدا نەمێنێت هەر كوردستانە، لەو 
كاتانەدا ئەم هەڵوێستەی هەبووە كە حكومەتی بەعس دەستی 
ب������ە تەبعیس و تەهجیرو دەركردنی ك������ورد كردبوو لە كەركوك، 
بێگومان هەر لەبەر ئەوەش قوربانی بە شۆڕش������ی ئەیلوول دا، 

تا حەددێكی زۆر كاك مس������عود بارزانی هەوڵی داوە لەسەر 
ئەو ڕێبازە بڕوات بۆیە من تەئییدی دەكەم، چونكە قەناعەتم 
وایە توانیبێتی تا ئاستێك لەسەر ئەو ڕێبازە بڕوات، هاوكات 
ڕێزی زۆری هەموو خەباتی س������ەركردەكانی تری وەك قازی 
محەمەد و شێخ مەحمودو شێخ سەعیدی پیران و بەدرخانیەكان 
و ئەوانەش دەگرم كە هەر كەس بە پێی توانای خۆی شتێكی 
ب������ۆ دۆزی ڕەوای ئەم میللەتە كردبێت، بەڵام كەس هێندەی 
بارزانی خەباتی نەكردووە، لە ئایندەی نزیكیش������دا كەس������ێك 

نابینمەوە وەك ئەو دروست بێتەوە..
داواتان لێم كردبوو شتێك لەسەر ئەو زاتە نەمرە باس بكەم كە 
پێشتر باس نەكرا بێت و نەبیسترابێت، مانگی نیسانی ساڵی 
1977 خوالێخۆشبوو محەمەد سەعید دۆسكی كە هەمیشە 
ب������رادەرە نزیكەكانمان ب������وو لە ئەمەریكا، وت������ی كابرایەكی 
ئەمریكی ب������ە تیلیفۆن داوای بینینمی كردو پێی ڕاگەیاندم 
كە هۆی بینینەكە پێوەندیدارە بە ژیانی بارزانیەوە، پرسیاری 
بارزان������ی كرد وتی بیبینم یان ن������ا، بارزانی پێی وت بیبینە، 
دواتر محەمەد س������ەعید دۆس������كی لەهۆتێل كابرای بینیوەو 
كابرا وتویەتی ئەگەر شوێنی بارزانیم بۆ نەدركێنی دەتكوژم، 
ئەمیش بێ ئەوەی خۆی س������ەغڵەت بكات بە ساردییەكەوە 
پێی وتووە وا دەزانی من حیسابی ئەوەم نەكردووە، لە دەوری 
ئ������ەم هۆتێلە زیاتر لە دە گەنجی كوردی كارامە چاودێریمان 
دەكەن تۆ نایانبینی، هەر شتێكم بەسەردا بێت بە ساغی لێرە 
دەرناچی������ت، ئینجا وتی حكومەت������ی عیراقی منی تەكلیف 
كردووە بارزانی بكوژم، نیو ملیۆن دۆلاری بۆ تەرخان كردوم 
و دووس������ەد هەزاریم ل������ێ وەرگرتون و لەگ������ەڵ تەواوبوونی 
كاری كوش������تنی بارزانیدا سێس������ەد هەزارەكەی تر وەردەگرم 
لێیان، ئەمەش پاس������پۆرتم كە لە بەغدا ڤیزای لەس������ەردراوە 
بۆ ئەو مەبەس������تەش بانگیان كربووم، ب������ەڵام بۆیە هاتوم تا 
ئەمە ئاش������كرا بكەم ك������ە لە عیراق هاتمەوە پرس������م بە خۆم 
كردووە باش������ە ئەم بارزانییە كێ بێت وا ئەو هەموو پارەیە لە 
پێناوی لەناوبردنیدا خەرج دەكرێت، گەڕام و س������وڕام بە ناو 
بلاڤۆكان و كتێبەكانی كە لەس������ەر گەلی كوردو هەواڵەكانی 
لەسەر شەخسی بارزانین، تەماشا دەكەم ئەم پیاوە لە خزمەتی 
گەلی خۆی زیاتر هیچ كارێكی خراپی نەكردووە، بۆیە لەو 
ڕێككەوتنەم پەشیمان بوومەوە، بۆیە هاتوم ئەو زانیارییانەتان 
پێ بڵێم، ئێس������تاش ئەگەر سكاڵاشم لە لای پۆلیس لەسەر 
بنووسن، هیچ بەڵگەیەكی یاساییتان لەسەرم نییە بۆ ئیسپات 

كردنی ئەم كارەم..
بۆیە ئەم بەس������ەرهاتە دەگێڕمەوە تا بزانن لەو كاتانەشدا كە 
حكومەتی بەعس ئاگاداری نەخۆش������ی كوشندەی بارزانی 
نەمر ب������وون و دەیانزانی ماوەیەكی كەمی ماوە نەخۆش������ی 
كۆتایی ب������ە ژیانی بهێنێت كەچی ه������ەر پیلانیان لە دژی 
ڕێكدەخست، چونكە ئەوان بارزانییان بە مەترسیەكی گەورە 
لەسەر خۆیان دەزانی، دەشیانزانی ئەگەر یەك ڕۆژ لە ژیانیدا 
مابێت هەر مەترس������ی دەبێت بۆ ئامانجەكانیان كە لە دژی 

كوردو كوردستان ئاواتیان بوو بیهێننە دی.  

كارێكی هێندە ئاسان نییە باس لە خاكی بوون و ئازایەتی و 
تەوازوع و كۆڵنەدانی پیاوێك بكەیت كە بە درێژایی تەمەنی 
خۆی لە خزمەتی سەلماندنی دۆزی ڕەوای میللەتی كوردا 
تووش������ی دەربەدەری و زەحمەت������ی و زیندانی و نەفی كردن 
بووبێتەوە، بە شێوەیەكی گشتی مێژووی واقعبینی و بێ فیزی 
خەباتكارێكی مەزنی وەك ئەو زاتە لە دوتوێی چەندان كتێب 
جێ������ی دەبێتەوە؛ نەك لە وتارو دیمانەیەكی چەند كاتژمێریدا، 
بە شێوەی گشتی پیاوێك بووە هەرگیز لە كاتی سەركەوتنی 
ش������ۆڕش و بەرخوداندا لەخۆبایی نەدەبوو، لە س������اتەوەختانی 
شكستیش������دا ورەی نەدەڕوخ������ا، لە هەناودان������ی بزووتنەوەی 
ڕزگاریخوازیدا كەس������ایەتییەكی وەك ئەو بە سەبرو خۆڕاگرم 
نەبینیوە كە بەرانبەر هەموو كارەسات و ڕووداوێك خۆڕاگرانە 
وەستابێتەوە، ئەو سەنگینی و خۆڕاگرییەی هەیبووە، لە لای 
ك������ەم كەس بە وێنەی ئەو لە مێ������ژوودا هەبووە، جارێكیان لە 
لایەن پزیشكێكەوە بە بێ س������ڕكردن چەند ددانێكی بارزانی 
دەكێش������ێت، لە كاتی دەرهێنانی ددانەكانیدا هیچ ئازارێكمان 
بە ڕوخس������ارییەوە نەبینی، كەچی هەمان ڕۆژ پزیشك ددانی 
پێش������مەرگەیەكی ئەوی دەرهێناو پێشمەرگەكە كردییە ناڵەو 
هاوار، پزیش������كەكە پێی وت چەند ددانێكی بارزانیم دەرهێنا 
دەنگی نەكرد، كەچی تۆ بێ س������ەبرانە ل������ە هاوار دەدەیت، 
پێش������مەرگەكەش پێی وت ئینجا كوا ئێم������ە لە خۆڕاگیریدا 

دەبینە بارزانی....
 لە ساتەوەختانی نس������كۆی شۆڕشی ئەیلوول ساڵی 1975 
كە بەسەركوردا هات، س������ەركردایەتی سیاسی ورەیان بەردا، 
كەچ������ی ئەو بە متمانەیەكی ب������ەرزەوە وتی دوای ماوەیەكی 
كورت شۆڕش سەرلەنوێ هەڵدەگیرسێتەوەو دەشبێت كورد هەر 

بە مافەكانی خۆی بگات..
بێ فیزی بارزانی نەمر لەوەدا بوو خۆی لە كەس بە گەورەتر 
نەدەزانی و هاوكات كەسیش������ی لە خۆی پێ گەورەتر نەبوو، 
كاتێ لە بەرانبەر دوژمنان دەوەستا هەمیشە بێ ئەوەی هیچ 
ترس������ێكی لە دڵدا بێت خۆی بە نزمتر لەو نەدەزانی بەڵكو بە 
هاوئاستی وان خۆی لە موقابیلیان دادەنا بۆ ئەوەی بتوانێت 
سەربەرزانە بەرگری لە مافەكانی میللەتی خۆی بكات، بەڵام 
لە ئاس������ت منداڵێكیشدا هەر بەڕێزەوە دەنوشتایەوە، جارێكیان 
لێم پرسی مەغزای ئەو نهێنیەم پێ بڵێ: ئەوانەی وا لەگەڵ 
تۆدان بێ س������وئال و جەواب گوێڕایەڵتن، بە پێكەنینەوە وتی 
كاتێ بۆ بەرەی ش������ەڕ دەچین كامە شوێن زۆر زەحمەت بوو 
بێت ئەوەم بۆ خۆم هەڵبژاردووەو هەرگیز مامەڵەی سەركردەو 
س������ەربازم لەگەڵ نەكردون و خۆم وەك ئەوان حیساب كردووە، 
ئەگەر هەستم بە برس������ێتی كەسێكیان كردبێت پارچە نانێكم 
بۆ دەمی خ������ۆم نەبردووە، لەبەر ئەوەی خ������ۆم لەوان جیاواز 

نەكردووە، بۆیە ئەوانیش بەم شێوەیەن لەگەڵ مندا...
لەگەڵ واقیعبینیدا.. بارزانی نەمر گەشبینیش بووە بەوەی 
ڕۆژێ������ك دادێت ك������ورد بگاتە مافی چارەنووس������ی خۆی و 
مافی ئەوەی خاوەنی دەوڵەت بێت، ڕۆژی 1976/12/10 لە 
لایەن لیژنەی مافی مرۆڤی جیهانیەوە كە س������ەر بە میللەتە 

ئەوەشمان لە یاد نەچێت ئەگەر كەركوكیش نەبوایە حكومەتی 
بەعس هەر بەندەكانی ڕێكەوتننامەی 11ی ئازاری جێبەجێ 
نەدەكرد، ش������ەوی 11 ئازار پێش واژۆكردن������ی ڕێكەوتنامەكە 
بارزانی لەگەڵمان دانیش������ت وتی هەرگیز هیچ متمانەیەكم بە 
بەعس نییە، بەڵام ئەندامانی ش������اندەكەو مەكتەبی سیاسی كە 
خەریكی وتووێژ بوون ڕازی بووین واژۆ بكرێت، تەنیا بارزانی 
ڕازی نەبوو لەس������ەر واژۆكردن بەڵام پێی وتین بۆ ئەوەی نەڵێن 
بارزانی ڕای خۆی بەسەرماندا فەرز كردووە، مادام ئێوە هەموو 
ڕازین ئەوە منیش واژۆی دەكەم، هۆی دووەمی واژۆكردنم بۆ 
ئ������ەوە دەگەڕێتەوە ئەوان ئامادەن حوكمێكی زاتی بدەن بە كورد 
تا دواتر نەڵێن بارزانی دژ بەو كەمە مافەی كورد وەستاوەتەوە، 
ئینجا وتی بەڵام ئێس������تا پێویس������تە لە جاران وریاتر بین لەچاو 
ئەو كاتەی كە لە ش������ەڕدا بووین، چونكە لە شەڕدا كە فڕۆكە 
دەهاتە سەرمان پێشوەخت دەمانبینی لە كوێوە دەهات، تۆپباران 
دەكراین دەمانزان������ی لە كوێوە بۆمب دەهاوێژن، بەڵام لەمەودوا 
چ پیلانێكمان ب������ە نهێنی لە دژ بكەن ئێمە نازانین لە كوێ و 

چۆن دەیكەن..
 س������ەبارەت بە خزمەتكاری بۆ میللەت بارزانی نەمر هەمیشە 
خ������ۆی بە خزمەتكاری میللەتی خۆی زانیوە، كاغەزیم بینیوە 
كاتێ بروسكەی ناردووە بۆ پێش������مەرگە بە دەستخەتی خۆی 
نووس������یویەتی براتان و خزمەتكارتان، خ������ۆی بە خزمەتكاری 
هەموو میللەت زانیوە، قس������ەیەكی ئەوم لە یادە، وتی س������اڵی 
1963 تازە ش������ەڕ بەرۆكی پێ گرتبوینەوە )لە دەڤەری بارزان 
ب������ووە ئەو(، وتی بەیانیان زوو خەڵكی لە ترس������ی بۆردومانی 
فڕۆكە دەچوونە دەشت و دەر منیش ڕۆژێك بەسەر خەڵكەكەدا 
دەگەڕام، پێش������مەرگەیەك هەبوو بە ناوی ))گورگۆ(( یەكێك 
بوو لەوانەی لەگەڵ بارزانی لە كۆچڕەوەكەی بەرەو ڕووس������یا 
هاوەڵی بوو، بە تەمەندا چوو بوو، جێگەیەكی بۆ خۆی خۆش 
كردبوو، یەكێك لە كوڕەكانی بارزانی بە ئیلحاحەوە پێی وتبوو 
گورگۆ بۆچی ئ������ەو جێگەیەت نادەی ب������ە بارزانی، ئەویش 
وتبووی كوڕە دەبڕۆ. پێ������ی وایە من خزمەتكاری بابی ئەوم، 
كوڕەكەی بارزانیش لە گورگۆ عادز بووە، لەو كاتەدا بارزانی 
هاتبوو پێی وتبوو بۆ وا داماویت، ئەویش وتبووی وەڵا گورگۆ 
قس������ەیەكی وای دەرهەق كردووم،بارزانیش بە پێكەنینەوە پێی 
وت������ووە، بۆ خۆت ع������ادز دەكەیت، ئەی نازان������ی من و تۆش 

خزمەتكاری گوركۆو كەسانی وەك ئەوین..
ئەو زەمانە بەراورد ناكرێت بە ئێستا، 30 تا 40 ساڵی فەرقە، 
ئەو كاتە تا ڕۆژنامەنووسێكی بیانی دەهاتە لامان شاگەشكە 
دەبووین، بەڵام ئێس������تا سەرۆكی وڵاتان و وەزیرانی دەرەوە دێنە 
هەولێرو نزیكەی 30 قونسوڵیە لەم هەرێمە هەیە،لەگەڵ ئەوەش 
بڕوا ناكەم كەس������ێ بتوانێت وەك بارزان������ی نەمر بێت، بە ڕای 
من ئەگەر میللەتی كورد بە یەكڕیزی لەس������ەر ئەو ڕێبازە بن 

بێگومان بە ئاواتە بەرزەكان دەگەن.
چونك������ە بارزانی نەمر بەرژەوەندی خۆی نەدەویس������ت جلكی 
بەری من لە هی ئەو باش������تر بوو، دیومە خۆی پێڵاوی خۆی 

پینەدەكردو جلی خۆی بە دەستی خۆی دەدوورییەوە..

بێ فیزی بارزانی 
نەمر لەوەدا بوو خۆی 
لە كەس بە گەورەتر 
نەدەزانی و هاوكات 

كەسیشی لە خۆی پێ 
گەورەتر نەبوو

بارزانی هەرگیز متمانەی 
بە دانوسان و گفتوگۆی 

حكومەتی عیراقی 
نەبووە بەڵام هەموو 

هودنەو شەڕوەستانێكی 
پێ قازانج بووە بۆ 

كێشەی كورد

كەس هێندەی بارزانی 
خەباتی نەكردووە، 

لە ئایندەی نزیكیشدا 
كەسێك نابینمەوە وەك 
بارزانی دروست بێتەوە

س������ەردانی فەرم������ی س������ەرۆک بارزانی بۆ رووس������یا، 
کۆمەڵێ������ک رەهەن������د و بایەخی گرنگ������ی تایبەتی و 

هەڵگری مەغزای گرنگ و ئاڕاستەی ستراتیژییە. 
ئەم سەردانەی س������ەرۆک بارزانی لە سەر بانگهێشتی 
دەوڵەتی رووس������یا، کۆبوونەوە باڵاکان لەگەڵ ڤلادیمیر 
پوتین سەرۆکی رووس������یا و وەزیری دەرەوە و کۆبوونەوە 
لەگەڵ س������ەرۆکی ئەنجومەنی کارگێڕی گازپرۆم و 
پەیمانگای رۆژهەڵاتناسی و کۆنگرەی رۆژنامەوانی، 
ئام������اژەی بایەخدان و گرنگی دەوڵەتی رووس������یایە بە 
پێگ������ەی هەرێمی کوردس������تان لە ناو هاوکێش������ەکانی 
عێراق و رۆژهەڵاتی ناوەڕاس������ت و رۆڵی سەرۆکایەتی 
س������ەرۆک بارزانی ل������ە رابەرایەتیکردن������ی گەیاندنی 
هەرێمی کوردس������تان بەم قۆناغ و پێگەیەی ئێستای و 

ئاڕاستەکردنی بۆ ئایندەیەکی گەشتر. 
ئێستا لە ئاستی نێودەوڵەتیدا، رووسیا، وێڕای ئەوەی کە 
ئەندامی هەمیشەیی ئەنجومەنی ئاسایشی نێودەوڵەتییە، 
ب������ەڵام ل������ە کۆمەڵێ باب������ەت و فایل������ی نێودەوڵەتیدا، 
ژمارەیەکی ئێجگار قورس������ی هاوکێشەکانە. لەوانەش، 
پرس������ی س������وریا لە رۆژهەڵاتی ناوەڕاس������ت و رەهەند و 
لێکەوتە هەرێمایەت������ی و نێودەوڵەتییەکانی، کێبەركێی 
لەگەڵ ئەمریکا لە س������ەر گێڕانی رۆڵی یەکلاکەرەوە 
لە پاراستنی هەژموونی ستراتیژی لە وڵاتانی یەکێتی 
سۆڤییەتی پێشوو، کشانی ناتۆ و پرسی چەکی ئەتۆمی 
ئێ������ران و ئاین������دەی رۆژهەڵاتی ناوەڕاس������ت لە بەهاری 
عەرەبییەوە بۆ پایی������زی جیهادییەکان و لێکەوتەکانی، 
پرس������ی کۆریای باکور، باڵادەستی چین لە باشووری 
رۆژهەڵاتی ئاس������یا، چۆنیەت������ی مامەڵەکردن لەگەڵ 
قەیرانی دارایی نێودەوڵەتی، جیاوازی بەشێکی گرنگی 
وڵاتانی یەکێت������ی ئەوروپا و ئەندامان������ی ناتۆ لەگەڵ 
ئەمریکا بۆ چۆنیەتی مامەڵەکردن لەگەڵ رووس������یا. 
لە هەریەک لەو بابەتە نێودەوڵەتییانە، بە بێ رووس������یا، 
نەتوانراوە یان هەنگاوی پێویست بهاوێژرێ یان بڕیاری 

یەکلاکەرەوە درابیت. 
ل������ەم روانگەیەوە، بۆ هەرێمی کوردس������تان گرنگە، کە 
درێژە بە سیاسەتی راست و دروستی خۆی بدات بەوەی 
 Multi-Lateral فرەرەهەن������د دیپلۆماس������یەتی  کە 
Diplomacy بدات و لە روانگەی بەرژەوەندییەکانی 
هەرێمی کوردس������تان و دۆزی ک������ورد لە ناوچەکەدا و 
مسۆگەرکردنی ئایندەیەکی گەشتر، بازنەی پەیوەندییە 

نێودەوڵەتییەکانی فراوانتر بکات. 
سەردانی سەرۆک بارزانی بۆ رووسیا، ڕێک ئەڵقەیەکی 
دیکەی ئەو ستراتیژە س������ەرکەوتووەیەیە کە کورد، نە 
بووەتە بەشێک لە بازنەیەکی هەرێمایەتی و نێودەوڵەتی 

بایەخی سەردانی 
سەرۆک بارزانی 
بۆ رووسیا

هیمن هەورامی 

دژ ب������ە بازنە و پێکهاتەیەکی دیک������ەی هەرێمایەتی و 
نێودەوڵەتی و نە لە ئایندەشدا هەنگاوی وەها دەگرێتەبەر. 
ئەم سەردانە، جەختکردنەوەیە لە سەر گرتنە بەری کرانەوە 
Openness  لە جوڵەی دیپلۆماس������ی و کارکردنە لە 
سەر جەختکردنەوە لە دەستخس������تنی بەرئەنجامی باش 
بۆپێش������کەوتن و سەقامگیری کوردستان و پێشکەوتنی 
دۆزی نەتەوەیی کورد لە ن������او جەرگەی رووداوەکانی 
ئێس������تاو ئایندەدا، ئەمەش بە مامەڵەکردنی هاوسەنگ 

لەگەڵ کارەکتەرە هەرێمایەتی و نێودەوڵەتییەکان. 
ئەگ������ەر ب������ە وردی س������ەیری ن������اوەڕۆک و تەوەری 
بەرپرس������انی  بارزانی و  س������ەرۆک  کۆبوونەوەکان������ی 
دەوڵەتی رووس������یا بکریت، هەموو ئەو خاڵانەی سەرەوە 
بەرچاو دەک������ەون و بەرئەنجامەکانی ئایندەش زیاتر ئەو 
بابەتانەمان بۆ دەس������ەلمێنن. لە کۆبوونەوەی سەرۆک 
بارزانی لەگ������ەڵ ڤلادیمیر پوتین و س������ێرگی لاڤرۆڤی 
وەزی������ری دەرەوە و س������ەرۆکی کۆمپانی������ای گازپرۆم و 
س������ەرۆکی پەیمانگای رۆژهەڵاتناسیدا، لەسەر پرسی 
پێوەندی ئێستا و ئاییندەی هەرێمی کوردستان و رووسیا 
بە وردی قسە کراوە، ئاڵوگۆڕی بیروڕا و هەڵسەنگاندی 
دۆخی س������وریا بە وردی کراوە و ه������ەردوولا تێڕوانینی 
خۆیان بۆ رەوشی ئێستا و ئاڕاستەکانی ئایندەی کردوە، 
س������ەرۆک بارزانی جەختی ل������ەوە کردۆتەوە کە دەبێت 
گەلانی س������وریا بۆ خۆیان بڕیار لە ئایندەی خۆیان بدەن 
و دەبێت لە هەر جۆرە چارەسەریەکی کێشەی سوریادا، 
پرسی کورد و مافی کورد لە سوریا چارەسەر بکرێت. 

راستە ئەم سەردانە یەکەم دیداری دیپلۆماسی لوتکەی 
نێوان کوردس������تان و رووسیایە، بەڵام ئەوەی لە هەمووی 
گرنگترە، پەیبردنی رووس������یایە بە رەهەندی ئاییندەیی 
گرنگی و بایەخی پێگەی کورد و هەرێمی کوردستان 
و س������ەرۆک بارزانی لە ناو هاوکێشەکانی ناوچەکەدا، 
بۆیە خوازیاری پەیوەندی درێژخایەنن، ئەوەتا، میللەری 
سەرۆکی گازپرۆم بە راشکاوی لە کۆبوونەوەی لەگەڵ 
سەرۆک بارزانیدا وتوویەتی »بە بایەخی زۆرەوە سەیری 
هەرێمی کوردس������تان دەکەین و دەمانەوێت هاوکاری و 
شەراکەتی نێوان رووس������یا و کوردستان زۆر درێژخایەن 

بێت«. 
بە پێی هەندێ ناوەندی لێكۆڵەری گرنگ کە نزیکی 
بڕیارس������ازانی سیاسی ئەمریکان، ئەمریکاش گەشتۆتە 
باوەڕی ئەوەی کە چارەس������ەری دۆزی سوریا، دەبێت بە 
روس������یا بکرێت، بۆیە جۆن کێری راسپێردراوە دیالۆگ 
و گفتوگ������ۆی زیاتر لەگەڵ رووس������ەکان بکات و ئەو 
چەمکەی ک������ە جۆزیف بایدن ل������ە پەیوەندی ئەمریکا 
و روس������یا دایهێنا، RESET  ئێس������تا دەچێتە بواری 

جێبەجێ کردن. 
 بانگهێشتی فەرمی س������ەرۆک بارزانی بۆ مونتەدای 
داڤۆس و گەشتی ئەوروپای و ئێستاش سەردانی رەسمی 
بۆ روسیا، هەموو ئەمانە، ئاماژەی گرنگی ئومێدبەخشن 
بە سەنگینی پێگەی کورد لە ناوچەکە و سەرکەوتوویی 
سیاسەتی س������ەرۆک بارزانی لە ئیدارەکردنی مەلەفی 

دیپلۆماسی کوردستان.  

 سه‌رۆك بارزانی سه‌ردانی ئه‌و خانووه‌ی كرد، كه‌ بارزانیی نه‌مر له‌ ساڵانی 1954-1958 تێیدا ده‌ژیا

حزبی سیاسیی گرنگە 
بۆ دیموكراتی بەڵام 

هەموو حزبێك دیموكراتی 
پێ بونیاد نانرێت

رۆڵی حزبی سیاسیی 
لە بونیادی دیموكراتیدا

قسەكردن لەسەر رۆڵی حزبی سیاسیی لە پرۆسەی بونیادی 
دیموكراتی یان رۆڵی حزبی سیاس������یی لەو كۆمەڵگایانەی 
كە دیموكراس������یەتی تێدا چەس������پیوە، تەنیا قس������ە و باسی 
وڵاتی ئێمە نییە، بەڵكو ئەم پرس������ە لەسەرانس������ەری جیهان 
و لە وڵاتانی لیبرال دیموكراتی و وڵاتانی تازە پێگەیش������توو 
ب������ەردەوام وتووێژ و قس������ەكردنی لەس������ەر ت������ازە دەبێتەوە و 
تۆژەران و بڕیار دروس������تكەرانی ناو سیستمە دیموكراتیەكان 
بەدوای ئەو پرس������ەدا وێڵن ك������ە بۆچی لە زۆر حاڵەتدا ئەدا 
و چۆنیەتی هەڵسوڕانی حزبە سیاسییەكان لەگەڵ تیۆری 
دیموكراتیی هاودژی دروست دەكات، یان كێشەی سەرەكی 
دەبێتە كێش������ەی نێوان ئەدای حزبە سیاسییەكان و پرانسیپ 
و پێوەرەكانی دیموكراتی، س������ەبارەت بەم لایەنە پرۆفیسۆر 
ڤان بیزن ئینگرید لە توێژینەوەیەكدا كە بەناونیشانی )چۆن 
حزبە سیاس������ییەكان ش������ێوەی دیموكراتی دی������اری دەكەن؟ 
 HOW POLITICAL PARTIES SHAPE
DEMOCRACY( و، پێشكەشی سەنتەری دیراساتی 
دیموكراتی )CSD(ی ك������ردووە لە لەندەن، ئاماژەی بەوە 
كردووە كە )هەڵس������ەنگاندنی سروشتی پارتە سیاسییەكان و 
ش������ێوازە جیاوازەكانی دیموكراتی بۆتە باسی سەردەم، لەبەر 
ئەوەی رۆڵی جیاوازی پارتە سیاس������ییەكان دەبێتە هۆكاری 
وەرچەرخانێك������ی نموونەیی س������ەبارەت ب������ەوەی كام حزبی 
سیاسیی بەشێوەیەكی تەدریجی وەك پێویستیەكی پەسەندكراو 
بۆ سیستمی دیموكراتی سەیر دەكرێت، هەنگاوی یەكەمی 
ئەم وەرچەرخانە نموونەییەش لەسروشتی پارتە سیاسییەكاندا 
لەو خاڵەوە س������ەرچاوە دەگرێت كە حزب������ەكان بتوانن خۆیان 
ل������ە رێكخراوێكی تایبەتی خۆبەخش������ەوە بگۆڕن بۆ حزبی 
جەماوەری، ئەمەش راشكاوانە واتە حزب ببێتە وێستگەیەك 
بۆ نوێنەرایەتی خواس������ت و پێداویستی جەماوەر و ئەمەش 
وادەكات حزب ببێتە توخمی سەرەكی لە پرۆسەی بونیادی 
دیموكراتی������دا(، ئەوەی خاتوو ڤان بیزن ل������ە توێژینەوەكەیدا 

جەختی لەسەر كردۆتەوە دوو خاڵی گرنگن:
1. دیموكرات������ی هاوچ������ەرخ بەبێ حزبی سیاس������یی بوونی 

نابێت.
2. بەڵام ئەدای كردەیی حزبە سیاس������ییەكان لەناو پرۆسەی 
دیموكراتیدا پێویستی حزب لە ناو پرۆسەكە دیاری دەكات، 
هەر ئەدای حزبی سیاسیشە كە هاودژی و ناكۆكی بنەڕەتی 

لەگەڵ پێوەر و بنەماكانی دیموكراتی دروست دەكات.
كەواتە مەس������ەلەكە لێرەدا ئەوەنییە موناقەش������ە لەسەر ئەوە 
بكرێت ئایا حزبی سیاسیی بۆ بونیادی دیموكراتی پێویستە 
یان نە؟ بەڵكو پرسی گرنگ ئەوەیە ئەدای حزبە سیاسییەكان 
لە چوارچێوەی پرۆس������ەی دیموكراتی پێویستە چۆن بێت؟ 
سەبارەت بە وەڵامی ئەم پرسیارە بیرمەند و زانای سیاسیی 
بەناوبانگی ئەمریكی ئەلمەر ئیریك شاتسشنایدەر نزیكەی نیو 
سەدە لەمەوپێش ئاماژەی بەوەكردووە )دیموكراتی هاوچەرخ 
بەبێ حزبی سیاس������یی بوونی نابێت، بەڵام دیموكراتی بەو 
ش������ێوازەی حزبە سیاسییەكان كاری تێدا دەكەن ناپارێزرێت(، 
ئەم قسەیەی شاتسش������نایدەر جەختكردنەوەیە لەسەر ئەوەی 

حزبی سیاسی لە ناو سیستمی دیموكراتی چۆن كاردەكات 
و هەروەه������ا چ������ۆن دەتوانێت نوێنەرایەت������ی خەڵك بكات و 
لەهەمانكاتدا پابەن������د بێت بە بنەما دیموكراتیەكانەوە، بۆیە 
لێرەوە كە بەشێوەیەكی گشتی باس لە رۆڵی حزب دەكەین لە 
ناو پرۆس������ەی دیموكراتی یان وەك دامەزراوەیەكی سیاسیی 
لەناو سیس������تمی دامەزراوەیی كۆمەڵگەیەكی دیموكراتیدا، 
پۆلێ������ن كردنی ح������زب نییە بۆ حزب������ی فەرمانڕەوا و حزبی 
ئۆپۆزس������یۆن، بەڵكو دیاریكردنی ئەركە گشتیەكانی حزبە 
لەناو پرۆسەكە و حزب لە دەسەڵاتدا بێت یان لە ئۆپۆزسیۆن، 
مەرجی سەرەكی ئەوەیە پابەند بێت بە بنەماكان و پێوەرەكانی 
دیموكراتی، ئەوجا كاتێك ل������ە ئاكامی هەڵبژاردن حزبەكان 
دابەش دەبن بۆ حزبی دەس������ەڵات و حزبی ئۆپۆزسیۆن، ئەوا 
لەناو سیستمی دیموكراتیدا، هەر یەك لەو حزبانە چ ئەوانەی 
لە دەسەڵاتن و چ ئەوانەی لە ئۆپۆزسیۆنن دەبێت پابەند بن 
بەو پێوەرانەی كە سیس������تمی دیموكراتی بۆ هەر لایەكی لە 

دەسەڵات و ئۆپۆزسیۆن دیاری كردووە.
ل������ەم چوارچێوەیەدا حزبی سیاس������یی ی������ان هاوپەیمانیەكی 
سیاس������ی كاتێك هەڵب������ژاردن دەبات������ەوە و دەبێت������ە لایەنی 
دەس������ەڵات، ئەمە مانای ئەوەنییە ئیتر ئ������ەم حزبە یان ئەم 
هاوپەیمانیە لەبەر ئ������ەوەی زۆرینەی لە پەرلەماندا هەیە و 
حكومەتی لەبەردەستە، هەموو شتێك بكات و هیچ حسابێك 
بۆ ئۆپۆزس������یۆن نەكات، بەپێچەوانەوە پێوەرەكانی سیستمی 
دیموكراتی بەس������ەر لایەنی دەسەڵاتدا فەرزی دەكات دەبێت 
رێز لەمافی حزبی ئۆپۆزس������یۆن بگرێ������ت، ئەمەش مانای 
ئەوەیە حزبی ئۆپۆزس������یۆنیش بەهەمان ش������ێوە لەناو پرۆسە 
دیموكراتیەكە ه������ەم مافی خۆی هەیە كە دەبێت رێزی لێ 
بگیرێت هەمیش ئەركی لەس������ەر ش������انە ك������ە دەبێت پێوەی 
پابەند بێت، س������ەبارەت بە رۆڵ و ئەركی ئۆپۆزس������یۆن لە 
پرۆسەی دیموكراتیدا، پرۆفیسۆر وەندۆسن تیشۆم ئوستادی 
ئەنترۆپۆل������ۆژی لەزانكۆی ڤێننا ل������ە توێژینەوەیەكیدا بە 
ناونیشانی )حزبەكانی ئۆپۆزسیۆن و سیاسەتی ئۆپۆزسیۆن 
لە ئەفریقیا( لە گۆڤاری جۆرناڵ ئینترناش������نال بۆ زانستی 
كۆمەڵایەتی و مرۆیی لە 2009 بڵاوی كردۆتەوە، ئاماژە 
بەوە دەكات كە )ئۆپۆزسیۆنی سیاسیی راستەقینە سیمایەكی 
پێویستی دیموكراتی و لێبوردەیی و متمانە بوونە بە توانای 
هاووڵاتیان كە دەتوانێت بەش������ێوازی سیاس������یی ئاش������تیانە 
كێش������ەكان چارەس������ەر بكات، هەر بۆیە بوونی ئۆپۆزسیۆن 
گرنگەو، بێ بوونی ئۆپۆزس������یۆن سیاس������ەت لە كۆمەڵگە 
رادەوەستێت و كارەكانی سیستمی پەرلەمانی دیسپلینیان تێدا 
نابێت. هەربۆیە حزبی ئۆپۆزسیۆن بەو جۆرە پێناسە دەكرێت 
كە دامەزراوەی سیاسیی حزبین و ئەركیان ئەوەیە چاودێری 
ش������ێوازی حكومڕانی حزبی فەرمانڕەوا دەگرن و سیاسەتی 
بەدیل دادەڕێژن، لە هەمانكاتدا حزبی ئۆپۆزسیۆن دەسەڵاتی 
حكومەتی هەڵبژێردراوی قبوڵە و دانی پێدا دەنێت، هەربۆیە 
ئەگەر رۆڵی ئۆپۆزس������یۆن بۆ چاودێری و لێپرس������ینەوەی 
دەس������ەڵات بێت، ئەوا خۆ ئامادەكردنیش������ە بۆ جێگرتنەوەی 
حزبی دەس������ەڵات، لە دیموكراتیە كامڵەكاندا بە حزبەكانی 

هەر حزبێك لەدەسەڵات 
بێت یان لە ئۆپۆزسیۆن 
بێت دەبێت لەسەر 
بنەمای ئەو واقیعە 
سیاسییەی وڵاتی پێدا 
تێپەڕدەبێت مامەڵە 
لەگەڵ واقیعەكە بكات

ئۆپۆزس������یۆن دەگوترێت حكومەتی بەدی������ل یان حكومەت 
لە چاوەڕوانی������دا، بەڵام گرنگە حزبەكانی ئۆپۆزس������یۆن و 
حزبەكانی دەسەڵات پێكەوە بەهاكانی لێبوردەیی و هاوكاری 
پیادە بكەن و بیانپارێزن و بۆ چارەسەركردنی كێشەكانیش پەنا 
بۆ ش������ێوازی كۆمپرۆمایز بەرن((. ئەم پێناسەی پرۆفیسۆر 
تیشۆم بۆ سیاسەتی ئۆپۆزسیۆن دیاریكردنی ئەرك و مافی 
ئۆپۆزسیۆنە، بەڵام لەناو وڵاتانی ئەفریقیدا هەست دەكرێت 
كە ئۆپۆزسیۆن ناتوانێت ئەم رۆڵە بگێڕێت، هۆكاری لاوازی 

ئپۆزسیۆنیش لە ئەفریقیا دەگێڕێتەوە بۆ:
- حزبە ئۆپۆزس������یۆنەكان لە ئەفریقیا لەدەوری تاكە كەسێك 

كۆبوونەتەوە.
- ل������ە ناوخ������ۆی حزبەكاندا دیموكرات������ی لاوازە و كۆمەڵێك 

گرفتی ناوخۆییان هەیە.
- بنك������ەی جەماوەری������ی بەهێزی������ان نیی������ە و ئەزموونیان 
لەوەرچەرخانی حزب لە رێكخراوێكی خۆبەخشی تایبەتەوە 

بۆ حزب وەك رێكخراوێكی جەماوەری كەمە.
- شێوازی سیاسەتكردنیان و شێوازی رەخنەگرتنیان لە حزبی 
دەسەڵات شێوازێكی دوژمنكارانەیە نەك دیموكراتیانە. هەر 
ئەمەش بۆتە هۆكاری لاوازی ئۆپۆزس������یۆن یان نەتوانینی 

گێڕانی رۆڵێك كە شایستەی ئۆپۆزسیۆن بێت.
ئەركەكانی حزبی سیاسیی

لە كۆمەڵگەی تازە پێگەیشتوودا
بوونی حزبی سیاسی لە پرۆسەی دیموكراتی وڵاتانی تازە 
پێگەیش������توو و دیموكراتی پێگەیشتووتدا وەك یەك گرنگە، 
ب������ەڵام ئەدا و رەفت������ار و ئەركی حزبی سیاس������ی لەو دوو 
كۆمەڵگەیە تا رادەی������ەك جیاوازە، هۆكاری ئەم جیاوازیەش 
لەو خاڵەوە س������ەرچاوە دەگرێت، كە لەپرۆس������ەی دەسپێكی 
دیموكراتی لەوڵاتانی تازە پێگەیش������توو، پرۆسەی پەرەپێدان 
و بونیادنان������ەوە هاوكاتە لەگەڵ پرۆس������ەی دیموكراتی و، 
لەم قۆناخەش������دا كە وڵات خەریكی بونیادنانەوەی ژێرخان 
و بونیادی دیزانی دامەزراوەكانە، ئەوا ئاس������تی پێویس������تی 
كۆمەڵگە لە ئیمكانیەتی بەردەستی حكومەت زیاترە، بۆیە 
هەر حزبێك لەدەس������ەڵات بێت یان هەر حزبێك لە ئۆپۆزسیۆن 
بێت دەبێت لەس������ەر بنەمای ئەو واقیعە سیاسییەی وڵاتی 
پێدا تێپەڕدەبێت حزب لە ئۆپۆزس������یۆن بێت یان لەدەسەڵات 
مامەڵ������ە لەگ������ەڵ واقیعەك������ە ب������كات، دیاریكردنی ئەم 
چوارچێوەی������ە بۆ ئەوە نییە كە چالاكی حزبی سیاس������ی بە 
تایبەت������ی حزبەكانی ئۆپۆزس������یۆن ل������ە قاڵبدرێت و بواری 
رەخنەگرت������ن تەس������كبكرێتەوە یان لەبەر ئ������ەوەی وڵات بە 
قۆناخ������ی ئینتیقالی تێدەپەڕێت، ئیت������ر دەبێت كەس رەخنە 
نەگرێت، یان ئەو حزبانەی لەدەس������ەڵاتن سەرپشك بكرێن و 
لێپرسینەوەیان لەگەڵدا نەكرێت، نەخێر ئامانج لەدیاریكردنی 
قۆناخ������ی وڵات بۆ ئەوەیە نە حزبەكانی دەس������ەڵات ئەوەی 
دەیكەن وەك دەس������كەوتی بێ وێنە بە هاووڵاتی پیشانبدەن، 
نە ئەوەش������ە كە ئۆپۆزسیۆن ئەوەش������ی دەكرێت بیشارێتەوە، 
لێرەدا ئەگەر وەك نموونە باس������ی قۆناخی ئێستای هەرێمی 
كوردس������تان بكەین و لەسەر پرۆسەی بونیادنانەوەی ژێرخان 

لەسەر ئاستی هەموو خزمەتگوزارییەكان هەڵوەستە بكەین، 
هەستدەكەین لە هەردوو لایەنەوە بە حزبەكانی ئۆپۆزسیۆن و 
دەس������ەڵاتەوە مامەڵەیەكی تەندروست لەگەڵ واقیعی وڵات 
نەكراوە، لەلایەك دەس������ەڵات وای پیشانداوە كاری زۆر زۆر 
كراوە، لەلایەكی دیكە ئۆپۆزس������یۆن لە هەوڵی ئەوەدا بووە 
پیشانی بدات هیچ نەكراوە، بۆیە ئەگەر لەم چوارچێوەیەدا 
ئاماژە ب������ە دابینكردنی خزمەتگوزاری ئ������اوی خواردنەوە 
بكەین، ئاشكرایە لە دوای س������اڵی 2004ـەوە، واتە ساڵێك 
پاش رووخانی رژێمی پێشوو دەستكراوە بە یەكەمین پرۆژەی 
ئاوی خواردن������ەوە كە ئەویش ئەنجامدان������ی پرۆژەی ئاوی 
ئیفرازی 3 بووە لە هەولێر، ئەوكات لە 60%ی دانیش������توانی 
ش������اری هەولێر پشتیان بە ئاوی بیر بەستووە، ئەمە واتە لە 
ساڵی 2004 شاری هەولێر كە پایتەختی هەرێمی كوردستان 
بووە، بەرێژەی 40% ئاوی بۆ دابینكراوە، هەروەها سلێمانی 
و دهۆكیش لە هەولێر باش������تر نەب������وون، ئەم واقیعە بۆ حزبە 
سیاس������ییەكان ئەوجا لەدەس������ەڵات بن یان ئۆپۆزسیۆن، ئەوە 
واقیعی وڵاتەو دەبێت هەردوولا وەك یەك مامەڵەی لەگەڵ 
بكەن، هۆكاری س������ادە بۆ ئەمە ئەوەیە نابێت هاووڵاتیانی 
كوردستان لە خزمەتگوزاری ئاوی خواردنەوە بێ بەش بن، 
كە ئەمە بچووكترین و س������ەرەتاییترین مافی هاووڵاتیانە، 
پرس������یار لێرەدا ئەوەیە ئایا لەماوەی ئەم 8 س������اڵەی رابردوو 
تاچەند ژێرخانی ئ������ەم خزمەتگوزاریی������ە بونیادنراوەتەوە و 
لەسەدا چەند ئەم كێش������ەیە لەسەرتاسەری هەرێم چارەسەر 
كراوە؟ ئەم پرسیارە تەنیا ئاراستەی حزبەكانی دەسەڵات یان 
ئۆپۆزس������یۆن ناكرێت، بەڵكو ئاراستەی سەرجەم حزبەكانی 
نێو پرۆس������ەی سیاسی دەكرێت، هەر بۆیە ئەگەر حزبەكانی 
دەسەڵات پێمان بڵێن ئەم كێشەیە لە سەدا سەد چارەسەركراوە، 
ئەوا بێگومان واقیع پێمان دەڵێت نەخێر لە سەداسەد چارەسەر 
نەكراوە، بەڵكو بەرێژەی 80 % ئەم كێش������ەیە چارەسەركراوە، 
پرسیاری دیكە كە دیسان رووبەڕووی حكومەت و حزبەكانی 
دەس������ەڵات دەكرێنەوە ئەوەیە ئایا نەدەتوان������را لەماوەی ئەم 
هەش������ت ساڵە ئەم رێژەیە بەرزتر بوایە، واتە بگەیشتایە 90-
95%؟ بێگومان پێویس������تە حكومەت و حزبەكانی دەسەڵات 
راش������كاوانە وەڵامی ئەم پرس������یارە بدەنەوە و هاووڵاتیان لەو 
هۆكاران������ە ئاگادار بكەنەوە كە رێگرب������وون لەبەردەم ئەوەی 
كە هێش������تا 20%ی ناوچەكانی كوردس������تان پرۆژەی ئاوی 
خواردنەوەی������ان نییە، ی������ان پرۆژەكانیان ت������ەواو نەبووە، یان 
دەس������تی پێنەكراوە، لەبەرامبەر ئەمەدا پرسیار رووبەڕووی 
حزبەكانی ئۆپۆزس������یۆنیش دەكرێتەوە، ئایا كاتێك لە 80%ی 
خزمەتگوزاری ئاوی خواردنەوە دابین كرابێت و كێشەی بێ 
ئاوی لە 80%ی هەرێمی كوردس������تان بوونی نەمابێت، ئایا 
ئەو حزبانە چ س������وودێك وەردەگرن كە وای پیشانبدەن هیچ 
نەكراوە؟ ئایا نكۆڵی كردن لە باس������كردنی ئەو رێژەیە دەبێتە 
هۆكاری ئەوەی كێشەكانی وڵات چارەسەر بكرێن، یان دەبێتە 
ه������ۆكاری ئەوەی هاووڵاتی نائومێ������د بێت و لەبری ئەوەی 
چالاكانە بەش������داری پرۆسەی سیاسیی بكات، لە پرۆسەكە 
دوور دەكەوێتەوە؟ پرس������یاری دیكە ئەوەیە دووركەوتنەوەی 

ئامانج لەدیاریكردنی 
قۆناخی وڵات بۆ 

ئەوەیە نە حزبەكانی 
دەسەڵات ئەوەی دەیكەن 

وەك دەسكەوتی بێ 
وێنە بە هاووڵاتی 

پیشانبدەن، نە ئەوەشە 
كە ئۆپۆزسیۆن ئەوەشی 

دەكرێت بیشارێتەوە

ئەگەر لە قۆناخێكدا سوودی بۆ حزبێكی دیاریكراو هەبێت، 
ئایا كۆی پرۆسەی سیاسیی دیموكراتی بە گۆشەگیر بوون 
و دووركەوتن������ەوەی هاووڵاتی چی بەس������ەر دێت؟ لەمەش 
گرنگت������ر ئایا بە ململانێی ناتەندروس������تی نێوان حزبەكانی 
دەسەڵات و ئۆپۆزسیۆن، سیستمی حزبایەتی لەوڵاتدا چی 
بەسەر دێت و چ كاردانەوەیەكی خراپی لەسەر بوونی حزب لە 
پرۆسە دیموكراتیەكەدا دەبێت؟ پسپۆرانی زانستی سیاسەت 
و تایبەتمەند لەس������ەر رۆڵی حزب لەپرۆس������ەی دیموكراتی 
س������ەبارەت بەو ژینگە خراپەی لە ئاكامی ئەدای حزب لە 
پرۆس������ەی دیموكراتی دروس������ت دەبێت، ئاماژە بەوە دەكەن 
لەژینگەیەكی لەو جۆرەدا كە حزبەكان ململانێی خنكێنەری 
دوور لە پێ������وەری دیموكراتی لەگەڵ یەكتری دەكەن، باجی 
گەورە حزبە سیاس������ییەكان دەیدەن و تیڕوانینێكی ئەوتۆ لە 
كۆمەڵگە دروس������ت دەبێت كە حزبی سیاسی لەبری ئەوەی 
وەك میكانیزمێك بۆ بونیادی دیموكراتی سەیر بكرێت، وەك 
ئاس������تەنگێك لەبەردەم بونیادی دیموكراتی سەیر دەكرێت و 
بۆش������اییەك لەنێوان هاووڵاتی و حزبەكان دروست دەبێت كە 
هاووڵاتی بە گومان دەبێت و متمانەی بە حزبە سیاسییەكان 
نامێنێ������ت و لەم������ەش خراپتر لەنێ������وان سیاس������ەتمەدارانی 
حزبەكانیش������دا دردۆنگی و بێ متمانەیی دروس������ت دەبێت 
و لەب������ری ئەوەی هەوڵبدەن كێش������ەكان 
بە دیالۆگ چارەس������ەر بكەن پەنا بۆ 

نادیموكراتیانە  شێوازی 

دەبەن، پرسیاری گرنگ لێرەدا ئەوەیە ئایا لە هیچ وڵاتێكی 
تازە پێگەیشتوو ئەو ژینگە سیاسییە خراپە دروست بووە كە 
حزبی سیاسیی سیمای ناشرین بێت و لەلایەن هاووڵاتیانەوە 
رەتبكرێتەوە یان هاووڵاتیان وەك ئاس������تەنگ بۆ دیموكراتی 
س������ەیری بكەن؟ بێگومان ئەزموونە دیموكراتیەكانی بەشی 
زۆری دەوڵەتانی ئەمریكای لاتینی و دەوڵەتەكانی سۆڤیەتی 
پێش������ان و ژمارەیەكی هێج������گار زۆر دەوڵەتانی ئەفریقیا و 
باشووری ئاسیا نموونە گەلێكن لەسەر ئەو ژینگە خراپەی 
كە رۆڵی حزب ل������ە بونیادنەری دیموكراتیەوە دەگۆڕێت بۆ 
ئاستەنگ لەبەردەم پرۆس������ەی دیموكراتی، بەڵام پرسیاری 
دیك������ە لەم حاڵەتە ئەوەیە ئایا حزبی سیاس������یی لەم وڵاتانە 
خۆیان ئارەزوومەندانە نەهاتوونە ناو پرۆسە دیموكراتیەكە و 
حزبەكان بەش������ێوەیەكی گشتی بە ئۆپۆزسیۆن و دەسەڵاتەوە 
ئامانجی������ان دیموكراتی نییە؟ لەوەڵامی ئەم پرسیارەش������دا 
ئەزموون������ی ئەو وڵاتانە پێمان دەڵێن ئەم ژینگە خراپە كاتێك 
دروس������ت دەبێت كە حزبی ئایدلۆژی )ئەوجا عەلمانی بێت 
یان ئایینی یان چەپ(، بیەوێت لە روانگەی ئایدلۆژیەتی 
خۆیەوە پێناسەی دیموكراتی بكاتەوە، واتە وەڵامی پرسیاری 
)دیموكراتی چیە؟( بە ئایدلۆژیەتی حزبی خۆی بیداتەوە و 
ه������ەوڵ بۆ ئەوە بدات كە دیموكراتی لە قاڵبی ئایدلۆژیەتی 
خۆی پێناس������ە بكاتەوە نەك خۆی لە وەڵامی پرس������یاری 
دیموكراتی چی یە؟ پێناس������ە بكاتەوە، هەر بۆ نموونە ئێستا 
لەوڵاتانی عەرەبی بەتایبەتی لەو وڵاتانەی كە پێیان دەڵێن 
بەهاری عەرەبی، حزبەكانی ئیخوان و س������ەلەفیەكان 
بەپێ������ی ئایدۆلۆژیەت������ی حزبی خۆی������ان دیموكراتی 
پێناس������ە دەكەن، ئەمەش واتە پێوەرەكانی دیموكراتی 
دەكەنە میكانیزمێك بۆ ئەوەی پێی 
بگەنە دەس������ەڵات و بەس، بەڵام 
دیموكراتی  جێبەجێكردن������ی 
بڕی������ار  دروس������تكردنی  و 
بەپێی پێوەرە دیموكراتیەكان 
ب������ازاڕ  رێكخس������تنەوەی  و 
لەس������ەر بنەم������ای دیموكراتی 

بەشێوەیەكی گشتی كە 
باس لە رۆڵی حزب 
دەكەین لە ناو پرۆسەی 
دیموكراتی، پۆلێن 
كردنی حزب نییە بۆ 
حزبی فەرمانڕەوا و 
حزبی ئۆپۆزسیۆن، 
بەڵكو دیاریكردنی 
ئەركە گشتیەكانی حزبە 
لەناو پرۆسەكە

هەم������ووی دەخەنە لاوە و تەنیا كار بەو پرۆگرامە دەكەن كە 
ئایدلۆژیەتی حزبەكەیان بۆی وێناكێشاون، ئەمە بۆ ئەو حزبە 
عەلەمانی و چەپانەش هەمان شتە كاتێك عەلەمانی دەكەن 
ب������ە ئایدۆلۆژیەت، یان دیموكراتی لە قاڵبی فیكری چەپی 
رادیكاڵی پێناسە دەكەنەوە، سەبارەت بە بوونی عەلەمانیەت 
بە ئایدۆلۆژیەت بێگومان دیموكراتیەتی كۆماری چوارەمی 
فەرەنس������ا و دیموكراتیەتی كۆماری توركیا تا ساڵی 2002 
باشترین نموونەن، كە ریجس دوبریە ناوی لێناوە عەلمانیەتی 
كوێرانە، سەبارەت بە چەپی رادیكاڵیش كە هەمان ئاكامی 
لێدەكەوێتەوە، بەش������ی زۆری دەوڵەتانی ئەمریكای لاتینی 
وەك پیرۆ و بۆلیفی������ا و فەنزویلا و چەندین وڵاتی دیكەش 
نموونەی ئ������ەو ژینگە خراپەن كە ئەو ج������ۆرە حزبە چەپ 
و رادیكالیانە دروس������تیان كردووە، بۆیە ل������ەم جۆرە ژینگە 
سیاس������ییە خراپەدا كە تیای������دا حزبی سیاس������یی دەیەوێت 
ژینگ������ەی ئایدۆلۆژی خ������ۆی بخاتە ش������وێنی ژینگەی 
سیاسیی كۆمەڵگەی دیموكراتی، ئەوا پرسیاری دیموكراتی 
چییە؟ پرسیارێكی بێ وەڵام دەبێت، لەبەر ئەوەی چەمكی 
دیموكراتی لەلای������ەن ئایدۆلۆژیەتی حزب������ەوە لە قاڵبدراوە، 
لەكاتێكدا وەڵامی پرس������یاری دیموكراتی چییە؟ وەڵامێكە 
رۆژانە گۆڕانكاری بەس������ەردا دێت و خواست و پێداویستی 
خەڵك وەڵامی پرس������یاری دیموكراتی چییە؟ دەداتەوە، بۆیە 
كاتێك حزب لە بری خواس������ت و پێداویستی خەڵك وەڵامی 
ئەو پرس������یارە دادەتەوە، خەڵك و حزب لێكجیادەبنەوە، ئەمە 
هەر بۆ نموونە وەك خواس������تی حزبەكانی ئۆپۆزس������یۆن لە 
كوردس������تان وایە، ئەو حزبانە پێیان خۆشە بەخەڵك بڵێن ئەم 
وڵاتە تاریكس������تانە و كارەبا بوونی نییە، بەڵام خەڵك خۆی 
بە چاوی خۆی دەیبینێ كە 16-18 سەعات كارەبا هەیە، 
پرس������یار لێرەدا ئەوەیە ئایا 16-18 س������ەعات كارەبا بەسە؟ 
بێگوم������ان نەخێر و دەبێ������ت ئەم رێژەیە بگات������ە ئەوەی 24 
سەعات كارەبا هەبێت، بەڵام ئایا بەو جۆرەشە كە حزبەكانی 
ئۆپۆزس������یۆن دەڵێن تاریكس������تانەو كارەبا نیی������ە؟ ئەمە ئەو 
ژینگەیە دروس������ت دەكات كە هاووڵاتی متمانەی بە حزب 
لەق بێت و وەك دامەزراوەیەكی بەرژەوەندی خوازی كەسێك 

یان گروپێكی دیاریكراو سەیری بكات.
هەرێمی كوردستان و

ژینگەی سیستمی حزبایەتی
لە ئێستای هەرێمی كوردس������تان ژینگەی پەیوەندی نێوان 
حزبە سیاسییەكان وەك ژینگەیەكی تەندروست ناژمێردرێت، 
لەبەر ئەوەی حزبەكانی دەسەڵات )پارتی و یەكێتی( لەگەڵ 
حزبەكانی ئۆپۆزس������یۆن )گۆڕان و كۆمەڵ و یەكگرتوو(، 
هێندەی لەرێگەی میدیاوە كێش������ەكانی خۆیان دەخەنە روو، 
هێن������دە ئامادەنین پێكەوە كۆببنەوە و پێكەوە لە چوارچێوەی 
پێكەوەسازان و كۆمپرۆمایز كێشەكانی خۆیان چارەسەر بكەن، 
ئەمەش بارودۆخێكی دروس������تكردووە ك������ە پارتی و یەكێتی 
وەك دەس������ەڵات لە میدیاكانەوە هەڵوێستی خۆیان بخەنەڕوو 
و كۆم������ەڵ و یەكگرتوو و گۆڕانیش وەك ئۆپۆزس������یۆن لە 
میدیاكانەوە رای خۆیان بڵێن، لەمەش ناتەندروستتر ئەوەیە، 

هەردوو لایەنی دەس������ەڵات و ئۆپۆزس������یۆن ئامادەن لەسەر 
شاشەی تەلەفزیۆنەكان و رووپەڕی رۆژنامەكان و رادیۆكان 
و ماڵپەرەكانی ئەنتەرنێت، موزایەدەی سیاسی لە شێوەی تۆ 
هەڵەی من راس������ت تۆ گەندەڵی من فریشتە پیشانی خەڵك 
بدەن، لەكاتێكدا نە دەس������ەڵات فریش������تەیە نە ئۆپۆزسیۆن، 
نە دەس������ەڵات بەو ئاس������تە خراپە كە بەفاش������ی و دیكتاتۆر 
وەسف بكرێت، نە ئۆپۆزس������یۆنیش هێندە مافی پێشێلكراوە 
كە بە مەزڵوم لەقەڵەم بدرێت، بۆیە ئەم ژینگە ناتەندروستە 
سیمایەكی ئەوتۆی بۆ حزبایەتی دروستكردووە، وەك ئەوەی 
حزبی سیاسیی ئاستەنگ و تێكدەری پرۆسە دیموكراتیەكە 
بێت، بەڵام پرسیاری س������ەرەكی لێرەدا ئەوەیە رەتكردنەوەی 
رۆڵ������ی حزب یان هەوڵدان بۆ ئەوەی حزبی سیاس������یی لەناو 
پرۆس������ەكە رۆڵی نەمێنێت، پرۆس������ە دیموكراتیەكە دەگاتە 
كوێ؟ س������ەبارەت بەوەڵامی ئەم پرسیارە ئەگەر بگەڕێینەوە 
بۆ ئەو ئەزموونانەی بەم ش������ێوازە مامەڵە لەگەڵ چەمكی 
حزب كراوە، یان ژینگەیەكی ئەوتۆ دروس������تكراوە كە حزب 
وەك ئاستەنگ بۆ دیموكراتی سەیر بكرێت، ئایا پرۆسەكەیان 
گەیش������تۆتە كوێ؟ بێگومان هەموو ئەو ئەزموونانە پێمان 
دەڵێن پرۆس������ەی دیموكراتی بەرەو سەرهەڵدانی سەركردەی 
پۆپۆلیستی و دیكتاتۆری هەنگاوی هەڵگرتووە، هۆكاری 
س������ەرهەڵدانی ئەم دیاردەیە دەگەڕێتەوە بۆ دروستبوونی ئەو 
بۆشاییەی كە حزب ناتوانێت ئەدای خۆی كە نوێنەرایەتیە 
لەناو پرۆس������ە دیموكراتیەكە جێبەجێ بكات، رێكخراوەكانی 
كۆمەڵگ������ەی مەدەنیش ناتوانن ئەو رۆڵەی حزب دەیگێڕێت 
ئ������ەوان بیگێڕن، بۆیە خەڵك ل������ەم ژینگەیەدا نائومێد دەبێت 
لەحزب و ناچار دەبێت س������ەركردەی حزبێكی سیاسیی وەك 
فریادرەس س������ەیر ب������كات و بەرێگەی س������ندوقی دەنگدان 
پۆپۆلیس������تێك بگاتە دەسەڵات، وڵاتانی ئەمریكای لاتینی 
باشترین نموونەن بۆ بەرهەمهێنانی سەركردەی پۆپۆلیستی 
چەپ و راس������ت، بۆیە لەم روانگەیەوە هەر س������ەركردەیەكی 
سیاس������یی هەوڵ������ی ئەوەبێت رۆڵ������ی حزب لە پرۆس������ەی 
دیموكرات������ی رەتبكاتەوە یان ژینگەیەك دروس������ت بكات بۆ 
ئەوەی لەنێوان هاووڵاتی و حزبدا متمانە نەمێنێت، ئەوا ئەو 
سەركردە سیاسییە یەك ئامانجی هەیە ئەویش ئەوەیە خۆی 
ببێتە س������ەركردەیەكی پۆپۆلیستی و ئامانجی ئەوەیە دوای 
ئ������ەوەی خەڵك لە حزب نائومێد دەبن، ئەو س������ەركردەیە وەك 
فریادرەس دەربكەوێ������ت و خەڵك بەناچاری دەنگی پێبدات، 
بەڵام ئەوەی جێگەی هەڵوەستە كردنە ئەوەیە ئایا هەوڵی لەم 
جۆرە لەكوردستان بوونی هەیە؟ بێگومان بەڵی بزووتنەوەی 
گ������ۆڕان هەموو هەوڵی بۆ ئەوەیە كە حزب بوونی نەمێنێت، 
لەكاتێكدا خۆی وەك حزبێكی سیاسیی مۆڵەتی لە وەزارەتی 
ناوخۆی ئ������ەو حكومەتە وەرگرتووە، كە ه������ەر بزووتنەوەی 
گ������ۆڕان ئەو حكومەت������ە وەك حكومەتێكی ناش������ەرعی و 
دیكتاتۆر پیش������انی خەڵك دەداتەوە، لەمەش سەیرتر ئەوەیە 
هەندێك لە هەڵس������وڕاوانی ئ������ەو بزووتنەوەیە ئەم هەنگاوەی 
بزووتنەوەكەیان بۆ نەهێشتنی متمانەی حزب لە كۆمەڵگەی 
دیموكراتی بە داهێنانێكی بزووتنەوەكەیان پیش������انی خەڵك 

هەر سەركردەیەكی 
سیاسیی هەوڵی ئەوەبێت 
رۆڵی حزب لە پرۆسەی 
دیموكراتی رەتبكاتەوە 
یان ژینگەیەك دروست 

بكات بۆ ئەوەی لەنێوان 
هاووڵاتی و حزبدا 

متمانە نەمێنێت، ئەوا 
ئەو سەركردە سیاسییە 

یەك ئامانجی هەیە 
ئەویش ئەوەیە خۆی 
ببێتە سەركردەیەكی 
پۆپۆلیستی و وەك 

فریادرەس دەربكەوێت و 
خەڵك بەناچاری دەنگی 

پێبدات

زانستی سیاسەتیش ئەم داهێنانە بە لەباربردنی دیموكراتی 
وەس������ف دەكەن، ئەوەشی دەیەوێت لەسەر ئەم پرسە توێژینەوە 
بكات بەسەدان توێژینەوەی زانستی لەبەر دەستن كە جەخت 
ل������ەوە دەكەنەوە هەوڵ������دان بۆ س������ڕینەوەی بایەخی حزب لە 
پرۆسەی دیموكراتی هەوڵدانە بۆ دروستكردنی پۆپۆلیست و 

لەباربردنی سیستمی دیموكراتی.
ئەمەی ئاماژەمان پێكرد تانە نییە لە حزب یان بزووتنەوەیەكی 
سیاس������ی دیاریكراو، بەڵك������و هەوڵدانە بۆ دروس������تكردنی 
موناقەش������ەیەك كە هەم������وو پێك������ەوە كەموكورتیەكانی ناو 
پرۆس������ە دیموكراتیەكەمان چارەسەر بكەین و ئەگەر سەرنج 
و تێبینیەكیش������مان لەس������ەر ئەدای حزبەكان لەناو پرۆسەی 
سیاس������یی هەیە بە حزبەكانی ئۆپۆزس������یۆن و دەسەڵاتەوە، 
حزبەكان خۆیان راس������ت بكەن������ەوە، ئەمەش لەب������ەر ئەوەیە 
پرۆس������ەی دیموكرات������ی بەپێی ئەدای حزبە سیاس������ییەكان 

هەڵدەسەنگێنرێت، نەك بە ژمارەی حزبە سیاسییەكان.
هەڵبژاردن و حزبی دەسەڵات

ئۆپۆزس������یۆن لە كوردستان دەیەوێت بەو جۆرە پەیامی خۆی 
ئاراس������تەی خەڵكی كوردس������تان بكات، هەڵبژاردن بكرێت و 
نەكرێ������ت هەر پارتی و یەكێتی لەدەس������ەڵات دەبن و ئەوانیش 
هەر ئۆپۆزس������یۆن دەبن، كەواتە ب������ۆ ئەوەی پارتی و یەكێتی 
لە دەس������ەڵات دووربخرێنەوە، ئەوە ه������ەر رێگەیەك بگیرێتە 
بەر شەرعیە، ش������ەرعیەتی ئەمەش لەوەوە سەرچاوە دەگرێت 

كە دوو حزبی دیكتاتۆر لە دەس������ەڵات دووردەخرێنەوە و هەر 
هەنگاوێكی������ش ب������ۆ دوورخس������تنەوەی دیكتاتۆریەت بێت لە 
دیموكراتیدا شەرعیە، بەڵام پرسیارێك لێرەدا دێتە پێشەوە ئایا 
ئۆپۆزسیۆنێك ئەمەندە نائومێد و بەو جۆرە سەیری پرۆسەی 
دیموكراتی بكات، لەبەر ئەوەی خۆی ناگاتە دەسەڵات، ئەوەی 
لەدەس������ەڵات بێت دیكتاتۆرە، چ������ۆن دەتوانێت بە پێوەرەكانی 
دیموكراتیەوە پابەند بێت؟ ئەمە لە كاتێكدا بانگێشە كردن بۆ 
ئەوەی پارتی و یەكێتی هەر لەدەس������ەڵاتدا دەمێننەوە خۆی 
پێشێلكردنی بنەماكانی دیموكراتیە، بەتایبەتی بۆ ژینگەی 
سیاسی ئێس������تای كوردستان كە ئۆپۆزس������یۆنێكی چالاكی 
ئەوت������ۆی هەیە ژمارەی كورس������یەكانی لەن������او پەرلەماندا، 
لەژمارەی كورسیەكانی هەر یەك لە پارتی و یەكێتی زیاترە، 
لەبەر ئەوەی پارتی ئێس������تا 30 كورسی هەیە و یەكێتی 29، 
لەكاتێكدا كورس������یەكانی هەرسێ لایەنی ئۆپۆزسیۆن لە 30 
كورس������ی زیاترە، ئەم واقیعە ئەوەمان ب������ۆ دەردەخات كاتێك 
هەڵبژاردن لە كوردستان ئەنجامدەدرێت نازانرێت كێ براوەیە، 
ئەمە بۆ هەڵبژاردنەكانی 1992 راس������ت بووە و بۆ ئێستاش 
راستە، لەبەر ئەوەی لە ساڵی 1992ش كە یەكەم ئەزموونی 
هەڵبژاردن لەكوردستان ئەنجامدرا هەتا دەنگەكان جیانەكرانەوە 
ك������ەس نەیدەزانی پارتی بردویەتیەوە یان یەكێتی، پاش������انیش 
دەنگەكانی پارتی و یەكێتی بە ئاس������تێك لێك نزیك بوون كە 
ئاكام������ی هەڵبژاردن بە 51% ب������ۆ پارتی و 49% بۆ یەكێتی 

هەوڵدان بۆ سڕینەوەی 
بایەخی حزب لە 
پرۆسەی دیموكراتی 
هەوڵدانە بۆ 
دروستكردنی پۆپۆلیست 
و لەباربردنی سیستمی 
دیموكراتی

راگەیەنرا و پاشانیش دەسەڵات نیوە بەنیوە دابەشكرا، بەڵام بۆ 
ئێستا كە لەبەرامبەر پارتی و یەكێتی ئۆپۆزسیۆنێكی بەهێز 
بوونی هەیە، لەهەمانكاتدا دەنگۆی ئەوەش هەیە كە پارتی 
و یەكێتی بەجیا بەشداری هەڵبژاردن بكەن، بەتایبەتی ئەگەر 
بە لیستی كراوە هەڵبژاردن ئەنجامبدرێت، ئەوا ئەمجارە هەتا 
سندوقی دەنگدان نەكرێتەوە كەس نازانێت چ لایەنێك زۆرینە 
بەدەست دەهێنێت، هەتا ئەگەر مەزندەی ئەوەش بكرێت پارتی 
دیموكراتی كوردس������تان زۆرینەی دەنگەكان بەدەست بهێنێت 
و حزبی ژم������ارە یەك بێت، ئەوە مەزن������دەی ئەوە ناكرێت كە 
پارتی زۆرینەی رەها بەدەس������ت بهێنێت و بەتەنیا حكومەت 
پێكبهێنێ������ت، بۆیە لەم حاڵەتەدا تەنی������ا رێگە بۆ پێكهێنانی 
حكوم������ەت، حكومەتی ئیئتیلافی دەبێ������ت، كە حكومەتیش 
ئیئتیلاف������ی بوو چۆن دەرگا ب������ۆ هاوپەیمانی نێوان پارتی و 
یەكێتی كراوەیە، بۆ حزبەكان������ی دیكەش كراوەیە و ئەوانیش 
دەتوانن بەپێی مەرجی خۆیان بێنە ناو پرۆس������ەكە و بەش������دار 
بن لە پێكهێنانی حكومەتدا، ئەم واقیعەی ئێستای هەرێمی 

كوردستان بە چەند خاڵێك ئاماژە پێدەكەین:
1. لە ئێس������تای ژینگەی سیاس������یی هەرێمی كوردس������تاندا 
هاوپەیمانیەك������ی بەهێزی دەس������ەڵات هەیە ك������ە لە پارتی و 
یەكێت������ی پێكهاتووە و نوێنەری نەتەوە و ئایینە جیاوازەكانیش 
لەگەڵ پارتی و یەكێتی لە پەرلەمان و حكومەت بەشدارن.

2. لەبەرامب������ەر ئ������ەم هاوپەیمانی������ە بەهێزەی دەس������ەڵات، 

هاوپەیمانیەكی بەهێزی ئۆپۆزسیۆن هەیە كە نزیكەی %35ی 
كورسیەكانی پەرلەمانیان هەیە، ئەم هاوپەیمانیەی حزبەكانی 
ئۆپۆزس������یۆن بێجگە لەوەی لە پەرلەمان������دا لەهەموو لیژنە 
پەرلەمانیەكان ئەندامیان هەیە، لەزۆر بڕیاری گرنگیش������دا 
لایەنی دەسەڵات رێز لە بۆچوونەكانی ئۆپۆزسیۆن دەگرێت و 
بە رێككەوتن دەنگ لەسەر هەندێك بڕیار دەدرێت، بەڵام ئەگەر 
ئۆپۆزسیۆن داوای ئەوە بكات هەموو بڕیارەكان بە رێككەوتن 

بێت، ئەوا هیچ بایەخێك بۆ دیموكراتی نامێنێتەوە. 
3. لە هەرێمی كوردس������تاندا كە ئێستا بەرەو خۆ ئامادەكردن 
بۆ هەڵبژاردن هەن������گاو هەڵدەگیرێت، مەزندەی ئەوە ناكرێت 
هیچ حزبێكی سیاسیی زۆرینەی رەها بەدەست بهێنێت، بۆیە 
كەس نازانێت هاوپەیمان������ی ئاییندە بۆ پێكهێنانی حكومەت 
چۆن دەبێ������ت، ئەم������ەش یەكێكە لە س������یمای كۆمەڵگەی 
دیموكراتی لیبرالی نەك سیمای كۆمەڵگەی دیموكراتی تازە 

پێگەیشتوو.
4. ئەم ژینگەیە فەرزی دەكات حزبە سیاس������ییەكان لەخوار 
پێوەرەكان������ی دیموكراتیەوە كاری خۆی������ان بكەن، نەك خۆیان 
بخەنە س������ەرووی پێوەرە دیموكراتیەكانەوە، هۆكاری ئەمەش 
لەبەر ئەوەیە ئەگەر حزبەكانی كوردستان ئامانجیان بونیادی 
دیموكراتی������ە، ئەوا دەبێت كلتوری رێزگرتن لە ش������ەرعیەتی 
حكومەتی هەڵبژێردراو بكرێتە كۆڵەكە و بنەمای سیس������تمە 

دیموكراتیەكە.

ئایا ئۆپۆزسیۆنێك 
ئەمەندە نائومێد و 
بەو جۆرە سەیری 

پرۆسەی دیموكراتی 
بكات، لەبەر ئەوەی 

خۆی ناگاتە دەسەڵات، 
ئەوەی لەدەسەڵات 

بێت دیكتاتۆرە، چۆن 
دەتوانێت بە پێوەرەكانی 

دیموكراتیەوە پابەند 
بێت؟

كینس مایەر بۆ گوڵان:

كرۆكی دیموكراسی قبوڵكردنی ئاكامەكانی هەڵبژاردنە

ئەگەر ئۆپۆزسیۆن بڕوای بەدیموكراتی نەبوو پرۆسە دیموكراتیەكە    تێكدەشكێت

پرۆفیس������ۆر كین������س ئار مایەر ئوس������تادی زانس������تی 
سیاسەتە لەزانكۆی ویسكۆسین & مادیسۆن و پسپۆر 
و تایبەتمەندە لەس������ەر دامەزراوە سیاسیەكانی ئەمریكا 
بەتایبەت������ی كۆنگرێس و س������ەرۆكایەتی و سیاس������ەتی 
بەرگری، هەروەها یەكێكە لەو كەسانەی كە سەرپەرشتی 
هەڵمەتی هەڵبژاردنەكانی س������ەرۆكایەتی ئەمریكای لە 
چەند ویلایەتێك كردووە، بۆ قس������ەكردن لەسەر سیستمی 
حزبایەت������ی لە كۆمەڵگ������ەی دیموكراتی و رۆڵی حزبی 
سیاس������ی لە سیس������تمی دیموكراتیدا، پرۆفیسۆر مایەر 

بەمجۆرە رای خۆی بۆ گوڵان دەربڕی:
))بەبێ فرەیی پارتی سیاسی وەدیهێنانی دیموكراسیەت 
مەحاڵە، هۆكارەكەش������ی بۆ ئ������ەوە دەگەڕێتەوە ئەگەر 
تەنیا یەك تاكە پارتی سیاس������ی حكومڕانی بكات ئەوە 
ئەوكات ئۆپۆزس������یۆن بوونی نابێت، دیموكراس������ییەتی 

راس������تەقینە بوونی نییە بەبێ فرەیی سیاس������یی، ئەوەیش 
پێوەرێك������ە و بەه������ۆی ئ������ەو پێ������وەرە دەزانی������ن وڵاتێكی 
دیاریكراو خاوەن دیموكراس������ییەتێكی راستەقینەیە یان نا، 
هەربۆیەیش سیس������تەمی فرەحزبی گرنگ������ە، بەڕای من 
زۆر گرنگ نییە پارتە سیاس������ییەكان نوێنەرایەتیی چی 
و كێ بكەن لەبەرئەوەی ب������ەڕای من لەوە گرنگتر ئەوەیە 
پارتە سیاس������ییەكان كراوە ب������ن و هاووڵاتیانیش ئازادبن لە 
پەیوەندیكردن یان پەیوەندینەكردن بە پارتە سیاس������ییەكان و 
هەروەها ئازادبن لە پاڵپش������تی یان پاڵپشتینەكردن لە پارتە 
سیاس������ییەكان لەبەرئەوەی لەو حاڵەتەدا پارتە سیاسییەكان 
ركابەری دەكەن لەپێناو وەدەستهێنانی پاڵپشتیی دەنگدەران 
و هەڵبەتە ئەمەیش كڕۆكی سیس������تەمی دیموكراس������ییە. 
كڕۆكی دیموكراسییەت لە هەڵبژاردنەكاندا ئەوەیە كە: ئەگەر 
هات و لایەنێك لە هەڵبژاردنەكاندا دۆڕا ئەوە پێویستە ئەو 

پرۆفیس������ۆر جێۆڤانی كاپۆكسیا ئوس������تادی سیاسەتی 
بەراودكارییە لە زانكۆی ئۆكسفۆرد و پسپۆر و تایبەتەمەندە 
لە بەراوردكردنی سیس������تمە دیموكراتیەكان و ش������رۆڤەی 
دامەزراوە سیاسیەكان و سیاس������ەتی دەوڵەتانی ئەوروپا، 
بۆ قسەكردن لەس������ەر بایەخی حزب وەك دامەزراوەیەكی 
سیاسی و فرەیی سیاس������ی وەك سیمایەكی كۆمەڵگەی 
دیموكراتی، پرۆفیسۆر كاپۆكسیا لە لێدوانێكی تایبەتی 

بۆ گوڵان بەمجۆرە رای خۆی دەربڕی:
))فرەی������ی سیاس������ی گرنگیەك������ی بنەڕەت������ی هەیە بۆ 
دیموكراسیەتی هاوچەرخ، ئەوەش نەریتێك بووە كە پارتە 

سیاس������یەكان كەناڵێكی سەرەكی بوون بۆ ئیرادەی گشتی و 
پرۆسەی بڕیاردانی سیاسی لە دیموكراسیە جەماوەریەكاندا. 
هەروەه������ا بۆ ئەوەی دیموكراس������ی پارێزراو بێت پێویس������تە 
پارت������ە حكومڕانەكان مل بۆ بنەما دیموكراس������یەكان كەچ 
بك������ەن. بۆ هێنانەدی ئەم ئامانجە، دەس������توورە مۆدێرنەكان 
میكانیزمی لێپرسینەوە و هاوس������ەنگڕاتنی دەسەڵاتەكانیان 
لە خۆگرتووە، وەك بوونی دەس������ەڵاتێكی قەزائی سەربەخۆ، 
ئ������ازادی ڕاگەیاندن و تەرتیباتەكانی دیكە كە ئامانج لێیان 
پاراستنی بنەما دیموكراتیەكان و دامەزراوەكانە لە مەترسی. 
بەڵام بە ش������ێوەیەكی گشتی موعارەزەی دژ بە دیموكراسی 

مایەی تێكشكاندنی دیموكراسین، دەبنە هۆی هێنانەئارای 
ناسەقامگیری و ناكاراكردنی سیاسەت.. هەروەها زۆرێك لە 
ڕێكخراوە ناحكومیە نێودەوڵەتیەكان لە دیموكراسیە نوێیەكاندا 
كاردەكەن و هەندێكیان ئامانجی پێكهێنانی چینێكی سیاسی 
نوێیان هەیە. پارتە سیاسیەكان لە دیموكراسیە جێگیرەكاندا 
رایەڵی پەیوەندیان هەیە لەگەڵ پارتگەلێكی دیموكراس������یە 
نوێیەكاندا كە ئاڕاس������تەی ئایدۆلۆژی هاوش������ێوەیان هەیە. 
دووب������ارەی دەكەمەوە، هەرچۆنێك بێ������ت، ئەوە گرنگە لەبەر 
ئ������ەوەی رێكخراوە ناحكومیەكان جموجۆڵ دەخەنە پرۆس������ە 

ناخۆییەكانەوە لەبری ئەوەی بۆچوونی خۆیان بسەپێنن((.

جیۆڤانی كاپۆكسیا بۆ گوڵان:

پرۆفیس������ۆر گرانت ئامیۆت ئوستادی زانستی سیاسەتە 
لەزانك������ۆی كیون و تایبەتمەندە لە سیاس������ەتی دەوڵەتانی 
یەكێت������ی ئەوروپ������ا، بۆ قس������ەكردن لەس������ەر رۆڵی حزبی 
سیاس������ی لە كۆمەڵگەی دیموكرات������ی و بایەخی حزبی 
سیاس������ی بە بونیادی دیموكراتی، پرۆفیس������ۆر گرانت لە 
لێدوانێكی تایبەتدا بەمجۆرە راو سەرنجی خۆی بۆ گوڵان 

خستەڕوو:
))حزب������ی سیاس������یی گرنگیەك������ی بنەڕەت������ی هەیە لە 
دیموكراتیدا، لەپرۆسەی بونیادی دیموكراسیدا، سنوورێك 
هەیە كە دەبێ������ت لە چوارچێوەی������دا كاربكرێت بۆ ئەوەی 
لەسەر ئاستی درێژخایەن سەركەوتوو بێت. هەروەها دەبێت 
پارتی حكومڕان پابەندبێت بە بنەما دیموكراتیەكانەوە، لە 
هەمانكاتدا پێویس������تە موعارەزەش بە تەواوەتی پشتیوانی 
ل������ە بنەما دیموكراتیەكان بكات. ئ������ەوە دیاردەیەكی تەواو 
ناتەندروستە كە پارتی موعارەزە هەڵبستێت بە هەڵوەشاندنەوە 
و پێش������ێلكردنی هەندێ لە بنەما دیموكراتیەكان. كەواتە 
بە ش������ێوەیەكی گش������تی دەبێت پارتی حكومڕان و پارتی 
موع������ارەزە پابەندبن بە بنەم������ا دیموكراتیەكان������ەوە، لەم 
چوارچێوەی������ەدا حكومەت دەتوانێت كار ب������ۆ خوڵقاندنی 
كەش������ی ململانێی سیاس������ی بكات كە پارتە سیاسیەكان 
ناچار بكات بنەما دیموكراس������یەكان تەبەنی بكەن. ئەگەر 
سیس������تمەكە بواری ململانێی كراوە ب������دات و هاووڵاتیان 
زانیاری پێویس������تیان بكەوێتە بەردەس������ت، ئەوا خۆیان ئەو 
پارتانە رەتدەكەنەوە ك������ە پابەندبوونێكی تەواویان بە بنەما 
دیموكراتیەكانەوە نییە، بۆ ئەمەش پێموایە پەروەردە گرنگە 
و دەتوانێ������ت رۆڵ ببینێت، بەڵام ئەوەی لە پەروەردەكردنی 
حزبی گرنگت������رە پەروەردەركردن������ی هاووڵاتیانە، گرنگ 
ئەوەی������ە هاووڵاتیان پەروەردە بكرێ������ن و زانیاریان هەبێت و 
توان������ای چاودێریكردنی سیاس������ەتی پارتەكانیان هەبێت. 
ئەوەی پەیوەندی بە پەروەردەی دیموكراتیەوە هەبێت، ئەوا 
من پرۆگرام������ی پەرەپێدانی دیموكراس������یم دێتەوە یاد كە 
لەلایەن وڵاتە گەش������ەكردووەكانەوە رێكخراوە بۆ هاوكاری 
كردنی وڵاتە تازەگەش������ەكردوەكان، من هەندێ ئەزموونم 
هەیە لەگەڵیاندا... ك������ە ئەگەر بەرنامەكانیان نەگەیەننە 
س������ەرجەم هاووڵاتیان، ئەوا كارا نابن لە بەدەس������تهێنانی 

ئامانجەكانیاندا((.

پرۆفیسۆر گرانت ئامیۆت بۆ گوڵان:

كینس مایەر بۆ گوڵان:

دەبێت پارتەكانی 
حكومڕان و ئۆپۆزسیۆن 

پابەندی بنەماو پێوەرە 
دیموكراتیەكان بن

كرۆكی دیموكراسی قبوڵكردنی ئاكامەكانی هەڵبژاردنە

ئەگەر ئۆپۆزسیۆن بڕوای بەدیموكراتی نەبوو پرۆسە دیموكراتیەكە    تێكدەشكێت

ئەنجامە پەس������ەند و هەرس بكات و بگاتە ئەو قەناعەتەی 
كە لە ئایندەدا چانسی دیكەی بۆ فەراهەم دەبێت، هەربۆیە 
پێویستە لایەنی دۆڕاو شەرعییەتی ئەنجامی پرۆسەكانی 
هەڵبژاردن پەس������ەند ب������كات، هەڵبەتە ئەمەیش ش������تێكی 
زەحمەتە بەتایبەتی لەو سیستەمانەی كە دیموكراسی نین، 
راستە هەرس������كردنی ئەو واقیعە زەحمەتە، بەڵام پێویستە 
بەمش������ێوەیە بێت. لەبەرئەوەی لە سیستەمی دیموكراسیدا 
ئەو پارتەی كە لە پرۆسەكانی هەڵبژاردن دەباتەوە دەبێت بە 
خاوەن دەس������ەڵاتێكی كاتی بۆ دروستكردنی بڕیارەكان، لە 
دیموكراس������ییەتە پێشكەوتووەكاندا، تەنانەت گەر ئەنجامی 
هەڵبژاردن������ەكان هەرچی������ش دەرچ������وو – دەبینین لایەنی 
دۆڕاو ئ������ەو دۆڕانەی قبووڵ دەكات و س������ەرلەنوێ خۆی 
رێكدەخاتەوە و چاوەڕوان دەبێ بۆئەوەی لە هەڵبژاردنەكانی 

دواتر ركابەری بكات.

پرۆفیس������ۆر جێۆڤانی كاپۆكسیا ئوس������تادی سیاسەتی 
بەراودكارییە لە زانكۆی ئۆكسفۆرد و پسپۆر و تایبەتەمەندە 
لە بەراوردكردنی سیس������تمە دیموكراتیەكان و ش������رۆڤەی 
دامەزراوە سیاسیەكان و سیاس������ەتی دەوڵەتانی ئەوروپا، 
بۆ قسەكردن لەس������ەر بایەخی حزب وەك دامەزراوەیەكی 
سیاسی و فرەیی سیاس������ی وەك سیمایەكی كۆمەڵگەی 
دیموكراتی، پرۆفیسۆر كاپۆكسیا لە لێدوانێكی تایبەتی 

بۆ گوڵان بەمجۆرە رای خۆی دەربڕی:
))فرەی������ی سیاس������ی گرنگیەك������ی بنەڕەت������ی هەیە بۆ 
دیموكراسیەتی هاوچەرخ، ئەوەش نەریتێك بووە كە پارتە 

سیاس������یەكان كەناڵێكی سەرەكی بوون بۆ ئیرادەی گشتی و 
پرۆسەی بڕیاردانی سیاسی لە دیموكراسیە جەماوەریەكاندا. 
هەروەه������ا بۆ ئەوەی دیموكراس������ی پارێزراو بێت پێویس������تە 
پارت������ە حكومڕانەكان مل بۆ بنەما دیموكراس������یەكان كەچ 
بك������ەن. بۆ هێنانەدی ئەم ئامانجە، دەس������توورە مۆدێرنەكان 
میكانیزمی لێپرسینەوە و هاوس������ەنگڕاتنی دەسەڵاتەكانیان 
لە خۆگرتووە، وەك بوونی دەس������ەڵاتێكی قەزائی سەربەخۆ، 
ئ������ازادی ڕاگەیاندن و تەرتیباتەكانی دیكە كە ئامانج لێیان 
پاراستنی بنەما دیموكراتیەكان و دامەزراوەكانە لە مەترسی. 
بەڵام بە ش������ێوەیەكی گشتی موعارەزەی دژ بە دیموكراسی 

مایەی تێكشكاندنی دیموكراسین، دەبنە هۆی هێنانەئارای 
ناسەقامگیری و ناكاراكردنی سیاسەت.. هەروەها زۆرێك لە 
ڕێكخراوە ناحكومیە نێودەوڵەتیەكان لە دیموكراسیە نوێیەكاندا 
كاردەكەن و هەندێكیان ئامانجی پێكهێنانی چینێكی سیاسی 
نوێیان هەیە. پارتە سیاسیەكان لە دیموكراسیە جێگیرەكاندا 
رایەڵی پەیوەندیان هەیە لەگەڵ پارتگەلێكی دیموكراس������یە 
نوێیەكاندا كە ئاڕاس������تەی ئایدۆلۆژی هاوش������ێوەیان هەیە. 
دووب������ارەی دەكەمەوە، هەرچۆنێك بێ������ت، ئەوە گرنگە لەبەر 
ئ������ەوەی رێكخراوە ناحكومیەكان جموجۆڵ دەخەنە پرۆس������ە 

ناخۆییەكانەوە لەبری ئەوەی بۆچوونی خۆیان بسەپێنن((.

جیۆڤانی كاپۆكسیا بۆ گوڵان:

لە 25 ساڵیادی هەڵەبجەدا

ئەمساڵ حكومەتی هەرێمی كوردستان 
120 ملیار دیناری بۆ هەڵەبجە تەرخان كردووە

بە بونیادنانەوە و پرۆژەی گرنگ 
یادی كارەساتەكانمان دەكەینەوە 

حكومەتی عیراق بەفەرمی داوای لێبوردنی لەگەلی كورد 
نەكردووە 

كارەس������اتی كیمیابارانكردنی هەڵەبجە كە پێش 25 س������اڵ 
لەمەوب������ەر لەلایەن رژێمی عێراق دژ بەگەلی كوردس������تان 
ئەنجام������درا، بەیەكێ������ك ل������ەو كارەس������اتە گەورانەی دژ 
بەمرۆڤایەتی دادەنرێت كە دەكەوێتە ناو چوارچێوەی تاوانی 
دژە مرۆڤایەتی و دەبێت جیهان وەك جینۆس������اید دابنرێت، 
ئەم تاوان������ە بەیەكەمین هەنگاو دادەنرا ب������ۆ تاقیكردنەوەو 
دەستپێكردنی پرۆس������ەیەكی فراوانی ئەنفال، جێی داخیشە 
تاكو ئێستا بەپێی پێویست كارەساتەكە بەنێودەوڵەتی نەكراوەو 
حكومەتی  تەنانەت  قەرەبوونەكراونەت������ەوە،  قوربانیانی������ش 
عێراقیش داوای لێبووردنی لەگەل������ی كورد نەكردووە، بۆ 
یادكردنەوەی كارەساتەكە حكومەتی هەرێم بەمیواندارێتی 
نوێنەران������ی چەن������د رێكخراوێكی نێودەوڵەتی س������ەرقاڵی 
خۆئامادەكردنە بۆ بەرزراگرتنی یادەكە كە ئەمساڵ لەلایەن 
ئەنجومەنی وەزیران و بەبەش������داری پەرلەمان و ژمارەیەك 
لە وەزارەتەكان و سەرۆك شارەوانییەكانی وڵاتانی ئەوروپاو 
ئەمەریكاو ئاس������یا بەڕێوەدەچێت، ب������ەڵام لەمەش گرنگتر 
بەرزراگرتنی جوانی و پێشكەوتنی شارەكەیە تاوەكو لەدنیادا 
ببێتە سیمبولێكی نەتەوەیی و لەكاری ئاشتیخوازانەدا وەكو 
هیرۆشیماو مەرزەبۆتۆو زۆر لە شارەوانیەكانی دیكەی دنیا 
كە بەكارەساتی كۆمەڵكوژی تێپەڕ بوون ببێتە پێشەنگ.

لەیادی 25ساڵەی هەڵەبجەدا
 100 كەسایەتی لە جیهان بەشداردەبن

 بۆ ئەوەی كەیسی كیمیابارانكردنی هەڵەبجە زیاتر بەدنیا 
بناس������رێت و بەفەرمی بكرێتە جینۆس������اید، بۆ ئەمس������اڵ 
حكومەتی هەرێم بەبەش������داری ژمارەیەك لەكەس������ایەتییە 
ناودارەكان������ی جیه������ان و نوێنەران������ی وڵاتان و س������ەرۆكی 
ژمارەیەك لەشارەوانییەكانی جیهان یادەكە دەكرێتەوە، خدر 
كەریم محەمەد س������ەرۆكی ش������ارەوانی هەڵەبجەی شەهید 
و جێگری س������ەرۆكی ش������ارەوانیەكانی جیهان بۆ ئاشتی و 
باڵوێ������زی رێكخراوی ئاش������تی نێودەوڵەتی لە خۆرهەڵاتی 
ناوەڕاس������ت و ئاس������یا و ئەندامی كارگێ������ڕی رێكخراوی 
گەلانی كۆمەڵكوژكراو لەمبارەیەوە وتی: كەیسی هەڵەبجە 
لەسەر ئاس������تی زۆربەی وڵاتانی دنیا كاری لەسەر كراوەو 
بەرەوپێشەوە چووە، هەر ئەمەشە وایكردووە شارەوانی هەڵەبجە 
ببێتە ئەندامی رێكخراوی شارەوانییەكانی جیهان و منیش 
ببمە جێگری س������ەرۆكی ئەو رێكخراوە كە س������ەرۆكەكەی 
س������ەرۆكی شارەوانی هیرۆش������یمایە، بۆ ئەمساڵیش لە 25 
س������اڵەی كیمیابارانكردنی هەڵەبجەدا بۆ ئەوەی ئەم كەیسە 
زیاتر بەدنیا بناس������رێت یادەكە تایبەتمەندییەكی باشی پێ 
دەدرێت و، ژمارەیەك لەكەسایەتی و پەرلەمانتارو سەرۆكی 
ش������ارەوانی و نوێنەرانی وڵاتان و رێكخراوە نێودەوڵەتییەكان 
بەش������دار دەبن، دەتوانم بڵێم لەسەر ئاس������تی هەموو دنیادا 
پەیوەندی بە100كەس������ایەتی جیهانیی������ەوە كراوە. هەروەها 
لەس������اڵیادەكەدا تۆمارێك دادەنێین ب������ۆ ئەوەی ئەو نوێنەرو 

ئەندام پەرلەمان و س������ەرۆك شارەوانی و كەسایەتیانەی لە 
وڵاتانی ئەوروپاو ئەمەریكاو ئاس������یاو وشوێنی دیكە دێن 
ناویان لە تۆمارەكە بنووس������رێت و واژوش������یان لەبەرامبەر 
ناوەكانیان تۆمار دەكەین، چونكە تۆماری ناو و واژووەكان 
كاریگەری و گرنگی خۆیان دەبێت لە كەیسی كیمیابارانی 
هەڵەبجە بۆ بەجینۆساید ناساندنی، هاوكات لە ساڵیادەكەدا 
تیپی میللی چەندین وڵات ب������ە كارو چالاكی و كلتوری 

میللەتەكانیان بەشداردەبن.
سیمبولێك بۆ جوانی و پێشكەوتن و كاری ئاشتیخوازانە

ئاوەدانكردنەوەی ئەو ش������ارو ناوچانەی كە بەهاوش������ێوەی 
كوردستان دووچاری جەنگ و كۆمەڵكوژی بوون كارێكی 
ئاس������ان نییە و، ئەزموونی هێرۆشیماو مەرزەبۆتۆو چەندین 
شاری دیكە نموونەیەكی بەرچاون كە چۆن توانراوە سیمای 
جەنگ و ماڵوێرانی و ش������ەڕ بس������ڕنەوەو ش������ارەكە بگەنە 
سیمبولێكی نێودەوڵەتی بۆ تەحریمكردنی كۆمەڵكوژییەكە 
لەم رووەوە سەرۆكی شارەوانی هەڵەبجەو جێگری سەرۆكی 
شارەوانیەكانی جیهان بۆ ئاشتی ئەویش هەمان بۆچوونی 
هەبوو پێی وابوو پێویس������تە ئەو شیوەن و گریانەی كە 25 
س������اڵە دەیگێڕین لەمەودوا بگۆڕدرێت و لەمبارەیەوە وتی: 
لەمەودوا یادی هەڵەبجە لەش������یوەن و گریانەوە دەیگۆڕین 
ب������ۆ بنیاتنانەوەو گەش������ەكردنی زیاتری ش������ارەكە، تاوەكو 
زیندووبوونەوەی خەڵك و شارەكە بەشێوەیەكی ئاشتی بەدنیا 
نیش������ان بدەین ئەمەش هەنگاوێك������ی پراكتیكی یە لەلایەن 
حكومەتەوە پەیڕەو كراوە، لە ڤیس������تیڤاڵی 25س������اڵیادی 
كیمیاباران������ی هەڵەبج������ەدا بە هەموو دنی������ا و مرۆڤایەتی 
دەڵێین كە ئەو شارەی كیمیاباران و جینۆساید كرا و یەكەم 
هەنگاوی ش������اڵاوە بەدناوەكەی ئەنفال������ی لێ تاقیكرایەوە 
ئەمڕۆ لە س������ایەی خەڵكی كوردس������تان و دانیش������توانی 
شارەكەو حكومەت و پەرلەمانی هەرێمی كوردستان زیندووە 
و خەڵكەكەی ئاش������تیخوازو دژی هەموو كارو كردەوەیەكی 
قێزەوەن كە دژی مرۆڤایەتیی بێت و لە كارو پرۆژەو هەڵمەتی 
ئاوەدانكردنەوەشدا سونبولی جوانی و گەشاوە دەبێت، راستە 
ئەو ش������ارە لەلایەن حكومەتی هەرێم زۆر كاری بۆ كراوە، 
بەتایبەت لەدوای س������اڵی 2005دا حكومەت بە بەرنامەو 
پلانێكی زانستی دراس������ەكراو كاری باش و جیدی دەست 
پێكرد، بەڵام هێشتا زۆری ماوە تا بگاتە ئەو ئاستەی كە 
س������ەرنجی هەموو دنیا لە جوانی و كاری ئاشتیخوازی و 

پێشكەوتنەوە بۆ خۆی رابكێشێت.
شوێنەواری كیمیابارانكردنی هەڵەبجە ماوە

 تا ئێس������تا ش������وێنەواری كیمیاباران و ماكەكانی بەسەر 
ش������ارو خەڵكەكە ماوە و بەركەوت������وو برینداری زۆر هەیە، 
ئەوەی زیاتر كاریگەرییان لەس������ەرەو نەخۆشن و پێویستیان 
بە چارەس������ەری بەردەوامە ژمارەیان270هاووڵاتی شاری 
هەڵەبجەی ش������ەهیدن، لەمبارەیەوە س������ەرۆكی شارەوانی 
هەڵەبجە وتی : ئێس������تاش كە منداڵ لەدایك دەبن هەیانە 
كاریگەریی كیمیابارانەكەی لەسەرەو كەمئەندام دەبێت یا 

پاشماوەی كیمیایی زۆر 
لە شارەكەو سنوورەكەی 

ماوە بەتایبەتی لەو 
كەلاوەی خانووانەی كە 

پاك نەكراونەتەوە

خدر كەریم محەمەد:

حوسێن حەمە كەریم:
لە25 ساڵەی یادی 

هەڵەبجە هەڵمەتێكی 
بەرفراوانی نەمام 

چاندن دەست پێدەكات

دەمرێت، پاشماوەی كیمیایی زۆر لە شارەكەو سنوورەكەی 
ماوە بەتایبەتی لەو كەلاوەی خانووانەی كە پاك نەكراونەتەوە 
یا لە گۆڕس������تان و شوێنی مووش������ەك و بۆمبەكاندا هەر 
بۆ نموونە لە ماوەی راب������ردوو لە هەڵكەندنی گۆڕێك دا 
دوو كەس ژەهراووی بوون و لەپاشان بە هۆی كاریگەری 
كیمیاییەكەوە شەهیدبوون و ساڵی رابردوو كە مووشەكێكی 
كاتی كیمیابارانەكە دۆزرایەوە زۆری نەمابوو كارەساتێكی 
دیكە دروس������ت بكات. هەربۆی������ە دەبێت حكومەتی عیراق 
قەرەب������ووی ئەم ش������ارە ش������ەهیدو جینۆس������ایدە بكاتەوە و 
پەرلەمانی عیراق كیمیابارانی هەڵەبجەی بەجینۆس������اید 
ناساندووە و دەتوانێت بڕیاری قەرەبووەكەش بە مەعنەویی 
و دارایش دەربكات، بەڵام تا ئێس������تاش حكومەتی عیراق 
لەس������ەر كیمیابارانی ش������اری هەڵەبجە بەفەرمی داوای 
لێبوردن������ی لەگەلی كورد نەك������ردووە و روونیش بۆتەوە كە 
حكومەت������ی مالیكی بمانەوێ������ت و نەمانەوێت میراتگری 
دیكتاتۆر سەدام حوس������ینە و نەك داوای لێبوردنی بۆمان 
نییە لە هەموو كارو كردەوەكانیشی دژی گەلی كوردە هەر 
بۆ نموونە چەندین كەس و ئەفس������ەری پلەدارو فڕۆكەوان 
كە بەش������داربوون لە كیمیابارانی هەڵەبجە تا ئێس������تا داوا 
نەكراون دادگایی بكرێن و زۆر لە ئەفس������ەرەكانی رژێمی 
ئەوساش������ی هێناوەتەوە ناو س������وپاكەی كە ئەمە چی لێ 
چ������اوەڕوان دەكرێت جگە لە خراپەكاری و جینۆس������اید و 

دژایەتی كردنی كورد. 

بەنێودەوڵەتی كردنی جینۆسایدی هەڵەبجە
بۆ بەجینۆسایدناس������اندنی ئەم كۆمەڵكوژییەی كە 5000 
قوربانی لێكەوتەوە پێویستی بەدەنگی نەتەوەیەكگرتووەكانە، 
سەبارەت بەم مەسەلە گرنگە سەرۆكی شارەوانی هەڵەبجەو 
ئەندام������ی كارگێڕی رێكخراوی گەلان������ی كۆمەڵكوژكراو 
وتی: لەسەر ئاستی جیهان ئێمە توانیومانە زیاتر لە5 هەزار 
واژو كۆبكەین������ەوە و لەچەندین كۆبوون������ەوەی نێودەوڵەتیش 
لەبرۆكس������ل و جنێف و نیویۆرك بەش������دار بووین،، هاوكات 
چەندی������ن رێكخراوی ناوخۆیی و بیان������ی وەكو رێكخراوی 
گەلانی قڕكراو كە من ئەندامی كارگێڕی ئەو رێكخراوەم و 
بارەگای لە ئەلمانیایە بەشدارییان لەكەیسی كیمیابارانكردنی 
هەڵەبجە كردووە، هاوكات لە پەرلەمانی ئەوروپا بەگش������تی 
بەتایبەتی وڵاتی س������وید و ئەلمانیاو فەرەنس������او هۆڵەنداو 
بەریتانی������ا و ئیتاڵیا و یابان و رێكخراوی س������ەوزی ئیران و 
س������ەرۆكی پەرلەمانی ئەوروپاو چەندان كەسایەتی سیاسی 
و كۆمەڵایەت������ی و داكۆك������ی كار لەس������ەر ماڤی مرۆڤ 
پش������تگیریەكی زۆری گەلی كورد ل������ەوە دەكەن كە تاوانی 
كیمیابارانی هەڵەبجە دژی مرۆڤایەتی بووەو كۆمەڵكوژییە 
و پش������تگیری ئەوەمان دەكەن كە ئەم كەیس������ە بەجینۆساید 
بناس������رێت، بەڵام لە وڵاتانی عەرەبی جگە لە س������ەرۆكی 
ش������ارەوانی غەززە كەس قسە و پێشنیار و پشتگیری لەسەر 
ئەم كەیس������ی هەڵەبجەو ئەنفال نیی������ە، هەروەها مەرزەبۆتۆ 
كە دەستەخوش������كی هەڵەبجەیە بە پارەی خەڵكی شارەكەی 

پزیشكانی بێ سنوور بە 
ئامادەبوونی 350ئەندام 
لە ناو شاری هەڵەبجەی 
شەهید كۆنفرانسێك ساز 
دەكەن

خۆی دوو قوتابحانەی هاوچەرخیان لە ناو شاری هەڵەبجە 
دروس������تكردووە ئەم������ەو هەر لە 25س������اڵیادی كیمیابارانی 
هەڵەبجەدا رۆژێك دوای س������اڵیادەكە پزیشكانی بێ سنوور 
بە ئامادەبوونی 350ئەندام لە ناو شاری هەڵەبجەی شەهید 

كۆنفرانسێك ساز دەكەن.
120 ملیار دینار بۆ كارو پرۆژەكان

لە 25ساڵیادی كیمیابارانی هەڵەبجەدا حكومەتی هەرێمی 
كوردستان بودجەیەكی تایبەتی بۆ كارو پڕۆژەكانی شاری 
هەڵەبجە تەرخانكردووە، س������ەبارەت بەو بوارانەی كە بڕیارە 
ئەم پارەیەی بۆ تەرخانبكرێت سەرۆكی شارەوانی هەڵەبجە 
وتی: لە كاتی یادكردنەوەكەدا شاندێكی باڵای حكومەتی 
هەرێم ئامادە دەبن و لەو بودجەیەی بۆ شارەكەش تەرخانكراوە 
120ملیار دینار بۆ كارو پڕۆژەی ناو شاری هەڵەبجەیە كە 
هەموو س������ێكتەرەكان لە خۆ دەگرێ������ت و لەم 120ملیارەش 
87ملی������ار دیناری بۆ پ������ڕۆژە خزمەتگوزارییەكانی بواری 
شارەوانییە لە شاری هەڵەبجەو هەر سێ ناحیەی سنوورەكە، 
لەلایەكی دیكەوە ئەو كارو پڕۆژانەی لە ساڵانی رابردووش 
بۆ هەڵەبجەی ش������ەهید كراوە لە 80%ی لەس������ەر بودجەی 
تایب������ەت بووە و لە 20%ی لەس������ەر بودج������ەی پەرەپێدانی 

پارێزگا و وەزارەتەكان بووە. 
هەڵمەتێكی فراوانی نەمام چاندن

بەمەبەس������تی سڕینەوەی پیس������بوونی ژینگەو جوانكردنی 
س������نووری هەڵەبجە بڕیارە هەڵمەتێكی نەمام چاندن ئەنجام 

بدرێت لەم رووەوە حوس������ێن حەمە كەریم بەڕێوەبەری گشتی 
باخ������داری و دارس������تان لەوەزارەتی كش������توكاڵ و ئاودێری 
لەلێدوانێكی بۆ گوڵان وتی: بۆ یادە نەتەوەیی و كارەساتەكانی 
كە بەسەر كوردستان هاتووەو كە زۆربەی دەكەوێتە ئەم وەرزەوە 
وەزارەتی كش������توكاڵ بەرنامەیەكی فراوانی بۆ ئەنجامدانی 
هەڵمەتی نەمام چاندن دەس������تپێكردووە، هەر لەسەر مەزاری 
ئەنفال لە ناحیەی ئاش������تی و مەزاری ش������ەهیدانی ئەنفال 
لە كفری و مۆنۆمێنتی هەڵەبچەو چەندین ش������وێنی دیكە 
تەنانەت ئامادەیمان دەربڕیوە هەر رێكخراوو گروپێك نەمامی 
دەوێت تاوەكو بەشداری لەو هەڵمەتە بكات ئامادەین نەمامی 
بدەینێ . سەرجەم نەمامەكانیش لەسەر بودجەی حكومەتی 
هەرێمی كوردس������تان پارەی بۆ تەرخانك������راوە زۆربەی ئەو 
پرۆژانەی ئەمس������اڵ لەبواری نەم������ام چاندن بەڕێوەدەچێت 
پ������رۆژەی تەواوكارییە هەر لە ئاوو دروس������تكردنی كۆگاو 
بەرژین و هەموو پێداویستییەكانی دیكەی بۆ ئامادەكراوە، 
لەس������نووری هەڵەبجەو لە ساڵانی رابردوودا پێشتر پرۆژەی 
رواندن������ی 5000 نەمام������ی زەیتوونم������ان جێبەجێ كردووەو 
ئێستا زۆربەیان گەورەبوون و بەریان گرتووە، لە دەوروبەری 
هەڵەبجەو لە مەزاری ئەنفالەكان ژمارەیەك پرۆژەی ترمان 
هەی������ە، وەك وەزارەتی كش������توكاڵ و ئاودێ������ری بۆ ئەم یادە 
هەر هەوڵێك بدرێت لەلایەن وەزارەتەكانی ترو رێكخراوەكانی 
كۆمەڵ������گای مەدەنی یەوە ئامادەی������ن هاوكارییان بكەین و 

نەمامیان بدەینێ. 

لە وڵاتانی عەرەبی 
جگە لە سەرۆكی 

شارەوانی غەززە كەس 
قسە و پێشنیار و 
پشتگیری لەسەر 

كەیسی هەڵەبجەو 
ئەنفال نییە

پەرلەمانی عیراق 
كیمیابارانی هەڵەبجەی 
بەجینۆساید ناساندووە 

و دەتوانێت بڕیاری 
قەرەبووەكەش بە 

مەعنەویی و دارایش 
دەربكات



ژمارە )918(  262013/2/25

ـی
ســ
ـــا
سـیـ

لەگەڵ دامەزراندنی دەوڵەتی عێراقی عەرەبیداو، بەزۆر 
لكاندن������ی ویلایەتی موس������ڵ بەو دەوڵەت������ەوە، حكومەتە 
یەك لە دوای یەكەكانی عێ������راق بەچاوی كەمینەیەكی 
ترسناكەوە لە كوردیان روانیوە، بۆیە لە پێناوی لاوازكردن 
و كۆنترۆڵك������ردن و، دواجاری������ش قڕكردنی������دا خۆیان لە 
بەكارهێنانی هیچ ش������ێوازێكی نایاس������ایی و نائاسایی و 

نامرۆڤانە، نەپاراستووە،
س������ەردەمێك بە نكوڵی كردن لە مافە رۆشنبیرییەكانی، 
س������ەردەمێكیش بە گۆڕینی ناوی ش������ارو گوندەكانی و، 
س������ەردەمێكی دیكەش بە بەعەرەبكردن و، جارێكیش بە 
راگوێزانی، جارێكی دیكەش بە سوتماككردنی خاكی و، 

دواجاریش ناپاڵم و كیمیابارانكردنی. 
لە پرۆسەیەكی سەربازیی بێ وێنەدا، كەهەشت قۆناغی 
خایاند لە )ش������وبات(ەوە هەتا )ئەیلول(ی ساڵی )1988( 
ب������ەردەوام بوو، تێیدا زیاتر لە )4500( گوند خاپوور كران 
و، ه������ەزاران خانوبەرەی گوندنش������ینان وێرانكران و، رەزو 
باخ و مەزراكان س������ووتێنران، سەرچاوەی ئاوو كانیاوەكان 
كۆنكرێتڕێژكران، ش������یرازەی كۆمەڵایەتیی خێزانەكان و 
خێڵ و گوندەكان تێكچوو، زیندووانی پاش كارەس������اتەكە 
لە كۆمەڵگا زۆرەملێكاندا تووشی خەمۆكی و نامۆبوون 

هاتن و، منداڵان باری دەروونییان تێكچوو. 
هەموو ئەم كارەس������اتانەش بەبێدەنگی بەڕێوەچوون، بۆیە 
ئێس������تاش كەس������انێك ماون لە ناوخۆی عێراق و دەرەوەدا، 
هێش������تا وەك پێویست بڕوایان بەم قس������انە نییە كە ئێمە 
دەیكەین. ئەنجامدەرانی ئەم كارەس������اتانەش بەم كارەیان، 
كوردیان تووش������ی زیانێكی بێ وێنەكردو، ئیسلامیشیان 
ش������ێواند كاتێك ناوی س������ورەتێكی )قورئان( یان بۆ ئەو 

شاڵاوە سەربازییە هەڵبژاردو، ناوی )ئەنفال(یان لێنا.
ئەو ناوەی تا ئەم س������اتەوەختەش ل������ە هزروبیری زۆرێك 
لەپی������رو لاوو منداڵدا بێزراوەو، بووە بە هێماو س������یمبوڵی 

وێرانكردن و كوشتن و كوردقڕان.
ئەمڕۆ و س������بەی لە پاڵ ئەوەی پێویس������تە كەبایەخ بە 
زیندوو ڕاگرتنی ئەم یادو مەرگەس������اتە بدەین لەناوخۆو 
دەرەوەداو، بە بەشداربوونی هەموو حزب و رێكخراوەكان و، 
تەماشاكردنی كارەساتەكە وەك رۆژی پرسەی نیشتمانیی 
و، كارەس������اتەكەو ئەنجامدەرانیش������ی بەجیهان بناسێنین، 
پێویستیش������ە ئەو گومانە بڕەوێنین������ەوە كە ئەنجامدەرانی 
ئەم پرۆسە س������ەربازییە هێنایانە ئاراوە، كاتێك رەوایەتی 
ئەم تاوانەیان خس������تە پاڵ سورەتێك لە قورئانەوە، چونكە 
بەڕەواندنەوەی ئەم گومانە دەگەینە چەند ئەنجامێكی بە 

سوود لەوانەش:-
یەكەم: پاراس������تنی ن������اوو ناوەڕۆك������ی ئایینی زۆرینەی 
گەلەكەمان، ئەو ئایینەی كە هەتا ئەم س������اتەش هەوێنی 

گیانی نیشتمان پەروەریی و كوردایەتییە.
دووەم: جێكردن������ەوەو دانان������ی كارەس������اتەكە ل������ە خانەی 

عەبدولڕەحمان سدیق
بۆ گوڵان دەینووسێت

ئەنفالی كوردان 
وەك بەرهەمی 
سایكس پیكۆ و 
لۆزان

راستەقینەی خۆی كە )جینۆساید(ەو، چەندین بڕگەو ماددەی 
بۆ تەرخانكراوە لە یاساو رێكەوتنە نێودەوڵەتییەكاندا.

هەروەها جێی خۆیەتی كە ئێس������تاش هەنگاوی باشتر بنرێت 
بۆ زیندووانی پاش كارەس������اتەكە بە كۆكردنەوەی زانیاری و 
ئام������اری وردترو چاكتركردنی باری بژێویی و ئابوورییان و، 
ئاوەدانكردنەوەی چاكتری گوندەكانیان و، شیاندن دەروونیشیان 

لە رووی كۆمەڵایەتییەوە.
ئەمە وێڕای ئ������ەوەی كە راڤەكردنی مانای راس������تەقینەی 
ئەنفال بۆ جەماوەر، ئێستاش������ی لەگەڵ������دا بێت، ئەركێكی لە 
پێش������ینەی زانایانی ئایینی ئیس���ل��امە، بۆ ئەوەی چیدی 
ئەنجامدەرانی ئەم كارەس������اتەو، هەر كارەس������اتێكی دی، بۆ 

ڕەوایەتی تاوانەكانیان قورئان و ئایین نەكەن بەپاساو.
لێرەوە ئەنفال لەلای دەس������ەڵاتدارانی عێراق، ئەو چەترەبوو كە 
لەژێریدا، ئەو پرۆسە س������ەربازییە فراوانەی نێوان )شوبات(و 
)ئەیلول(ی ساڵی )1988(ی تیادا ئەنجام درا، بەمەبەستی 
قڕكردنی ژمارەیەكی زۆری خەڵكی كوردس������تان كە ئەمەش 

لە یاسا نێو دەوڵەتییەكاندا بە )جینۆساید( ناونراوە.
بەڵام بابێین و بپرس������ین: بۆچی بەعس ناوی )ئەنفال(ی بۆ 

ئەم پرۆسەیە هەڵبژارد؟
یەك������ەم: لەوانەیە ب������ۆ ئەوە بووبێت كە ئەنجامی ترس������ناكی 
ئەم پرۆس������ەی قڕكردنە بداتە پاڵ ئایین و، )ئەنفال(یش وەك 
زاراوەیەكی قورئانی بكاتە لێپرسراو لە )ئەنفال( و، بەم كارەش 

ویس������تبێتی ڕووی بەعس و دام و دەزگا س������ەركوتكارەكەی 
بش������ارێتەوە و، خۆی بێتاوان پیش������ان بدات لەبەرامبەر رای 

گشتی جیهانیدا.
 ئەوەشمان لەبیر نەچێت كە پرۆسەی ناولێنان لە فەرهەنگی 
بەعس������دا، ئەزموونێكی دێرینی هەیە، ئ������ەوان هەر پرۆژەو 
پرۆس������ەیەك ك������ە )خزمەتگوزار(ی بووایە ن������اوی بەعس و 
سەرۆك و شۆڕشیان لێدەنا، بۆ نموونە وەك: مدینە صدام، سد 
صدام، مستش������فی صدام، نهر القائد، حی )ئەلسەورە(، حی 

)ئەلبەعس(.
هەر كارێكیش كاولكاری و دڵەڕاوكێ و ترس و كارەس������اتی 
ب������ەدواوە بووایە، ئەو ناوانەی������ان لێدەنا كە دەیانویس������ت لەو 
رێگەی������ەوە بێزراوی بكەن لەبەر چاوی خەڵك، بۆ نموونە وەك 
ئەو رۆكێتەی كە ئێرانی ش������یعە مەزهەبی������ان پێ بوردومان 
دەكرد ناوی )الحس������ین(و )العباس(ی������ان لێنا، ئەو گەڕەكە 
دروس������تكراوەی عەرەب لە نێو گەڕەكێك������ی كوردی ناوی 
)ئەلموس������ەننا(ی لێن������را، قەزای )دیانا(ی ك������وردی كرایە 
قەزای )الصدیق(، ئەو رێكخراوە سیخوڕییەی كە چاودێریی 
خەڵكی كورد دەكرد، ناوی مونەززەمەی )الفاروق( ی لێنرا، 
ئەو س������ەربازگەیەی خەڵكی كوردی تی������ا بەند دەكرا، ناوی 
)خالد بن الولید(ی لێدەنرا، كوردقڕان و كیمیاباران بە نێوی 
)انفال( ناو دەبردو، كە )هەڵەبجەی تازە( یان بۆ دروست كرد 

ناوی )صدامیە حلبجە(یان لێنا، كە جیهانی 

داگیركەران ئیدی دەبێت 
لەوە حاڵیی بووبن كە 

كوردقڕان وەڵامێكی 
حاشاهەڵنەگری بەوان 
دایەوە، كە سڕینەوەی 
ناسنامەو زمان و مۆرك 

و كەلتوری گەلان 
تاوانێكەو دژ بە ویستی 

خودایەو لێی بێدەنگ 
نابێت

دەرەوە لەبارەی )ئەنفال( ەوە پرس������یاریان دەكرد، ئەوان گوتیان 
ئـــــــاوەدانكردنەوەیە )ش������ركە  ن������اوی كۆمپانیایەكی  ئەنفال 
الانفال للمق������اولات( و بـــــــارەگاكەی لە هەولێری پایتەختی 

)ناوچەی ئۆتۆنۆمیی(ـە!!
دووەم: لەوانەشە بۆ ئەوە بووبێت كە لەژێر ناوێكی ناوخۆییدا 
تاوانێكی گەورەی ناس������راو بە )جینۆس������اید( بشارێتەوە بۆ 
ئەوەی نەكەوێتە بەر هێرش������ی ئەو بڕیار و راسپاردە یاسایی 
و نێودەوڵەتییان������ەی كە ئەنجامدەرانی ئ������ەم تاوانە گەورەیە 
مەحك������وم دەكەن. ئەگەرچ������ی وەك )یۆس������ت هیڵتەرمان( 
دەڵێت: )لە راس������تیدا كۆمەڵگەی نێودەوڵەتی كە هەموویان 
بەشی زانیاری دەرەوەو پۆلیسی نهێنییان هەبوو، كە ئەمەش 
شمولی هەموو زلهێزەكانی دنیا دەكات، كەبەباشی ئاگاداری 
ئەنفالەكان بوون. ئاگاداری رەشبگیریی و بە كۆمەڵی خەڵك 
ب������وون. ئەمەش پەیوەندیی ب������ەوەوە هەیە كە ئەو هێزانە هیچ 
س������وودێكیان لەوەدانەبووە لەو كاتەدا، دەستی تاوان درێژبكەن 

بۆ ئەو تاوانە گەورەیەو ئیدانەی بكەن(.
ئێس������تا بۆمان هەیە بپرسین كە: پرۆس������ەی سەربازیی بەناو 
ئەنفال، كە ترس������ناكترین جینۆس������ایدی س������ەدەی بیست و، 
كوردقڕانێكی كەم وێنەو، هەڵمەتێكی سەربازیی كارەساتهێن 
بوو، ئاخۆ ئەم كارەساتە كەوتە دوامانەوەو ڕۆیشت؟ یان وا لە 

پێشمانەوەو، لەوانەیە دووبارە بێتەوە؟!
ئەوەی ش������یاو بێت و وەك وەڵامی ئەم پرسیارە پەسەند بكرێت 
پێویس������تە وەڵامێك������ی پەیام ئامێز بێت بۆ گش������ت ئەوانەی 
ك������ە دەتوانن لە ئایندەدا رێگری������ی و پێش گیریی لە دووبارە 

بوونەوەی كارەساتێكی لەم چەشنە بكەن.
یەكەم: داگیركەران ئیدی دەبێت لەوە حاڵیی بووبن كە كوردقڕان 
وەڵامێكی حاش������اهەڵنەگری بەوان دایەوە، كە س������ڕینەوەی 
ناس������نامەو زمان و مۆرك و كەلتوری گەلان تاوانێكەو دژ بە 
ویس������تی خودایەو، لێی بێدەنگ نابێت، بۆیە ئێمە لەوپەڕی 
لاوازییداو بە جەستەی شەكەتی دوای زەمەنی خۆحەشاردان 
و، بە هەناس������ەی س������واری دوای كیمیاباران������ەوە، دەرگای 
رزگاری و، پەنج������ەرەی ئازادیمان لێكرایەوە، داگیركەرانیش 
لەوپەڕی هێزو لە خۆبایی بووندا لوتی تانكەكانیان ش������كاو، 
دەرگای دنیایان بەڕوودا داخراو، گەمارۆدران و پاش������تریش 

لەنێوبران !! 
دووەم: كۆمەڵگەی نێودەوڵەتی دەبێت بزانێت كە )س������ایكس 
پیكۆ(و )لۆزان( چ كارەس������اتێكیان ب������ەڕووی ئەم كوردەدا 
ك������ردەوە، كوردقڕان پێی گوتن كە پێك������ەوە لكانی گەلان و 
تێكەڵكردنی خاك و نیش������تمانەكان، هەنگاوێكی كارەس������ات 
هێن������ەو، كۆمەڵگ������ەی نێودەوڵەتیش ب������ۆ قەرەبووكردنەوەی 
زیانەكانی ئێمەو، سڕینەوەی گوناهەكانی خۆیان، هەر ئەوەیان 
لە پێشدایە كە مافی پێكەوە ژیانی ئارەزوومەندانەو، مافی 

بڕیاردانی چارەنووس بۆ ئێمەی كوردیش بەڕەوا بزانن.
سێیەم: خۆشمان لە نێو خۆماندا پێویستە لەو راستییە بگەین 
كە كوردقڕان، لەناو بردنی هەمووان بوو، تەنانەت ئەوانەش كە 

لەبەرەی داگیركەراندا بەدوای سەلامەتیدا دەگەڕان، چونكە 
كورد لەدیدی داگیركەراندا هەمیش������ە بەرل������ەوەی )راو بیرو 
بۆچوون( بێت، )بوون(ە، بەر لەوەی )ئینتما( بێت )وجود(ە!!

ل������ە كۆتاییش������دا گرنگە جەخت ل������ەو راس������تییە بكەینەوە 
ك������ە )4/14(ی هەموو س������اڵێك بۆنەیەك نیی������ە بە تەنیا بۆ 
پرسەگێڕان و، هەرگیز لەهزرو بیریشمان دوورناكەوێتەوە، هەتا 

وەیاد بهێنرێتەوە.
 كوردقڕان كارەساتێك بوو پێی وتین: 

هەتا )زمان(ێ������ك هەبێت بڵێت من نەتەوەی سەردەس������تم و، 
هەتا )زەمان(ێكیش لە ئارادا بێت، دەس������ەڵاتێك تیایدا بڵێت: 
من س������ەركردەی تاكڕەووم و، هەتا )زەمینە(ش س������ازبێت بۆ 
ئ������ەو زۆردارانەی ك������ە دەڵێن: ماف تەنها ه������ی زۆرینەیەو، 
كەمین������ەكان مرۆڤی پل������ە دوون، ئەوا بێگوم������ان ئەنفال و 
جینۆس������اید و كۆمەڵكوژیی و گەلقڕان ناچێتە دواوەو، هەر 

پێشەوەی دەوێت!! 
لەكۆتاییش������دا گرنگە ئاگامان لەم راستییانەی لای خوارەوە 
بێت، لەپێناوی هەمیشە زیندووراگرتنی ئەم كارەساتە لەسەر 

ئاستی نێوخۆیی و نێودەوڵەتییدا: 
یەكەم: ئەنفال لەئیسلامدا بریتیی بووە لەتەنها هەڵگرتنەوەی 
ش������تومەكی بەجێماوی مەیدانی جەنگی نێوان موس������ڵمانان 

وبێباوەڕان، نەك قڕكردنی گەلان و سووتاندنی گوندان.
دووەم: بەعس بەبەكارهێنانی وشەی ئەنفال هەوڵی شێواندنی 
ئیسلامی داوە، كاتێك لەژێر پەردەی ئاییندا ناوی سوورەتێكی 
قورئان������ی ب������ۆ ئەنجامدان������ی كارەس������اتێكی كۆمەڵكوژیی 
بەكارهێن������اوەو، بەمەش بەع������س دوو تاوانی ئەنجامداوە یەك 

لەدژی كوردان دووەم لەدژی قورئان. 
س������ێیەم: پێویس������تە بەردەوام بین لەو هەوڵە ستراتیژییەی كە 
بەردەوام دەیدەین بۆ جێكردنەوەو دانانی كارەساتەكە لەخانەی 
راستەقینەی خۆیدا كە)جینۆساید(ەو، چەندین ماددەوبڕگەی 
بۆ تەرخان كراوە لەیاس������او رێككەوتنە نێودەوڵەتییەكاندا، كە 
كارەساتەكە بەجینۆساید ناو دەبات و، ئێستاش لەسەر ئاستی 
ئەوروپ������او جیهاندا مایەی دڵخۆش������یمانە كەدوای هەوڵێكی 
زۆرم������ان، لە زۆرێ������ك لەپەرلەمانەكاندا ه������ەوڵ دەدرێت بۆ 

بەجینۆساید ناساندنی ئەنفال دەدرێت.
چوارەم: دابەشكردنی خاك و ژێردەستەكردنی گەلان و بەزۆر 
پێكەوەلكاندنیان بەخاك وگەلانی سەردەس������تەوە، هەمیش������ە 
كارەس������اتی كۆمەڵكوژیی وجینۆسایدی گەلانی ژێردەستی 

لێكەوتۆتەوە.
پێنج������ەم: هەتا زەمان و زەمینە س������ازبێت ب������ۆ هەر زمانێك 
كەتاكڕەوی������ی خۆی و، تەنهایی رەگەزەك������ەی رابگەیەنێت، 
ئ������ەوا كۆمەڵكوژی������ی وجینۆس������اید كۆتایی نای������ەت، بۆیە 
پێویست هەمیشە بەیەكریزیی نێوخۆییمان و بەبەدەستهێنانی 
پش������تیوانیی نێودەوڵەتیی لەبەردەم هەر هەوڵ و هەنگاوێكی 
نەیاراندا بووەس������تینەوە كە بیانەوێت بەهۆیەوە كارەساتی لەم 

جۆرەمان بەسەردا بێنن.

دیاردەی جووت ناسنامەیی لەناو شیعەكانی عیراقدا
شیعەكانی عیراق سەرگەرمی دۆزینەوەی رێوشوێنێكن بۆ كەمكردنەوەی گرژییەكانیان لەگەڵ سعودیە. ئەگەرچی 
هێش������تا زۆر زووە بۆ پێشبینی كردنی ئاكامی هەوڵەكەی شیعە، بەڵام هەوڵەكە خۆی لەخۆیدا بایەخێكی تایبەتی 
هەیەو ئاماژەكان مەس������ەلەكە زۆرتر بەلای ئ������ەوەدا دەبەن كەهەردوولا، ریازو بەغدا، پێویس������تیان بەپێداچوونەوەی 
پەیوەندییەكانیانە. بەڵام دەبێ ئەوەش لەبەرچاو بێ كە ڕوخس������اری زاڵ بەس������ەر مێژووی پەیوەندییەكانی عیراق و 
س������عودیە هەیە، تەنانەت لەو سەردەمەش������دا كە تێیدا سوننەكان دەس������ەڵاتی عیراقیان بەدەستەوە بووە، زۆرتر بەلای 
گرژیدا دادەشكێنێ نەك بەلای ئاشتەواییدا. تەمەنی گرژیی پەیوەندییەكانی نێوان عیراق و سعودیە، بەقەد تەمەنی 
هەردوو دەوڵەت دەبێ. كاتێك عیراق و سعودیە لە بیستەكانی سەدەی رابردوودا وەك دوو دەوڵەتی دراوسێ دامەزران، 
پەیوەندییەكانیان بەگرژی دەست پێ كرد و لەو سەردەمەدا، بەتایبەتی لە ناوەڕاستی بیستەكان بەدواوە، پاش نەمانی 

میرنشینی حیجاز، گرژییەكە بەرگی ركابەریی نێوان دوو بنەماڵەی هاشمی و سعودیی لەخۆیەوە پێچا.
لەس������ەردەمی كۆماریش، سعودییەكان هەمیش������ە لەرەهەندە چەپگەراو ناسیۆنالیستەكان و پەیوەندیی بەغدا لەگەڵ 

مۆسكۆ نیگەران بوون.
بەڵام هەلومەرجی هەس������تیاری ناوچەكەو چەردەیەك فاكت������ەری تر رەنگە هەردوولا بەرەو لێك نزیكبونەوە پاڵ پێوە 
بنێ. س������ەردانی ئەم دواییەی ش������اندێكی شیعەكان بە س������ەرۆكایەتیی برایم جەعفەری بۆ سعودیە، بۆ بەشداری 
كردن لەپرس������ەی میری ریاز ستام كوڕی عەبدولعەزیز بەڵگەی ئەوەیە كە شیعەكان ئێستا بەشێوەیەكی جیاواز بیر 
دەكەنەوە. پێشتریش، سەرەك وەزیرانی عیراق نوری مالیكی لەكاتی بەشداریی لە كۆنفرەنسی هاوكاریی ئیسلامی 
لە قاهیرە، بانگەش������ەی ب������ۆ پێكهێنانی بەرەی میانڕەوەكان لەدژی بەرەی توندڕەوەكان كرد و س������عودییەكان دژی 

بیرۆكەكە نەوەستانەوە.
پێش دەستپێش������خەریی شیعەكانی عیراق، خودی س������عودییەكان پەیامێكی ناڕاستەوخۆیان بۆ بەغدا ناردبوو، كاتێك 
دەس������تیان لە خۆپیش������اندانەكانی ئەنبار وەرنەداو بەكردەوە هیچ پش������تگیرییەكیان لێ نەكردن. لە كۆنفرەنس������ەكەی 
قاهیرەش، بێدەنگییان هەڵبژاردو هیچ ش������تێكیان س������ەبارەت بە كێشەی س������وننەكانی عیراق نەوروژاند. لەراستیدا 

پەیامەكەی سعودییەكان ئامانجی خۆی پێكا.
سعودییەكان مەسەلەی سوننەكانی عیراقیان نەكردۆتە بارتەقای مەسەلەی شیعەكانی بەحرێن و ئەوەیان لەبەرچاوە 
كە عیراق لەس������ەر ئاستی فەرمی دەستی نەخستۆتە ناو ش������یعەكانی بەحرێن و ئەم هەڵوێستەیان پێ باشە. بەڵام 
خۆیش������یان دەیزانن شیعەكان لەسەر ئاستی نافەرمی ناتوانن خۆیان لە شیعەكانی بەحرێن داببڕن و دەشزانن خودی 
حزب������ی دەعوەی عی������راق لقێكی بەحرێنیی هەیە، بەڵام گوێیان پێ نەداوە، بەتایبەتی كە لقە بەحرێنییەكە رۆڵێكی 

كارای لەناو بەحرێندا نییەو وەك نەبوو وایە.
ئەگەر ش������یعەكانی عیراق بتوانن ئەم سیاس������ەتەیان بەرامبەر بەسعودیە بەس������ەرفرازی بگەیەنن، ئەم سەرفرازییە 
دەتوانی رەنگدانەوەی باشی لەسەر ئایندەی پەیوەندییەكانی ناوچەكە هەبێ. عیراق و وردتر بەشە شیعە نشینەكەی 
عیراق، وڵاتێكە هەم سنووری نێوان جیهانی شیعەو جیهانی سوننە پێكدێنێ و هەم كەوتۆتە سەر سنووری ئێران و 
جیهانی عەرەب. ئەمەش هەلێكی وای بۆ دەڕەخس������ێنێ كەببێ بەپردێك بۆ بەستنەوەی هەر سێ جیهان. لەڕووی 
ستراكتۆرەوە، شیعەكانی عیراق جووت ناسنامەیەكیان هەیە ئەو دەرفەتەیان بۆ دەڕەخسێنێ كە لەڕووی رەگەزەوە وەك 
عەرەب بەلای جیهانی عەرەبدا داشكێنین و لەڕووی مەزهەبەوە وەك شیعەی دوانزە ئیمامی بەلای ئێراندا داشكێنن  
و ئەگەر بتوانن وەستایانە سوود لەهەڵكەوتنی جیۆپۆلەتیكیی وڵاتەكەیان وەك پردێك لەنێوان ئێران و بیابانی عەرەب 
وەرگرن، كاریگەریی سیاس������ییان لەناوچەكەدا بەرەو هەڵكشان دەچێ. سعودییەكان خۆیشیان لەبەرژەوەندییاندایە كە 
شیعەكانی عیراق بەرەو ژینگەی عەرەب رابكێشن و وەك فاكتەرێكی چاككردنەوەی پەیوەندییەكانیان لەگەڵ ئێران 
سوودیان لێ وەرگرن. بەڵام بەشێكی سەركەوتنی پرۆسەكە پەیوەندیی بەخودی سعودییەكانەوە هەیە كەدەبێ خۆیان 

لەهەژموونی بیروباوەڕی وەهابیزم راپسكێنن و واز لەوە بێنن كە بەچاوی گومڕاو لادەر سەیری شیعە بكەن.
ئەگەر ش������یعەكانی عیراق بتوانن كۆتایی بەگرژییەكانیان لەگەڵ س������عودیە بێنن، كەمترین بیانوو بۆ دەستێوەردان 
لەكاروباری ناوخۆی عیراق بەمەبەس������تی پش������تگیری كردنی س������وننە، بۆ س������عودییەكان دەهێڵنەوە. لەبەرامبەردا 
س������عودییەكانیش هیچ بیانویەك بۆ دەس������تێوەردانی عیراق لەكاروباری ش������یعەكانی ناوچەی رۆژهەڵاتی سعودیەو 
بەحرێن بۆ عیراق ناهێڵنەوە كە ئەمەش خۆی لەخۆیدا هۆكارێكە بۆ رێككەوتنی هەردوولا لەس������ەر پێوانەی پتەوو 

تۆكمە بۆ درێژەدان بە سیاسەتی دۆستایەتی كردنی یەكتری.

فەرید ئەسەسەرد
بۆ گوڵان دەینووسێت

))بارودۆخی عێراق رۆش������ن و دی������ار نییە، چونكە دەبینین 
س������وننە هاتۆتە س������ەر ش������ەقام، كورد رازی نییە، هەروەها 
ماڵی ش������یعە بە تەواوی رێك و كۆك نییە و كێشەیان هەیە، 
سەدرییەكان و دەوڵەتی یاس������او لایەنەكانی دیكەی شیعە، 
ئەمە لە لایەك لە لایەكی دیكەوە لە راستیدا ئەمریكییەكان 
هەڵوێس������تێكی راست و دروس������تیان نییە، دەبێ ئێمە بزانین 
كە ئەو وڵاتانەی بارودۆخیان بەم ش������ێوەیەیە ئەوە ئاییندەیان 
بەدەس������ت خۆیان نییە، واتا بە دەس������ت دەرەوەیە كە هەر لە 
دەرەوە بڕیارەكان دەدرێن و لە ناوەوە جێبەجێ دەكرێن، ئەوەی 
تا ئێستا روون و ئاشكرایە ئەمریكییەكان و ئێران پشتگیریی 
ل������ە مالیكی دەكەن، مەگەر تەنیا دڵمان بەوە خۆش بێت كە 
هەڵبژاردن نزیك بۆتەوەو رەنگە لە ئەنجامی هەڵبژاردنەكان 
بارودۆخەكە بگۆڕدرێت، بەڵام ئەمەش جێگەی گەشبینی 
نییە لەبەر ئەوەی نوری مالیكی ئێس������تا كۆنترۆڵی هەموو 
جومگەكانی كردووە، ئەگەر بۆی بچێتەس������ەر ئاراس������تەی 
هەڵبژاردنەكان ب������ۆ بەرژەوەندیی خۆی و حزبەكەی دەبات، 
لەلایەكی دیكە من پێموایە لایەنی شیعە هیچ قەناعەتێكیان 
نییە بۆ چارەسەركردنی كێشەكان، مەگەر فشارییان لەسەر 
بێت لەلایەن ئەمریكییەكانەوە و هاتنی سوننە بۆ سەر شەقام 
و هەروەها رەنگە بەش������ێكی فشاری ئەمریكا و بەشێكیشی 
فشاری ئێران بێت بۆ شیعەكان، وەك بڵێیت جارێ كێشەكانیان 
لەگەڵ كورد هەڵپەسێرن نەك چارەسەری بكەن تاوەكو لەكۆڵ 
كێش������ەی سوننە دەبنەوە، ئەوكاتە دەس������ت بە كێشەی كورد 
بكەنەوە، ئەوان بۆ ئ������ەوەش هاتوون تاكو چاو بە پەیوەندیی 
نێوان شیعەو كورددا بخشێننەوەو بۆ ئەوە نەهاتوون كێشەكان 
چارەس������ەر بكەن، پێموانییە سەرۆكی هەرێم دەستپێشخەری 
بكات، چونكە ئەوان هێش������تا دەستپێش������خەریی یەكەمیان 

جێبەجێ نەكردووە و گرفتی بۆ دروست دەكەن((. 

ئوسامە جەمیل 
لە لیستی یەكگرتوو:

ئەگەر گوشار نەخرێتە سەر 
شیعەكان ناتوانن هەنگاو بۆ 
چارەسەری كێشەكان هەڵبگرن 

پێدەچێت هەتا كاتی هەڵبژاردنەكـانی داهـــــــــــــاتوو بارودۆخی عێراق بەم شێوەیە بمێنێتەوە

))ئێستا ناڕەزایی هەیە چ لەلایەن كوردەوە یان لە 
سوننەكانەوە بەرامبەر ئەوانەی حوكمیان بەدەستە، 
ئەمەش بۆ ئەوە دەگەڕێتەوە كە دەستووری عێراق 
ك������ە هەموو لایەك لەس������ەری رێككەوتوون، بەڵام 
ئەم دەس������توورە جێبەجێ ناكرێت، زۆر یاسا هەیە 
دەبوای������ە لەم ماوەی������ەدا دەرچووبووانە، بۆ نموونە 

هەیان������ە ك������ە ش������ەش 
زیاترە،  س������اڵە  حەوت 
ن������ی  د جێكر جێبە كو ە و
م������اددەی 140 و هی 
هەروەه������ا  دیك������ەش، 
ئەنجومەنی  دانان������ی 
ئەم  چونكە  فیدرالی، 
دوو  دەبێت  ئەنجومەنە 
بێ������ت، یەكێكیان  ژوور 
نوێنەران������ەو  ه������ی 
پێ������ی  ژوورێكیش������یان 
ئەنجومەن������ی  دەڵێ������ن 
یاس������ای  یان  فیدرالی 
نەوت و گاز یان یاسای 

یان  ئیتیحادی/چاودێری،  داهاتی  تەرخانكردنی 
ماددەی 105 كە دەڵێت دەبێ رێژەی پۆس������تەكان 
بۆ پێكهاتەكانی عێراق بەپێی رێژەی دانیشتووان 
بێت، وێڕای یاسای خزمەتی سەربازی كە تا ئێستا 
دەرنەچووە، بۆیە من پێموایە ئەو خۆپیشاندانانەی 
كە لە پارێزگا س������وننیەكانی عێ������راق دەكرێت لە 
ئەنجامی كەڵەكەبوونی ئەو ناڕەزاییانەیەو بێجگە 
لەوەی كە لایەنێك دەس������تی بەسەر هەموو پۆستە 
گرنگەكان������دا گرت������ووە، بەڵام داواو كێش������ەكانی 
ئێمەی كورد جیاوازن، ئێمە كێشەی نەتەوایەتیمان 

ئەوەی پابەند بێت بەدەستوور و رێككەوتنەكانەوە، ئەوا 
وەك هەموو چاودێران پێشبینی دەكەن، ئایندەی عێراق 
باش نابێت و هیچ دوور نییە بارودۆخەكە بۆ ش������ەڕی 

ئەگەر لیستی هاوپەیمانی شیعە بەجددی لە هەوڵی 
ئەوەدا نەبێت كێش������ەكانی عێراق چارەس������ەر بكات و 
گوش������ار لەسەر س������ەرۆك وەزیران دروست نەكات بۆ 

بایەزید حەسەن پەرلەمانتاری عێراق لە لیستی گۆڕان:

قەیرانی عێراق.. چارەســــــەرنــەكردنی كێشەكـــــانە

))بارودۆخ������ی عێراق بەرەو ئاڵۆزییەك������ی توند دەچێت، تا 
ئێس������تاش كێشەكان چارەس������ەر نەكراون، سێ سیناریۆش لە 
بارودۆخی عێ������راق هاتۆتە پێش، یەكێكیان بەرەو ش������ەڕی 
ناوخۆ هەنگاو دەنێت، ئەوەی دیكە هەروەكو دیارە مەسەلەی 
فیدرالیەت������ی هەرێم و پارێزگاكانە ب������ە پێی جوگرافیی و 
پێكهات������ەی ناوچەكان كە بە ئاش������كرا ناوێرن باس������ی لێوە 
بكەن، ئ������ەوەی دیكە ئەمڕۆ عێراق لەژێر بەندی حەوتەمی 
نەتەوەیەكگرتووەكانە، بۆ ئەوەی ئەگەر بارودۆخەكە چارەسەر 
نەبوو، ئەوا ئەمریكاو جیهانیش جارێكی دیكە بتوانن بێنەوە 
نێوخاكی عێراقەوە، چونكە بەپێی رێكەوتنی ستراتیژی نێوان 
حكومەتی عێراق و ویلایەتە یەكگرتووەكانی ئەمریكا دوای 
كێشانەوەی هێزەكانی ئەمریكا لە عێراق ئەو هەر بەرپرسە لە 
بەرامبەر س������ەقامگیری و چەسپاندنی پرۆسەی دیموكراتی 
لە عێراقدا، بەڵام باش������ترین سیناریۆ ئەوەیە كە سیستەمی 
فیدرال������ی لە ناوچەكان جێبەج������ێ بكرێت و هەر ناوچەیەك 
بە پێی پێكهاتەكان دەس������ەڵاتی خۆی هەبێت، سەبارەت بە 
بودجەش بەداخەوە تا ئێس������تا مش������تومڕی لەسەرە ئەویش 
لەبەر دەستێوەردانی سیاسی و ركابەریی نێوان پێكهاتەكانی 
ن������او پەرلەمانی عێراقە، بەڵام ئ������ەو بودجەیە بۆ گوزەرانی 
هاووڵاتیانی هەموو عێراق������ە و بۆ ئەنجامدانی پرۆژەكانی 
خزمەتگوزاری و ئاوەدانكردنەوەیە، بەڵام ئەوە بۆ دوو هەفتە 
دەچێت پەرلەمانی عێراق نەیتوانیوە بە كۆی دەنگ لەسەر 
ئەم بودجەیە دەنگ بدات و بكەوێتە واری جێبەجێكردنەوە، 
ل������ەم قۆناخەدا م������ن وای دەبینم كە هاوپەیمانیی ش������یعە 
گەیشتۆتە ئەو قەناعەتە، بەڵام لە ئێستادا ئەمە لە دەوڵەتی 
یاس������ا چاوەڕوان ناكرێت و جێی متمانە نیی������ەو لەم رووەوە 

پەرۆشی رەوشەكە نییە.

مەحما خەلیل 
لە لیستی هاوپەیمانی كوردستانی:

هاوپەیمانی نیشتمانی گەیشتۆتە 
قەناعەت كێشەكان چارەسەربكرێن، 
بەڵام لیستی دەوڵەتی یاسا جێگەی 

متمانە نییە

پێدەچێت هەتا كاتی هەڵبژاردنەكـانی داهـــــــــــــاتوو بارودۆخی عێراق بەم شێوەیە بمێنێتەوە

هەیە، رەنگە كێشەی سوننەكان چارەسەر بكرێن، 
ئەوی������ش بە پێدانی چەند پۆس������تێك، بۆ كوردیش 
لەوهەلومەرجە باش������ە لەگەڵ هی������چ لایەنێكیان 
نەچێت������ە هی������چ بەرەیەكەوە، تاك������و بەرژەوەندییە 
دەس������توورییەكانی ك������ورد جێبەج������ێ بكرێت، بۆ 
چارەس������ەری ئەم بارودۆخە ئێس������تا هاوپەیمانی 
شیعە گەیش������توونەتە ئەوەی كە دەبێت هەوڵی بۆ 
بدرێت، بۆ نموونە بەردانی زیندانییەكان، چونكە 
ئێس������تا لە عێراقدا 33 هەزار زیندانی هەیەو 15 
هەزاریان حوكم دراون، تێیاندایە چوار پێنج س������اڵە 
بەس دەس������تگیركراوە بێ دادگایی كردن، بێجگە 
لەمەش زۆر یاس������ا هەن خ������راپ بەكاردێن وەكو 
یاس������ای لێپرس������ینەوەو دادپەروەری، یان چواری 
تیرۆر، یاخود هەواڵدەری نهێنی، لەلایەكی دیكەوە 
دەبینین كاتێ رێكەوتننام������ەی هەولێر ئیمزا كرا 
زۆر شت هەبوو كە دەبووایە بۆ كورد بكرایە، بەڵام 
تا ئێس������تا نەكراون، ئێمە كە ئێستا لە پەرلەمانین 
سەرنج دەدەین كە لایەنی شیعە دەیەوێت لە كورد 
نزیك بێتەوە، ناكرێ لە عێراق كە) سێ( پێكهاتەی 
سەرەكی هەیە پێكهاتەیەكیان دژی پێكهاتەكانی 
دیكە بێت، من پێموایە رەوشی عێراق تا ساڵێكی 
دیكەش هەروا بە پشێوی بمێنێتەوە، چونكە ساڵێك 
و دوو سێ مانگی ماوە هەڵبژاردن بكرێت، ئەگەر 
مالیكی دەیەوێت متمانە لە پەرلەمان بسەنێتەوەو 
هەڵیوەش������ێنێتەوە و لەبەرامبەریش������دا پەرلەم������ان 
هەڕەشەی هەڵوەشاندنەوەی حكومەت دەكات، من 
پێموای������ە كە ئەم ململانێیە هەر ب������ەردەوام بێت و 
رەنگە حكومەتیش هەندێ داواكاریی لایەنەكان تا 
رادەیەك جێبە جێ بكات، بەڵام تا هەڵبژاردنەكان 

بارودۆخی عێراق هەروا بەردەوام دەبێت((.

ناوخۆیی نێوان س������وننە و ش������یعە هەنگاو هەڵبگرێت، 
بەڵام ئاخۆ لە ئێستا لیس������تی هاوپەیمانی نیشتمانی 
گەیش������تۆتە ئەو قەناعەتەی كە كێش������ەكان بەشێوازی 

دیال������ۆگ و ئاش������تیانە چارەس������ەر بكرێ������ت، ئەم 
پەرلەمانتارانە بەمجۆرە لەس������ەر بارودۆخی ئێستای 

عێراق بۆ گوڵان هاتنە ئاخاوتن.

بایەزید حەسەن پەرلەمانتاری عێراق لە لیستی گۆڕان:

قەیرانی عێراق.. چارەســــــەرنــەكردنی كێشەكـــــانە

ئایا كەشتیی شەراكەت لە عێراقدا دەگاتە     كەناری ئارام؟!
هەوڵەكان ب������ۆ كۆبوونەوەی لایەنە ناكۆكەكان������ی ناو عێراق روو 
لە پێش������ڤەچوونە. بەڵام پێش������ڤەچوونێكی بە حەزەرەوە چونكە 
هەمیش������ە ئەگەری ئەوەیشی لەگەڵدایە كە لە هەر ساتێكدا بێ 
بەهۆی هەڵەی یەكێك لە كارەكتەرەكانەوە پاشەوپاش بگەڕێتەوە 

بۆ دواوە.
كارەكت������ەرە عێراق������ی و ئیقلیم������ی و نێودەوڵەتییەكانیش چاویان 
بڕیوەتە هەرێمی كوردس������تان كە ببێت������ە مەڵبەندی دۆزینەوەی 
رێگەچارەی������ەك بۆ ئەو قەیرانە پەڕگی������رەی عێراقی تێكەوتووە 
و نزیك������ی كردۆتەوە لە لێواری جۆرێك ل������ە جەنگی ناوخۆیی- 
تاییف������ی كە هەر ئەوەندەی بەرپا بوو ئیتر دوای ئەوە نازانرێ كە 
چەند لە سەرو ماڵی عێراقیان دەدوورێتەوە و چەندی تێ دەچێ 
و چەن������د دەخایەنێ و چەند فراوان دەبێ و بەش������دارانی ناوخۆ و 

دەرەكی كێ دەبن.
عەقڵییەتی پێداچوونەوەی رەخنەیی

قەیرانی ئێس������تای عێراق بۆیە زۆر توند و تاریك و مەترسیدارە، 
چونك������ە ل������ەدوای ئەوەوە دێت ك������ە گوایە هەر س������ێ پێكهاتە 
سەرەكییەكەی عێراق )عەرەبی شیعە – زۆرینە، عەرەبی سوننە- 
پێكهاتەی دووەم، كورد- پێكهاتەی سێیەم( لەسەر ئەوە كۆك بوون 
ئەم دەوڵەتە لەس������ەر بنەمای ش������ەراكەتی راستەقینە بەڕێوەبەرن 
و بۆ ئەمەیش دەس������توورێكیان پەس������ەند كردووە ك������ە وردەكارییە 
یاساییەكانی ئەم بنەمایەی تێدایە. بەڵام كورد و عەرەبی سوننە 
گەیش������توونەتە ئەو بڕوایە كە تیمی حوكمڕان لە عەرەبی شیعە 
نەك هەر پابەند نەبووە بە دەستوورەوە بەڵكو ئەو رێككەوتنانەیشی 
پشتگوێ خس������تووە كە بە هۆیەوە حكومەتی پپێدراوە و هەموو 
رێكارەكانی جێبەجێكردنی ش������ەراكەتیان تێدا بووە بۆ پێكهێنانی 

پەیكەری حكومەت.
لێرەدا قس������ەكردن لەبارەی عەقڵییەتی پێداچوونەوە بەو هەڵانەدا 
كە ئەم ئەزموونە دووچاریان بووە، قس������ە كردنە لە هەڵەكانی هەر 
سێ پێكهاتەكە. بەشێك لە هەڵەكان رێكارین، بەشێكی دیكەیان 

رێباز و بیركردنەوەن. 
ئ������ەو هەڵانەی رێكارین، چ تیمی حوكمڕان لە عەرەبی ش������یعە 
كردبیان، یان نوێنەرە سیاسییەكانی عەرەبی سوننە كردبیان، یان 
حكومەتی هەرێم كردبێتی، چارەسەركردنیان ئاسانە و دەكرێ بە 
چەند بڕیارێكی ریكارییانەی لە ش������ێوەی خۆیان هەڵوەشێنرێنەوە 
و جیگرەوەی������ان بۆ بدۆزرێنەوە كە دەس������تووری بن و ناكۆك نەبن 
لەگەڵ سستمی رێكخستنەوەی عێراق لەسەر بنەمای فیدراڵی 

و دابەشكردنی دەسەڵات و سەروەت و سامان.
ئەو هەڵان������ەی چاوگەكانیان رێبازی بیركردن������ەوە و چۆنێتیی 
تێگەیش������تنە لە بنەڕەت و پێكهات������ەی فرەیی دەوڵەتی عێراق و 
بنەماكان������ی حوكمڕان������ی و ماف و ئەركەكانی ه������ەر یەكێك لە 
پێكهاتەكانی، ئەوانەیان چارەس������ەركردنیان ئاس������ان نییە، چونكە 
بۆ ئەمەیان هەر لە بناغەوە پێویس������تە عێراقییەكان عەقڵییەتی 

پیاچوونەوەی رەخنەییان هەبێ بە عەقلییەتیاندا.
پێداچوونەوەی رەخنەیی بە رێبازدا

س������ەرەتا پێویس������تە رێب������ازی بیركردنەوە و خولی������ای نەتەوە یان 

مەزهەبی باڵادەس������ت بخرێتە ژێر دەیان پرسیاری چارەنووسسازەوە 
و وەڵامی یەكلاكەرەوە بدرێنەوە و ئاستێك لە متمانە بونیات بنرێ 
كە دڵ و مێشكەكان ئاسوودە و دڵنیا بكات لەوەی عێراق، عێراقی 
هەمووان������ە بێ جیاوازی نەتەوەیی و ئاینی و مەزهەبی. جارێكی 
دیكە لە عێراقدا ئەنفال و راگواس������تن و كیمیاب������اران رووناداتەوە، 
مەزلوومییەتی مێژوویی دەرهەق بە شیعە دووبارە ناكرێتەوە، سوننە 

بەلاوەنانرێن و لاتەریك ناكرێن.
پێداچوونەوەی رەخنەیی بە دەوڵەتدا

دامەزراندنەوەی دەوڵەتی عێراق لە دوای رووخانی رژێمی بەعس 
لەسەر بنەمای دوو بنەمای دەستووریی - سیاسییە: 

1- شەراكەت پەسەنی سیاسییە بۆ دامەزراندنەوەی دەوڵەت.
2- بەدامەزراوەییكردنی دامەزراوەكانی دەوڵەت لەس������ەر بنەمای 
كاڵكردن������ەوەی مەركەزیی������ەت و تۆخكردن������ەوەی لامەركەزی������ی 

فیدراڵی.
عەقڵییەت������ی پێداچوون������ەوەی رەخنەیی بۆ ئەوەی������ە كە چەمكی 
دامەزراندن������ەوەی دەوڵەتی عێراق بخرێتەوە ژێر هەڵس������ەنگاندن و 
نەشتەرگەریی رەخنەیی كە ئایا پێكهاتەكان وەكو یەك و بەیەك بڕ 
و ئاراستە بڕوایان بەم تێگەیشتنە هەیە و پابەندن بە جێبەجێكردنی 
وردەكارییەكانیی������ەوە ك������ە چاوگەكەی������ان بریتییە ل������ەو دوو بنەما 

دەستوورییە- سیاسییە.
پێداچوونەوەی رەخنەیی بە دەسەڵاتی دادوەریدا

هەرچەندە یەكێك لە بنەما سەرەكییە دەستوورییەكانی دامەزراندنی 
دەوڵەتی نوێی عێراق، س������ەروەری و سەربەخۆیی دادوەرییە، وەلێ 
دەس������ەڵاتی دادوەری لە قۆناغ������ی بونیاتنان������ەو و ئینتیقالیدا بە 
چەندین رایەڵەی سیاس������ی و كۆمەڵایەتی بەستراوەتەوە بە سازانی 
نیش������تمانییەوە. تا تێپەڕاندنی ئەم قۆناغەیش ناكرێ تەنیا یەكێك 
لە پێكهات������ەكان و لەپێناوی خوڵقاندنی قەیراندا دەس������ەڵاتەكانی 

دادەوەریی بەكاربهێنێ بۆ دادگاییكردنی پێكهاتەكانی دیكە.
كاتێك دۆس������ییەی تاوانباركردن بۆ تاوانەكانی كوش������تنی تایفی و 
تیرۆر، لە دژی س������ەركردە و رەمزە سیاس������ییەكان دەكرێتەوە، ئەوا 
س������ەربەخۆیی دادوەری لەوێدا لەناو دەچێ ك������ە پێكهاتەیەك ئەم 
دۆس������ێیە لە دژی پێكهاتەیەكی دیكە بجووڵێنێ و ئەو تاوانبار و 

خۆی بێبەری بكات.
لە عێراقی دوای رووخانی رژێمی بەعس، تیرۆر و كوشتن لەسەر 
ناس������نامەی ئایینی و تایەفەی ئایینی بەس������ەر هەموو عێراق و 
پێكهاتەكانیدا تەش������ەنەی كردووە. گروپە سوننە تیرۆریستەكان و 
گروپەكان������ی مەرگ كە ش������یعەبوون، دوو رووی یەك دراوبوون لە 

پرۆسەی قەتڵوعامی عێراقییەكاندا.
تاوانی كوشتن و راگواستن و دەربەدەركردنی بەكۆمەڵی شیعەكان 
و س������وننەكان و كریس������تیان و كوردی ئێزیدی و كوردی فەیلی و 
توركمانەكان، هەموویان یەك جۆر تاوانن و هەمووشیان ریسواكراون 
و ئەگەر دادگا پێكبهێنرێ بۆ سزادانی ئەنجامدەرانیان ئەوا دەبێ 

بەبێ جیاوازی هەموو ئەم دۆسێیانە بكرێنەوە.
عەقڵییەتی پێداچونەوە بە پەیوەندییەكانی دەرەوەدا

بە حوكمی سیاسەتی سەركوت و دەرپەڕاندنی سیاسی و نەتەوەیی 

ئازا حەسیب قەرەداخی

ئایا كەشتیی شەراكەت لە عێراقدا دەگاتە     كەناری ئارام؟!
و مەزهەبیی������ەوە ك������ە بەعس بە درێژای������ی حوكمڕانێتی خۆی لە 
عێراق������دا پەیڕەوی كردووە. هەروەها ب������ە حوكمی ئەو ئاڵۆزییانەی 
رژێم������ی بەعس لە ئەنجامی ش������ەڕ و جەنگ������ە دەرەكییەكانییەوە، 
ل������ە پەیوەندییەكانی عێراق بە كۆمەڵ������گای نێودەوڵەتی و وڵاتانی 
ئیقلیمییەوە دروستی كردووە، میراتێكی بەجێهێشتووە كە ئێستایشی 
لەگەڵ������دا بێ لە عێراقی نوێ������دا نەك نەتوانراوە لەس������ەر بنەمای 
سەروەری عێراق و بەرژەوەندییە نیشتمانییە باڵاكانی ڕێكبخرێتەوە، 

بەڵكو لە زۆر جومگەیدا خراپتریش بووە.
یەكەم: بەگوێرەی شیعە

بە هۆی مەزلوومییەت و لەپێناوی خۆپاراستن و مانەوە و درێژەدان 
بە خەبات، ش������یعەی عێراق، هەمیش������ە پاڵی داوە ب������ە ئێرانەوە و 
خ������ۆی لەوێ داڵ������دە داوە و كردوویەتی ب������ە مەرجەعی خۆی لە 
بڕیاری سیاسیدا. ئەمەیش زیاتر لە 80 ساڵی لە سەدەی رابردوودا 
خایاندووە، بۆیە ئێستایش������ی لەگەڵدا بێت ناتوانێ رایەڵەكانی ئەو 
پەیوەندییانە بپس������ێنێ یان لانی كەم بیانخاتە ئاس������ت و پێگەیەكی 
دیك������ەوە و ل������ە چوارچێوەی س������ەروەریی عێ������راق و بەرژەوەندییە 
هاوشانەكان و دەستوەرنەدان لە كاروباری یەكتردا رێكیان بخاتەوە.

ل������ەم قۆناغەیش������دا ئاڵۆزیگەلێك ناوچ������ەی رۆژهەڵاتی ناوینی 
گرتۆتەوە و بەو هۆی������ەوە ئێران كەوتۆتە ژێر باری دەرەنجامەكانی 
ململانێكانی لەگەڵ كۆمەڵگای نێودەوڵەتی لەس������ەر دۆس������ێیەی 
چالاكیی������ە ئەتۆمییەكان������ی و ئابڵووقە و س������زادانی ئابوورییەوە، 
هەروەها هیلالی ش������یعە كە لە ئێرانەوە درێژدەبێتەوە تا باش������ووری 
لوبنان، كەوتۆتە بەردەم هەڕەشەی گۆڕانكارییەك بەناوی )بەهاری 
عەرەبی(ی������ەوە و تا هەنووكە تەنیا رابوونێكی س������وننەی لێ چێ 
بووە و مەترس������یەكی راستەقینەی بۆ دەس������ەڵاتی عەلەوی شیعە 
مەزهەبی لە سوریا و حزبوڵای لوبنانی دروست كردووە و پێشبینی 
دەك������رێ دواتر روو ل������ە عێراقیش بكات. ئ������ەم ئاڵۆزییانە وەهایان 
كردووە كە شیعە ناچاربن لە بری ئەوەی پەیوەندییان لەگەڵ ئێران 
بگۆڕن بۆ جۆرێكی دیكەی پەیوەندی لەس������ەر بنەمای سەروەری 
و بەرژەوەندیی هاوش������ان و هاوبەش، ئ������ەو پەیوەندییە مەرجەعییە 

كۆنەی هەیانبووە توندوتۆڵتری بكەن. 
دووەم: بەگوێرەی سوننە

سوننەی عێراق پاشی زیاتر لە 80 ساڵ حوكمڕانی تاك لایەنانەی 
مەركەزی توندوتۆڵ، لە ناكاو لە پاش������ی رووخانی رژێمی بەعس 
خۆیان لەب������ەردەم هەڵكەوتێكی نوێدا بینییەوە كە خاڵی كراونەتەوە 
لە هەموو دەس������ەڵاتێك و وەكو پێكهاتەیەكی بێزراوی وەلاوەنراوی 
پەراوێزخراو مامەڵەیان لە تەكدا دەكرێ. ناوچەكانیان لە ناوچەی 
بایەخپێ������دراوەوە گۆڕا بە ناوچەی فەرامۆش������كراوی هەژاری بێ 
خزمەتگوزاری و پڕ لە بێكاری و داماوی. ش������ار و ش������ارۆچكە 
و گوندەكانی������ان بوونە موڵگەی رێكخ������راوی ئەلقاعیدە و گروپە 
تیرۆریس������تەكان. بەو هۆیەوە بوونە جێ نیش������انەی پەلامارەكانی 
هێزەكان������ی ئەمریكا و حكومەتی عێراق و ه������اوكات كردەوەكانی 
تەقاندنەوە و خۆتەقاندنەوەی جیهادییە تەكفیرییەكان. هەموو ئەمە 
ل������ە كاتێك������دا روودەدات كە جگە لە هیلالی ش������یعی، ئەوە دوای 
س������نووری عێراق چواردەورە دراوە بە وڵاتانی ئیس���ل��امی سوننە 

مەزه������ەب و لە توركیاوە درێژدەبێتەوە ت������ا بە ئەردەن و باكووری 
ئەفریق������ادا تێدەپ������ەڕێ و دەگەڕێتەوە بۆ س������عودییە و وڵاتانی 
كەنداو. بۆیە لەپێناوی مانەوە و گەڕاندنەوەی دەس������ەڵاتەكانی 
دوێنێدا، سوننە موقەدەراتی خۆی داوەتە دەست ئەوان دەوڵەتان و 
ئەوانیش ه������ەر یەكە بەپێی ئەجندای خۆی و لەپێناوی مەرام و 
بەرژەوەندی خۆیدا سوننەی عێراق هەڵدەسوڕێنێ و وەكو كارتی 

فشار لەسەر شیعەی عێراق بەكاریان دەهێنێ.
لەم قۆناغەیش������دا كە رابوونی س������وننەی عەرەبە لە ش������ێوازی 
حوكمڕانی ئیس���ل��امی سیاس������یدا، س������وننەی عێراق پێی وایە 
قۆناغ������ی رابوونەوەی خۆیش������ی لەبەردەرگایە و دەیەوێ جۆری 
ئەو پەیوەندییانەی لەگەڵ وڵاتانی ناوچەكەدا بۆ ئەو مەبەس������تە 
بەكاربهێنێ، بەڵام بێ ئاگایە لەوەی كە ئەوان ئەمان بەكاردەهێنن. 
بۆیە س������وننەی عێراقیش كەوتۆتە گێژاوێك������ەوە كە رایەڵەكانی 
پەیوەندیی س������ەروەرانەی لەدەستداوە و سەرەداوەكانی كەوتوونەتە 
دەس������تی ئەوانی دیكە و ئەم تەنی������ا كارەكتەرێكە لە گەرمترین 

مەیدانی ململانێی لێكترازاندنی پارچەكانی هیلالی شیعەدا.
سێیەم: بەگوێرەی كوردەوە

ك������ورد بە حوكم������ی ئەزموونكردنی پەیوەندیی������ەكان بە درێژایی 
س������اڵانی خەباتی پێشمەرگایەتی و هێش������تنەوەی پێگەیەك بۆ 
س������ەربەخۆیی سیاس������ی و كردەنی بزووتنەوەی رزگاریخوازیی 
نیش������تمانی لە نێوانی جەمسەرەكانی جیهانی دابەشبوودا بەسەر 
زلهێزەكان������دا و پاش������ان ئەزموونكردنی س������اڵانی بەڕێوەبردنی 
قەوارەیەك������ی دیفاكتۆ لە ناو عێراق������ی دیكتاتۆریدا و ئینجا بە 
دەس������تووریكردنی ئ������ەم قەوارەیە وەكو هەرێمێ������ك لەناو عێراقی 
فیدراڵدا، فێری پەڕەویكردنی جۆرێك و ئاراس������تەیەك و رادەیەك 
لە پەیوەندی بووە. كە »كوردس������تان و دۆزی گەلی كوردستان 
یەكەم������ە« رێبازی ئەم پەیوەندییەیە. راگرتنی هاوس������ەنگی و 
نەبوون بە بەشێك لە ململانێكان و جەمسەرگیرییەكان، میكانیزم 

و رێكارەكانییەتی. 
بێگومان وەنەبێ لە درێژەی ئەو مێژووەدا كە لانی كەم نزیكەی 
یەك س������ەدەیە، ئەم پەیوەندییانە هەمیش������ە ب������ە دڵ و ئارەزووی 
كورد دروس������ت بووبێت و بەڕێوە چووبێت، ب������ەڵام ئەزموونێكی 
ئەوەندە دەوڵەمەند و س������امانێكی سیاس������ی و مانەوی و كردەنی 
ئەوەن������دە گەورەیان كەڵەكە كردووە كە ئەمڕۆ زۆر كاریگەرن و لە 
بەس������تنی هەر پەیوەندییەكەدا دەبنە بنەما و بە جۆرێك بەكاردێن 
كە هەرێمی كوردس������تانی تا رادەیەك بە سەربەخۆیی و بڕیاری 

سەربەخۆ هێشتۆتەوە.
لەس������ەرینی ئەم تەشخیس������ەوە دەكرێ بگووت������رێ عەقلییەتی 
پێداچوون������ەوەی رەخنەگرانە بە پەیوەندیەكاندا لەبەر رۆش������نایی 
سەروەری و سەربەخۆیی، ئەو عەقلییەتەیە كە شیعە و سوننەی 
عێراق پێویستیان پێیەتی تا كەسایەتی و كارەكتەری سەربەخۆی 
خۆی������ان وەرگرن������ەوە و بەكاری بهێنن بۆ دەرچ������وون لە قەیران و 
ئاڵۆس������كاوییە سیاس������ی و مەزهەبییەكان و لەپێناوی ئەوەدا كە 
كەش������تیی ش������ەراكەت لە بەڕێوەبردنی دەوڵەتی عێراقدا بگاتە 

كەناری ئارام.

كارەكتەرە عێراقی و ئیقلیمی 
و نێودەوڵەتییەكانیش چاویان 
بڕیوەتە هەرێمی كوردستان كە 

ببێتە مەڵبەندی دۆزینەوەی 
رێگەچارەیەك بۆ ئەو قەیرانە 
پەڕگیرەی عێراقی تێكەوتووە

تاوانی كوشتن و راگواستن 
و دەربەدەركردنی بەكۆمەڵی 

شیعەكان و سوننەكان و 
كریستیان و كوردی ئێزیدی و 
كوردی فەیلی و توركمانەكان، 
هەموویان یەك جۆر تاوانن و 

هەمووشیان ریسواكراون

د.حەمید ئەكین ئەنڤەر مامۆستای 
لە  نێودەوڵەتیەكان������ە  پەیوەندیی������ە 
زانكۆی كەدیرهاس لە ئەستەنبوڵ 
و وانەبێژی دیراس������اتی توركی و 
لەزانكۆی  ناوەڕاستە  رۆژهەڵاتی 
پریستۆن، بۆقسەكردن لەسەر رەوشی 
كاریگەریی  س������وریا و  ئێس������تای 
ناوچەكە  لەسەر  سوریا  بارودۆخی 
چەند پرس������یارێكمان لە د.حەمید 
ئەكی������ن ئەنڤەر ك������رد و بەمجۆرە 

وەڵامی گوڵانی دایەوە.

* هێش������تا توندوتیژی و پێكدادان لە نێوان هێزەكانی رژێم 
و موع������ارەزە لە س������وریا بەردەوامە، ب������ەڵام هیچ لایەكیان 
توانای یەكلاكردنەوەی ش������ەڕەكەی نیی������ە لە بەرژەوەندیی 
خ������ۆی، پرس������یارەكە ئەوەیە تاكەی ئەم ش������ەڕە خوێناوییە 
بەردەوام دەبێت، لە كاتێكدا كۆمەڵگەی نێودەوڵەتی شایەتی 

كوژرانی رۆژانەی خەڵكی مەدەنیە لە سوریا؟
- سێ س������یناریۆی س������ەرەكی هەیە- یەكەم، سەركەوتنی 
یەكلاكەرەوەی موعارەزە و دەرپەڕاندنی ئەس������ەد و بەشێكی 
گرنگی س������ەركردەكانی بەع������س. لەم حاڵەت������ەدا، رەنگە 
ئەو ئیدارە كاتیەی دەس������ەڵات دەگرێتەدەس������ت رێبازێكی 
س������وننی- ئیس���ل��امی بگرێتەبەر و بارگرژی بەردەوام لە 
نێوان س������ەركردایەتی نوێ و كۆندا، سەركردە وەسەتەكانی 
بەع������س- درێژەی دەبێت، ئ������ەم بارگرژیەش بەلای كەمەوە 
رێڕەوی رووداوەكانی 15 ساڵی دوای ئەسەد دیاری دەكەن. 
سیناریۆی دووەم، پەیوەستە بە گەیشتنی موعارەزە و ئەسەد 
بە رێككەوتنێك، تێیدا ئەسەد دەمێنێتەوە، بەڵام موعارەزەش 
چەن������د هەمواركردنێك������ی گرن������گ و گۆڕانكاریكەر لە 
رژێمەكەدا بەسەر سیستمەكەدا دەسەپێنێت. تەنانەت ئەگەر 
ئەمە لە مەودای كورتدا ئاشتی بهێنێتەدی، ئەوا گومانی 
تێدانییە لە مەودای دووردا، ئەسەد هەوڵی پاشەكشەپێكردنی 
ئەو چاكسازیانە و دووبارە چەسپاندنەوەی حكومڕانییەكی 
مەركەزی بەهێز دەداتەوە. دوایین سیناریۆ، بریتییە لەوەی 
ئەس������ەد لە شەڕێكی ئیس������تینزافی دوورودرێژدا موعارەزە 
ببەزێنێت، هێزەكانی ئەس������ەدیش لەم شەڕەدا تەواو شەكەت 
و لاواز دێنە دەرەوە، بە چەش������نێك بۆش������اییەكی دەسەڵات 
دروس������ت دەبێت هاوشێوەی ئەوەی لە س������اڵی 1991دا لە 

دۆخی عێراقدا دروست بوو. 
* زۆرێك لە ش������ارەزایان پێیانوایە سەرەڕای ئەوەی كێشەی 
سوریا، كێشەی وڵاتێكی دیاریكراوە، بەڵام ئاكامی لەسەر 

توركیا و ئێران و عێراق و لوبنان و سەرتاسەری ناوچەكەیە، 
پرس������یارەكە ئەوەیە تا چ راددەیەك كێش������ەی س������وریا بۆتە 
ناكۆكی نێوان شیعە و س������وننە، چونكە لەلایەن سعودیە و 
توركیا پشتیوانی موعارەزە دەكەن، لە كاتێكدا ئێران و عێراق 
و حزبوڵا پشتگیری مانەوەی ئەسەد دەكەن لە دەسەڵاتدا؟ 
واتە تا چەند س������وریا بۆتە گۆڕەپانی شەڕی نێوان شیعە 

و سوننەكان؟
- لە س������وریادا چەندین لایەنی گرنگی ش������ەڕی تائیفی 
ب������ەدی دەكەین. ئەمەش ل������ەوەدا دەردەكەوێت كەچۆن نفوز 
و دەستڕۆش������توویی دەرەكی لەس������ەر بنەمای������ەی تائیفی 
مومارەسە دەكرێت- ئێران هەوڵی پاراستنی زۆنی شیعەی 
تایبەت ب������ە خۆی دەدات، لە كاتێك������دا توركیا و وڵاتانی 
كەنداو كار بۆ ئەوە دەكەن س������وننەكان باڵادەس������تبن. ئەوەی 
پەیوەندی بە ئێرانەوە هەبێت، ئەوا لەدەس������تدانی س������وریا بە 
مانای لەدەس������تدانی باڵی باكوور دێت لە »كەمەربەندی 
شیعە«ی تایبەت بە خۆی، هەروەها بە مانای لەدەستدانی 
دەرفەتی گەیشتن بە لوبنان و سەپاندنی كاریگەری خۆی 
بەس������ەر ئیسرائیلدا دێت. كەواتە بە دڵنیاییەوە ئەمە شەڕی 
ئێران������ە بۆ پارێزگاریكردن لە باڵ������ی باكووری- كەمەربەندە 
ش������یعەكەی- كە نزیكە لە ئیسرائیلەوە و ئەم ئەولەویەتەش 

سوریا دەكاتە گۆڕەپانێكی شەڕی توندی تائیفی. 
* بە پێی هەندێ لە سەرچاوەكانی هەواڵ، تەنانەت ئەگەر 
موعارەزە دەست بەس������ەر پایتەختدا بگرێت، واتە دیمەشق، 
ئەوا هێشتا رژێمی ئەسەد كۆتایی نایەت، چونكە هەندێ 
لە شارەزایان و چاودێرانی سیاس������ی پێشبینی ئەوە دەكەن 
ئەسەد پەنا بباتە بەر لوبنان، بۆ ئەوەی دەوڵەتێكی عەلەوی 
دابمەزرێنێت و پەیوەندی لەگەڵ حزبوڵا و رەنگە حەماسیشدا 
دروس������ت بكات، و ئەمەش كارێكی مەترس������یدارە، ئایا تا 
چەند ئەمە س������ەرەتای هەرەسهێنانی س������وریا و خوڵقاندنی 

مەترسییە لەسەر ناوچەكە؟
- گومان������ی تێدانییە كە ئەگەر ئەس������ەد ببەزێنرێت، ئەوا 
درەنگ یان زوو، س������وریای بەعسی دەڕووخێت. لە دوای 
ئ������ەوە، رەنگە دەوڵەتێكی عەلەوی ن������وێ بێتە دامەزراندن، 
بەڵام هەمیش������ە ئەم دەوڵەتە لە ژێر هەڕەش������ەی كەمینەی 
س������وننەدا دەژێیت. لەبری ئەوەی بچتە پ������اڵ حزبوڵا یان 
حەماس، ئ������ەوا دەوڵەتی نوێی عەل������ەوی وەك دەوڵەتێكی 
پتر عەلمانی دەردەكەوێت و رەنگ������ە بۆ پارێزگاریكردن لە 
مانەوەی خۆی، بچێتە پاڵ ئیس������رائیل. هەروەها كارێكی 
ق������ورس دەبێت بۆ حزبوڵا یان حەماس كە ش������ەڕی گرووپە 

ئیسلامیەكانی دیكەی سوریا بكەن. 
* كوردەكان بەش������ێكن لە س������وریا و لە ماوەی چل ساڵی 
حكومڕانی ئەس������ەددا مافەكانی پێش������ێلكراوە، لە ئێس������تا 
هێزەكانی ئەس������ەد لە ناوچە كوردەكانی سوریا كشاونەتەوە، 
ئەم������ەش دەرفەتی بۆ ك������وردەكان رەخس������اندوە بۆ ئەوەی 
كوردەكان مافەكانی خۆیان بچەس������پێنن و تا چەند ئەمە لە 

بەرژەوەندیی كوردەكانە؟
- ئەمە دەوەستێتەس������ەر ئەوەی ئایا پاشەكشەی هێزەكانی 
س������وریا یەكجارییە یان ن������ا. ئەگەر دوای تێكش������كاندنی 
موعارەزە دووبارە هێزەكانی ئەسەد بگەڕێنەوە بۆ ئەم ناوچانە، 
ئ������ەوا زەحمەت دەبێت بۆ كوردەكان كار بۆ بەدەس������تهێنانی 
ئۆتۆنۆمی بكەن. هەرچۆنێك بێت، ئەگەر هێزەكانی ئەسەد 
نەگەڕێنەوە بۆ ئەم ناوچانە و بۆشایی دەسەڵات لە باكووردا 
دروس������ت بێت، ئەوا بە دڵنیاییەوە ئەم دۆخە سەردەكێش������ت 
بۆ دروس������تبوونی دەرفەتێكی سیاسی نوێ بۆ كوردەكان. 
ئەمە دەوەستێتەس������ەر ئەوەی تا چەن������د كوردەكان لە رووی 
سەربازیەوە بە باش������ی خۆیان رێكدەخەن لە دژی میلیشیا 
سوننەكان، هەروەها لە رووی سیاسییەوە چەند باش خۆیان 
رێكخس������تووە لە دژی هەمان ئەو موعارەزەیەی كە لەلایەن 

توركی������ا و وڵاتانی كەنداوەوە پش������تیوانی لێدەكرێت. ئەگەر 
كوردەكانی سوریا ئاماژەی هاوكاریكردن بۆ توركیا بنێرن، 

ئەوا رەنگە هاوپەیمانێكی بەهێز لە باكووردا بدۆزنەوە. 
* ب������ە پێی هەندێ لە چاودێران توركی������ا لەبری ئەمریكا 
و رۆژئاوا بە گش������تی رۆڵ دەبینێت لە س������وریادا، ئەمە لە 
كاتێكدا توركیا ئامادەنەبوو ببێتە بەشێك لە هێزەكانی ناتۆ 
ب������ۆ رووخاندنی رژێمی قەزافی لە لیبیا، تا چەند رۆژئاوا 
ب������اوەڕی بەوە هەی������ە توركیا رۆڵێكی گرن������گ ببینێت لە 

سوریادا؟
- توركیا دەتوانێت پش������تیوانی سیاس������ی و ش������ەرعیەتی 
نێودەوڵەتی ببەخشێت- هەروەها دەتوانێت دەرگای هاوكاری 
و بازرگان������ی و وەبەرهێنان و دارای������ی بكاتەوە. لەوە زیاتر، 
ئەوەی لە س������وریا روودەدات دەبێت لە ناوخۆوە س������ەرچاوە 
بگرێت و كۆدەنگی س������وریەكانی لەسەربێت. ئەوەی توركیا 
دەتوانێت لە س������وریادا بیكات ب������ۆ بەدیهێنانی ئەم ئامانجە 
سنووردارە، هەروەها ئەمە تا راددەیەكی زۆر دەوەستێتە سەر 

ئەوەی ناكۆكی و شەڕی سوریا چۆن كۆتایی دێت.
* بارودۆخی س������وریا بەرەو كارەساتێكی مرۆیی دەڕوات و 
بە ملیۆنەها كەس ئ������اوارەن و بە هەزاران كەس دەكوژرێن، 
پرس������یارەكە ئەوەیە بۆچی كۆمەڵگەی نێودەوڵەتی بێدەنگە 

لە ئاست ئەم كارەساتە مرۆییەدا؟ 
- لەب������ەر ئەوەی پێیانوایە توركیا و ئەردەن دەتوانن بە تەنیا 
قەیرانی پەنابەران ئیدارە بكەن، كە ئەمەش لێكدانەوەیەكی 
هەڵەی������ە. خاڵی دووەم ئەوەیە ك������ە كۆمەڵگەی نێودەوڵەتی 
نازانێ������ت چۆن دەس������تێوەردان لە قەیرانێكی لەم ش������ێوەیەدا 
بكات-شەڕەكە بەردەوامە و دەستێوەردانكردنیش لە قەیرانی 
پەنابەراندا لە زۆنێكی راستەخۆی شەڕدا كارێكی ئاڵۆزە. 
هەرچۆنێك بێت، پێموایە پاس������اوەكانی دەستێوەرنەدان بەس 

نین.

حەمید ئەكین ئەنڤەر بۆ گوڵان:

بەرووخانی رژێمی ئەسەد
دەرفەتێكی گرنگ بۆ كوردەكانی سوریا 
دروست دەبێت

ئەوەی پەیوەندی بە 
ئێرانەوە هەبێت، ئەوا 

لەدەستدانی سوریا 
بە مانای لەدەستدانی 
باڵی باكوور دێت لە 

»كەمەربەندی شیعە«ی 
تایبەت بە خۆی، 
هەروەها بە مانای 

لەدەستدانی دەرفەتی 
گەیشتن بە لوبنان و 
سەپاندنی كاریگەریی 

خۆی بەسەر ئیسرائیلدا 
دێت

لە ئێستادا میس������ر لە نێو ململانێیەكی سیاسیدا دەژی كە هەرگیز لە 
مێ������ژووی ئەو وڵاتەدا رووینەداوە،ئەم رەوش������ەش دەرئەنجامی ناكۆكی 
بیروبۆچوونی نێوان رژێم و ئۆپۆزسیۆنە دەربارەی بەڕێوەبردن و ئاییندەی 
میسر، هەروەها شێوازی ئەو فەرمانڕەوایەتییەی كە سەرۆك محەمەد 
مورس������ی كە سەر بە ئیخوان موس������لمینە پەیڕەوی دەكات،ئەمە وێرای 
ناڕەزایی دەربڕین بەرامبەر ئەو دەس������توورەی كە ئۆپۆزسیۆن پێی وایە 
كەموكوڕیی زۆری تێدایە،هاوكات دەربارەی هەڵوێستی سوپا لەهەمبەر 
ئەو ململانێیە سیاسییەی نێوان لایەنەكان بەر لە هەڵبژاردنی داهاتووی 

ئەنجومەنی نوێنەران كە بڕیارە لە ئەپریلی داهاتوودا بەڕێوە بچێت.
دكتۆر عەبدولس������ەلام نوەیر مامۆس������تای زانس������تە سیاس������ییەكان لە 
زانكۆی ئەس������یوت پێی وایە كە دیمەنی ئێس������تا دیمەنی قەیرانێكی 
راس������تەقینەیە،چونكە دوو تی������م ه������ەن كە كەل������ە ڕەق و پێداگرن،هەر 
یەكێكیشیان لایەنی راستی و هەڵەی لە هەڵوێستیدا هەیە بەڵام سوورە 
لەس������ەر ئەم هەڵوێستەی و بە هیچ ش������ێوەیەك دەستبەرداری نابێت،كە 
ئەمەش وڵات بەرەو كارەس������اتێكی ترسناك دەبات و ئاییندەكەی دەخاتە 
مەترسییەوە،جەختیش������ی كردەوە كە هەردوو لای مەدەنی و ئیسلامی 
نەگەیشتوونەتە رێككەوتنێكی نیشتمانی راستەقینە،كە ئەمەش پاڵ بە 
دەزگای سەربازییەوە دەنێت جارێكی دیكە بگەڕێتەوە گۆڕەپانی ژیانی 

سیاسی لە پێناو كۆنترۆڵكردنی بارودۆخەكە.
نوەیر زیاتر ئاماژە بۆ ئەوە دەكات كە مەترس������یی راس������تەقینە بریتییە 
لەو قس������ەو باس������ەی كە ماوەیەكە دەخرێتەڕوو ئەویش خۆپیش������اندان و 
مانگرتنێك������ی مەدەنییە لە ش������ارەكانی نۆكەند)قناە(، ئەو ناوچەیەش 
زۆر هەس������تیارو گرنگە نەك تەنیا بۆ میسر،بەڵكو بۆ هەموو جیهان،لە 

كۆتاییش������دا كێش������ەكە پەل دەهاوێژێت بۆ ململانێ������ی نێودەوڵەتیی،بە 
تایبەتیش كە میسر دوای ش������ۆڕش دەروازەكانی بەڕووی هەواڵگریی 
و سیاس������ەتەكانی وڵاتانی دەوروبەر كرانەوە، كە هەندێكیان حەزدەكەن 
ش������ۆڕش سەرنەكەوێت و میسریش بگەڕێتەوە ڕۆڵی ئیقلیمیی خۆی و 
هاوس������ەنگیی هێزەكان بگۆڕێن،ئەمە بێجگە لەوەی كە هەندێ هێزی 

ناوخۆ پەیوەندییان بە لایەنی دیكەی نێودەوڵەتییەوە هەیە،
بەڵام ئەوەی پەیوەس������تە بە دابەشبوونەكانی ئێس������تای دیمەنەكە،نوەیر 
دەڵێت:حوكمی ئێس������تای میس������ر هێش������تا بەتەواوی جێگیرنەبووە،ئەو 
دەس������ەڵاتە نەیتوانی������وە ب������ە ش������ێوەیەكی رێكوپێك مامەڵ������ە لەگەڵ 
ئۆپۆزس������یۆندا بكات،هەروەها لەگەڵ هێزە سیاس������ییەكانی دیكەشدا 
شكس������تی هێناوە،دەبووایە رژێمی تازە لە باتی كۆكردنەوەی دوژمنان 
و گوێ������ی لە هێزو لایەنی بەرامبەر بگرێت،هەروەكو چۆن لەم دواییەدا 
لەگەڵ قەیرانی جێگری گشتیی سوپا وئۆپۆزسیۆن روویدا،ئەویش لە 
میانی راگەیاندنی دەس������توور و بەرزبوون������ەوەی نرخەكان و زیادكردنی 
باجەكان،ئەمانەش هەموویان هەڵەن لە بەڕێوەبردنی كاروباری وڵاتدا،كە 
پێویس������تە چاویان پێدا بخشێنرێتەوە.سەبارەت بەڕۆڵی سوپاش دووپاتی 
كردەوە كە نزیكە س������وپا بگەڕێتەوە نێو ژیانی سیاس������ی ئەگەر ئاستی 
توندوتیژی و مانگرتن و خۆپیشاندانەكان زیاتر بوو،لە هەمان كاتیشدا 
رەخنەی لە بانگەوازەكەی س������وپا گرت ب������ۆ دیالۆگ یان بانگەوازی 
ئۆپۆزسیۆن بۆ سوپا بۆ دەستەبەركردن زەمینەی دیالۆگ و ئەمەشی 
بەس������ەرپێچی كردن لە دەس������توور لەقەڵەم دا چونك������ە ناكرێت وەزیری 

بەگری لە سەرۆك كۆمار باڵادەستتر بێت.
نوەیر پێشبینی كرد كە ئەم ململانێیە زۆر درێژە بكێشێت تا خۆبەزلزانین 

د. عەبدولسەلام نوەیر: 
حوكمی ئێستای میسر 
هێشتا بەتەواوی 
جێگیرنەبووە،ئەو 
دەسەڵاتە نەیتوانیوە 
بە شێوەیەكی 
رێكوپێك مامەڵە 
لەگەڵ ئۆپۆزسیۆندا 
بكات،هەروەها لەگەڵ 
هێزە سیاسییەكانی 
دیكەشدا شكستی هێناوە

میسر...ململانێی بەردەوامی سیاسی و قەیرانی       بەڕێوەبردنی وڵات
ره

ناكۆكیشیان هەیە بەڵام تا ئێستاش پارێزگاریی لە یەكگرتوویی خۆی 
كردووە،بەڵام لەگ������ەڵ نزیك بوونەوەی وادەی هەڵبژاردنەكان رەنگە ئەم 
بەرەیە ناكۆكی تێدا س������ەرهەڵبدات لەبەر ئەوەی بەش������ێكیان دەیانەوێت 

بەشداری تێدا بكەن و هەندێكیشیان بایكۆتی دەكەن.
جاد پێی وایە كە لەئێس������تادا چارەس������ەرەكە لەو دەستپێشخەرییەدایە كە 
حزبی نوری س������ەلەفی پێشكەش������ی كردووە، كە بریتییە لە پێكهێنانی 
حكومەتێك������ی كارامەی دوور لە ئینتیم������ای حزبی،لەگەڵ گۆڕینی 
جێگ������ری گش������تی و پێكهێنانی لیژنەی������ەك بۆ چاوخش������اندنەوە بە 
رەوش������ی دەنگدەران،هەروەها سەرپەرش������تیی دادوەریانەی تەواو بەسەر 
هەڵبژاردنەكان������دا و دابینكردنی چاودێریی نێودەوڵەتی ناوخۆ بەس������ەر 

ئەم هەڵبژاردنانەدا.
 ئەوەی كە پەیوەستیش������ە بە كاریگەریی ئەو ململانێیە سیاس������ییە یۆ 
س������ەر ئابووریی وڵات،مەجدی سوبحی ش������ارەزای ئابووری و جێگری 
مەڵبەندی ئەهرام بۆ توێژینەوە سیاسی و ستراتیجییەتیەكان پێی وایە 
كە هەڵوێس������تی ئابووریی میسر زۆر س������ەخت و ئاڵۆزە كە گەیشتۆتە 
رەوش������ێكی خراپ لەگ������ەڵ دابەزینی یەدەگی������ی نەختینە لە مانگی 
یەنایەردا بۆ 13،6ملیار دۆلار،كە لە كۆتایی دیس������ەمبەری 2010 دا 
نزیكەی 36 ملیار دۆلار بوو،واتا بەر لە هەڵگیرسانی شۆڕش،سوبحی 
زیاتر گوتی لەگەڵ هاوردەكردنی زیاتر لە 60%ی پێداویس������تییەكانی 
میس������ر لە كەلوپەلی س������ەرەكیی خۆراك وا چاوەڕوان دەكرێت كە ئەمە 
بە ش������ێوەیەكێ زۆر رەنگدان������ەوەی هەبێت بۆ س������ەر نرخی جونەیهی 
میس������ر،هەروەها بۆ س������ەر نرخی كەلوپەلی خۆراك، ی������ان ببێتە هۆی 
بەرزبوونەوەی نرخی بڕی ئەو پش������تگیرییەی كە حكومەت پێشكەشی 
دەكات بۆ هاوردەكردنی ئەو گەنمەی بۆ دروس������ت كردنی نان پێویستە، 
لەگەڵ هاوردەی رۆن كە لە پس������وولەی خۆراك������دا هەیە،ئەمە وێرای 
چەندی������ن كەلوپەلی دیكەی وەكو س������ووتەمەنی و وزە،كە لە كۆتاییدا 

كورتهێنان لە بوودجەی گشتیی دەوڵەت دێنێتە ڕاراوە. 
لە هەمان كاتدا س������وبحی پێی وایە كە چارەس������ەركردنی كێش������ەكە لە 
بواری ئابووریدا نییە بەڵكو لە كایەی سیاس������ەتدایە،چونكە ئەوەی لە 
ئێس������تادا داواكراوە و پێویس������تە بە پەلە بكرێت گەیشتنە بە تەوافوقی 
سیاس������ی لە نێوان دەسەڵات و ئۆپۆزسیۆن كە دەبێتە هۆی وەدیهێنانی 
سەقامگیریی سیاسی و هەستكردنی هاووڵاتیان بە بوونی ئاساییش لە 
شەقام كە ئەمەش رێگە خۆش دەكات لەبەردەم گەڕانەوەی گەشتیاریی 
و هاتنی وەبەرهێنانی بیانی بۆ میس������ر كە لە ئێس������تادا بە یەكجاری 
پەكی كەوتووە. زیاتریش روونی كردەوە كە پێویس������تە حكومەت توانای 
ئ������ەوەی هەبێت رووب������ەڕووی ئەم بارودۆخە ببێتەوە ك������ە بە ژمارەو بە 
ئاش������كرابەم دواییە راگەیانرا دەربارەی نیوەی یەكەمی س������اڵی دارایی 
2012-2013 واتا ش������ەش مانگی یەكەمی حوكمی سەرۆك محەمەد 
مورس������ی،كە دەركەوتووە تێكڕایی گەشەی ئابووری لە سنووری 2،4 
% دایە ئەمەش بە واتای س������ەرهەڵدانی كێشەی بێكاری و هەڵاوسانی 
ئابووری ل������ە وڵاتدا،هەرچەندە حكومەت رایگەیاندبوو كە س������ەرقاڵی 
وتوێژە لەگەڵ س������ەندووقی دراوی نێودەوڵەتی،ب������ەڵام نیگەرانییەكی 
زۆر لەئارادایە دەربارەی گەیش������تن بە رێكەوتنێك دەربارەی ئەم قەرزە 
بەر ل������ە ئەنجامدانی هەڵبژاردنەكانی یاس������ادانان كە لە چەند رۆژی 
داهاتوودا دەس������ت پێدەكات،چونكێ رێكەوتن لەگەڵ سەندووقی دراوی 
نێودەوڵەت������ی چەندین پلانی دەس������تگرتنەوە لەخ������ۆ دەگرێت كە دەبێتە 
ه������ۆی بەرزبوونەوەی نرخی هەندێ كەلوپەل ب������ە تایبەتیش ئەو كاڵاو 
كەلوپەلان������ەی خەڵكی كەمدەرامەت،بۆیە حزبی ئازادی و دادپەروەری 
ترسی هەیە لە ئەنجامدانی ئەم رێكەوتنە چونكە كاریگەریی نەرێنی 
دەكاتەس������ەر ئەو دەنگانەی كە لە هەڵبژاردنەكانی داهاتوودا بەدەستی 

دێنێت.   

و كەلەڕەقیی لە هەردوولای حوكم و ئۆپۆزسیۆن بمێنێت.بەڵام پێی وابوو 
ك������ە پێكهێنانی ئیئتلافی حكومی ڕۆڵ������ی دەبێت لە بەرەڕووبوونەوەی 

كێشەكانی دەوڵەت .
لەلای خۆشیەوە دكتۆر عیماد جاد جێگری سەرۆكی حزبی دیموكراتی 
كۆمەڵایەتی لەسەر ئەوە كۆكە كە قەیرانێكی سەخت وڵاتی گرتۆتەوە 
بەه������ۆی پلانەكان������ی حزبی ئ������ازادی ودادپەروەری باڵی سیاس������یی 
ئیخوان موس������لمین و س������ەرۆكایەتی بۆ بەڕێوەبردن و بە ئیخوانكردنی 
جومگەكانی دەوڵەتی میس������ر،هەر ئەمەش بوو كە رووبەڕووبوونەوەی 
لەگەڵ هێزە مەدەنییەكان وحزبی نور هێنایە ئاراوە،كە زیاتر دامودوزگا 
ئیدارییەكانی وڵات پەك دەخات كە لە ئێستادا لە نێو گێژاوی گەندەڵی 

داراییدا نوقم بووە.
بە گوێ������رەی لێدوانەكانی عەبدولفەتاح ئەلسیس������ی وەزیری بەرگری 
سوپای میس������ر رێگە نادات دەوڵەتی میس������ر هەرەس بهێنێت،هاوكات 
لێدوانەكانی هەندێ لە گەورە بەرپرس������انی سوپا كە هەڕەشەی ئەوەیان 
كرد كە ئەوەی لە دامەزراوەی س������ەربازی نزیك بێتتەوە مانای وایە بە 
پێی خۆی دێتە نێو پرۆس������ەی خۆكوشتنی سیاسیەوە، ئەوان ئامادەشن 
ئەگەر گەل داوایان لێ بكات جارێكی دیكە بگەڕێنەوە،لەسەر هەموو 
لایەكیش پێویس������تە ئەمە بەهەند وەربگرن چونكە هەر سوپایە كە تاكە 

دەزگایە تا ئێستا بە یەكگرتوویی تەواو لە میسر ماوەتەوە. 
 س������ەبارەت بەو ناكۆكییانەی لە گۆڕەپانی سیاس������ییدا هاتۆتە ئاراوە 
بەتایبەتیش لە ئۆپۆزسیۆن و بەرەی ئینقاز،جاد گوتی:بەرەی ئینقازی 
نیشتمانی هەڵوێس������تێكی سیاسی یەكگرتووی نییە،بەڵام نوێنەرایەتی 
ئەلتەرناتیف������ی ئەوانە دەكات كە لە حوكم������ی ئیخوان بێزارن،هەرچەندە 

د. عیماد جاد:
چارەسەرەكە لەو 

دەستپێشخەرییەدایە كە 
حزبی نوری سەلەفی 

پێشكەشی كردووە، كە 
بریتییە لە پێكهێنانی 
حكومەتێكی كارامەی 

دوور لە ئینتیمای حزبی

مەجدی سوبحی:
هەڵوێستی ئابووریی 
میسر زۆر سەخت و 

ئاڵۆزە كە گەیشتۆتە 
رەوشێكی خراپ لەگەڵ 

دابەزینی یەدەگیی 
نەختینە لە مانگی 

یەنایەردا بۆ 13،6ملیار 
دۆلار

میسر...ململانێی بەردەوامی سیاسی و قەیرانی       بەڕێوەبردنی وڵات

دكت������ۆر كاوە مەحم������ود وەزی������ری 
رۆش������نبیری و لاوان لەم دیمانەیەدا 
لەگەڵ گۆڤاری )گوڵان( باس لە 
پرۆژەو كاروچالاكییەكانی ئەمساڵی 
وەزارەتی رۆشنبیری و لاوان دەكات 
و تەئكی������د لەس������ەر چۆنییەت������ی 
خەرجكردنی ئەو بودجەیە دەكاتەوە 
كە بۆ پرۆژەی بوونی سلێمانی بە 
پایتەختی رۆشنبیری تەرخانكراوە، 
قس������ەكانیدا  لەتەوەرێكی  هاوكات 
وەڵامی ئ������ەو رەخنانەی دایەوە كە 
هەبوو،  داهێنان  سندوقی  بەرامبەر 
هەروەها ئاماژەی بەچەند بوارێكی 
دیكەی پەیوەندار بەلایەنی هونەری 
و كلتووریی و كەناڵەكانی راگەیاندن 

كرد.

كەناڵی زارۆ تیڤی
بۆ منداڵان دادەمەزرێت

سندوقی داهێنان بێ كەموكورتی نییە، بەڵام دەكرێت هەمووان 
ئەم ئەزموونە بەمیكانیزمێكی نوێ پێشی بخەین

دكتۆر كاوە مەحمود وەزیری رۆشنبیری و لاوان بۆ )گوڵان(:

فیستیڤاڵی خەڵاتی 
لاوی ساڵ بەشێوەیەكی 
شەفاف و دادپەروەرانە 
بەڕێوە دەچێت و لەم 

پێناوەشدا راگەیاندن و 
خۆئامادەكردنی باشی بۆ 

كراوە

رێكخراوەكانی بواری 
كلتووری بەشدارن 

لەپلان و بەدواداچوونی 
پرۆژەی بوونی سلێمانی 
بە پایتەختی رۆشنبیری

شوێنی كارگەی جگەرەی 
سلێمانی دەكەینە 

جێگایەكی فۆلكلۆری و 
كلتووری

* پرسی رۆشنبیری و هونەری بەیەكێك لەبابەتە گرنگ 
و بگرە هەس������تیارەكان دادەنرێت و ساڵانەش رۆشنبیران و 
هونەرمەن������دان چاوەڕێی كۆمەڵێك كارو چالاكی وەزارەتن 
تاوەكو لەمبوارەدا بەشداربن؛ ئایا دەكرێت بزانین گرنگترین 
پرۆژە كە ئێس������تا وەزارەتی رۆشنبیری و لاوان سەرقاڵی 

خۆئامادەكردنێتی چییە؟
- ئێس������تا س������ەرقاڵی خۆئامادەكرنین ب������ۆ ئەنجامدانی 
)فیس������تیڤاڵی خەڵات������ی لاوی س������اڵی 2012( كە لە 
جێبەجێكردنی دواكەوتین، خۆئامادەكردنێكی باش������مان بۆ 
فیس������تیڤاڵەكە كردووەو هەوڵیشمانداوە سوود لەئەزموونی 
ساڵانی پێشوو وەربگرین، بۆ ئەم مەبەستەش راگەیاندنی 
باش������مان بۆ كردووە بۆ ئ������ەوەی بتوانین ل������ەو 30 بوارە 
جیاجیایەی كە فیستیڤاڵەكە لەخۆی دەگرێت بەشێوەیەكی 
شەفاف و دادپەروەرانە فیستیڤاڵەكە بەڕێوەببرێت. سەبارەت 
بەكاروچالاكییەكانی تریشمان كە ساڵانە بەردەوامە لەهەر 
پارێ������زگاو ناوچەی������ەك كاری   تایبەتمەندی������ی ئەنجام 
دەدرێت، بۆ نموونە لەگەرمیان لەمانگی ئازار كار لەسەر 
ئەنجامدانی فیس������تیڤاڵی كلت������ووری میللەتان دەكەین، 
لەدهۆكیش كۆمەڵێك رۆشنبیر سەردانی ئەمەریكا دەكەن 

و لەو وڵاتە كۆمەڵێك چالاكی نەتەوەیی ئەنجام دەدەن.
* كەواتە یەكێك لەو گرفتانەی دێتە بەردەم جێبەجێكردنی 
كارو پرۆژەكان دواكەوتنی جێبەجێكردنێتی ئایا فیستیڤاڵی 

خەڵاتی لاوی ساڵ لە 2012 بۆ دواكەوت؟
- دواكەوتن������ی خەڵات������ی لاوی س������اڵی 2012 بۆ ئەوە 
دەگەڕێتەوە كە ویستوومانە بەمیكانیزمێكی دادپەروەرانەو 

شەفافییەت فیستیڤاڵەكە بەڕێوەببەین.
* بودجەی 2013ی حكومەتی هەرێمی كوردستان لەلایەن 
پەرلەمانی كوردستانەوە پەس������ەند كرا كە تێیدا بودجەی 
وەزارەتی رۆش������نبیری و لاوانیشی لەخۆگرتبوو؛ ئایا بەو 
بودجەی������ەی كە بۆ كاروچالاك������ی و پرۆژەكانی وەزارەت 
تەرخانك������راوە دەتوانن هەموو خواس������ت و داواكارییەكانی 

رۆشنبیران و هونەرمەندان و لاوان جێبەجێ بكەن؟
- ئ������ەم پرس������یارە لەهەر وەزیرێك������ی حكومەتی هەرێمی 
كوردس������تان بكرێت ب������ە نەخێر وەڵام دەدرێت������ەوە، چونكە 
ئاستی داواكاری و خواستەكان لەكۆمەڵگای كوردستانی 
ب������ەردەوام روو لەبەرزبوون������ەوە دەكات، ئەمەش مافێكی 
سروش������تی هەموو چین و توێژەكانی ن������او كۆمەڵگەیەو 
نیشانەیەكی ئیجابیە، لەلایەكی دیكەشەوە هاندەرێكە بۆ 
ئێمە كارو پرۆژەی باش������تر ئەنجام بدەین. هەربۆیە ئەوەی 
زۆر گرنگەو بەبەردەوام تەئكیدی لەس������ەر دەكەینەوە كە 
چۆنیەتی پاراستنی هاوسەنگییە لەنێوان كاروچالاكیەكان 
و ئ������ەو توانای������ەی لەبەردەس������تدایە لەچوارچێ������وەی ئەو 

بودجەیەی كە بۆی تەرخانكراوە. 
كاری گرنگی وەزارەتی رۆشنبیری و لاوان وەكو هەموو 

وەزارەت و دامودەزگاكان������ی حكومەت ئەوەیە كاربكەن بۆ 
دۆزینەوەی س������ەرچاوەی دارایی و خەرجییە زیادەكان كەم 

بكەنەوە. 
* كەواتە بەپێی ئەو بودجەیەی لەبەردەستاندایە لەتوانادا 
نابێت هەموو پ������رۆژەو چالاكیەك ئەنجام بدەن؛ ئایا چۆن 

ریزبەندی كراوە بۆ بوارەكانی رۆشنبیری و هونەری؟
- بودج������ەی وەزارەت������ی رۆش������نبیری و لاوان دوو ب������وار 
لەخۆدەگرێ������ت: یەكێكی������ان بودجەی بەگەڕخس������تنە كە 
تێكڕای چالاكییەكانی هونەری و رۆش������نبیریی و لاوان 
لەخۆ دەگرێتەوە، بەڵام ئەمس������اڵ ویستوومانە بایەخێكی 
زیاتر بەمەس������ەلەی لاوان بدەین و كار دەكەین بۆ ئەوەی 
خزمەتك������ردن و ئەنجاندانی پ������رۆژەی لاوان لەریزبەندی 
پێشەوەی كارو چالاكی و پرۆژەكانمانەوە بێت، بۆ ئەوەی 
وەكو س������تراتیژییەتێكی نیشتمانی و نەتەوەیی دابڕێژین و 
لاوان بۆ ئەم لایەنە ئاراستە بكەین، هەروەها كارمان ئەوەیە 
نەریتی مەدەنی بچەسپێنین و بەهاكانی حوكمڕانی باش 
و مەدەنی بەهێز بكەین و رێز لەچەس������پاندن و پاراستنی 
چەمكی بەهاووڵاتیبوونی كوردستان بكەین، بۆ ئەمەش 
كۆمەڵێك هەنگاو نراوە بۆ نموونە بۆردی هەماهەنگیمان 
لەگەڵ رێكخراوەكانی لاوان دامەزراندووە، مەبەس������تەكە 
لێ������رەدا تەنیا بودج������ە نییە بەقەد ئەوەی ئاراس������تەیەكی 
سیاسەتە و بەڵكو ئاڕاستەكردنەكە ئامانجێكی نیشتمانیی 
و نەتەوەییە. بواری هونەری و رۆش������نبیری و لاوان زۆر 
بەرفراوانە هەر لە بایەخدان بە ئەدەب و نووسین و زمانەوە 
تا دەگاتە ش������انۆ و سینەما و دراماو گۆرانی و مۆسیقا، 
ئەمانەش هەر هەمووی پەیوەندی������ان بە یەكترەوە هەیە و 
دانابڕێ������ن لەیەكتر، هاوكات هاوس������ەنگی دەكەین لەنێوان 
ئەو شوێنانەی كە چالاكییەكانیشی لێدەكرێت، بەشێوەیەك 

هیچ شوێنێك فەرامۆش یا پەراوێزخرابێت. 
* بۆ بوونی سلێمانی بە پایتەختی رۆشنبیری بودجەیەك 
تەرخانكراوەو بڕیاریش������ە كۆمەڵێك كاروچالاكی و پرۆژە 

ئەنجام بدرێت؛ ئایا لەمبارەیەوە بەنیازن چی بكەن؟
- ئەو بودجەیەی بۆ پرۆژەی بوونی سلێمانی بە پایتەختی 
رۆش������نبیری تەرخانكراوە بۆ بونیاتنان و دروس������تكردنی 
ژێرخانی كلتوورییە، ئەمەش بەتەئكید بەبودجەی ئەمساڵ 
تەواو نابێت و كارێكە بەردەوامی دەوێت، بۆ ئەم مەبەستەش 
لیژنەیەكی باڵامان هەیە كە خۆم وەكو وەزیری رۆشنبیری 
و لاوان و پارێزگاری س������لێمانی و بەڕێوەبەری گش������تیی 
رۆش������نبیری س������لێمانی و چەند لایەنێك������ی پەیوەنداری 
دیكە تێدا بەش������دارین، هاوكات لیژنەیەكی راوێژكاری و 
بۆردێكمان هەیە لەگەڵ ئەو رێكخراوانەی كە لەسلێمانی 
هەر چالاكییەكی دیكەی������ان هەبێت و لەبواری كلتووری 
كارو چالاكییان هەبێت گوێیان لێدەگیرێت و بەشدار دەبن، 

تەنانەت راستەوخۆ لەگەڵ ئەو 

راوبۆچوونەكانیانین  رێكخراوانە دادەنیشم و گوێبس������تی 
و كۆبوونەوەیان لەگ������ەڵ دەكەم، تاوەكو ئاگاداری هەموو 
هەنگاوەكانمان بن، تەنانەت ئ������ەو پارەیەی كە خەرجیش 
دەكرێت دەخرێتە س������ندوقێكەوە بۆ ئ������ەوەی هەموو لایەك 
ئ������اگاداری كارەكانمان بن، وات������ا رێكخراوەكانی بواری 
كلتووری لە سلێمانی بەش������دارن لەپلان و بەدواداچوون و 
چاودێریكردندا. ئیستا دۆس������یەی پایتەختی رۆشنبیری 
كاری باشمان لەس������ەر كردووە و راوبۆچوون و پێشنیاری 
پەرلەمان و نووس������ەران و رۆژنامەنووسان و هونەرمەندان 
و زیاد لە 50 كەس������ایەتی كلتووری سلێمانی وەرگیراوە، 
هەروەها 3 كۆبوونەوەمان لەگەڵ پارێزگاری س������لێمانی 
ئەنجام داوە، لەمبارەیەشەوە رێ و شوێنی باش و گونجاومان 
گرتۆتەبەر لەوان������ە دامەزرانی لیژنەیەكی پێداچوونەوەی 
هەموو هۆڵەكانی ش������اری سلێمانی تاوەكو یەك رێنماییان 
هەبێت و سوودیان لەكاری هونەری و رۆشنبیری و لاوان 
لێوەربگیرێ������ت، هاوكات نۆژەنكردنەوەژی������ان بۆ بكرێت . 
لەلایەكی ترەوە خەریكی پرۆژەیەكین لەكارگەی جگەرەی 
سلێمانی تاوەكو ببێتە جێگایەكی فۆلكلۆری و كلتووری 
و بتوانین ش������وێن و هۆڵەكانی بۆ كاری رۆش������نبیری و 
هون������ەری و چالاكییەكانی تێ������دا بەڕێوەببرێت. هەروەها 
بەدواداچوون دەكەین لەس������ەر پرۆژەی بوونی سلێمانی بە 
پایتەختی رۆشنبیری گەرچی دواكەوتنی تێدابوو بەهۆی 
یەكلانەكردنەوەی كێش������ەی زەوی لەنێوان كەمپی زانكۆو 

وەزارەتی كشتوكاڵ . 
* ئایا پێت وانییە لە پرۆژەكانی هونەری و رۆش������نبیری 
پێویس������تە هاوس������ەنگییەك لەنێوان هەموو پارێزگاو قەزاو 
ناحیەكانی كوردستان هەبێت، بەرنامەو پلانتان لەمبارەیەوە 

چییە؟
- ئەمە كارێكی ئاسان نییەو بەبەردەوام هەوڵی ئەوەمان داوە 
ئەو هاوس������ەنگییە بكەین و شوێنی بەپەراوێزخراو دروست 
نەبێت و بێ بەش نەبێت لەچالاكی رۆشنبیری و هونەری، 
هەر بۆ ئەو مەبەستەش������ە چالاكی رۆش������نبیری لەسۆران 
و مێرگەس������ۆرو زاخ������ۆو كفری و ئامێ������دی و هەڵەبجە و 
دەربەندیخان كراوە، سازدانی فیستیڤاڵی مەقام لەكفری بۆ 
ئەم مەبەستە بووە، ئەوەی تایبەتیشە بەبودجەی وەبەرهێنان 
پێویستە هەموو لایەك ئەوە بزانن كە لەبودجەی پرۆژەكان 
هەر پارێزگایەك بەش������ی خۆی هەیەو لەچوارچێوەی ئەو 
بەشە رەنگە ئەمساڵ گرنگی بەقەزایەك بدرێت و ساڵێكی 
تر بەقەزاو ناحیەكی دیك������ە، لە كاروچالاكی و پرۆژەكان 

هیچ شارو قەزاو ناحیەك پەراوێز ناخەین. 
* بەبڕیارێك������ی س������ەرۆكایەتی ئەنجومەن������ی وەزی������ران 
بڵاوكراوەكان������ی وەزارەت������ی رۆش������نبیری و لاوان راگیرا؛ 
هاوكات وەزارەت خاوەن������ی كەناڵێكی تیڤی نییە ئایا لەم 

رووەوە چی بەرنامەیەكتان لەبەردەستدایە؟

- بەڵێ؛ هەروەكو چۆن راگرتنی بڵاوكراوەكانی وەزارەتی 
رۆش������نبیری و لاوان بەبڕیاری سەرۆكایەتی ئەنجومەنی 
وەزیران بوو دەستپێكردنەوەش������ی بەبڕیارێكی ئەوان دەبێت؛ 
بۆ ئەمەش داوامان كردووە لە س������ەرجەم بڵاوكراوەكانماندا 
بەمیكانیزمێكی نوێ دەست بەئیشكردن بكرێتەوە، بەڵام 
تا ئێس������تا وەڵاممان نەدراوەتەوە. هەروەها پێویس������تە ئێمە 
كار بۆ دامەزرانی كەناڵی تەلەفزیۆنی گش������تی بكەین، 
بۆ ئەوەی ئەم كەناڵە لەش������ێوەی بەخش و نووسین و زمان 
ئێس������تا  لەخۆبگرێت، هەرچەندە  كۆمەڵایەتی گش������تی 
كارمان كردووە ب������ۆ دامەزرانی زارۆ تیڤی كە كەناڵێكی 
تایبەتمەندی منداڵانە، بەڵام پێویس������تیمان بەهەنگاونان 
هەیە بۆ دامەزراندنی كەناڵێكی گش������تی كە كەناڵێكی 

حزبی نەبێت و كەناڵێكی كۆمەڵگایی بێت.
* ب������ۆ یادەكانی نەورۆز و بۆنە نەتەوەیی و یادكردنەوەی 
25 س������اڵەی هەڵەبج������ەو ئەنف������ال چ������ی بەرنامەیەكتان 

لەبەردەستدایە؟
- كۆمەڵێ������ك چالاك������ی لەهەم������وو بەڕێوەبەرایەتیی������ە 
گش������تیەكاندا لەهەولێرو س������لێمانی و دهۆك و گەرمیان 
هەیە، ئەو بەڕێوەبەرایەتییانەش خاوەنی بودجەی خۆیانن 

و كاروچالاكییەكانیان ئەنجام دەدەن.
* لەبواری چاپكردنی كتێب و پێشخستنی ئەو بوارە چی 

هەنگاوێك دەگرنە بەر؟
- بۆ چاپكردنی كتێب بودجەیەكی تایبەتی تەرخانكراوەو 
بەردەوامیش دەبین بەهەمان ش������ێوەی ساڵانی رابردوو بۆ 

چاپكردنی كتێب و گرنگیدان بەم بوارە.
* س������ندوقی داهێنان كە بەیەكێك لەو پرۆژانە دادەنرا كە 
رەخنەیەكی زۆری لێگیرا ئایا بۆ ئەمساڵیش ئەو پرۆژەیە 

بەردەوام دەبێت؟ 
- مەس������ەلەی پرۆژەی داهێنان و رەخنەكانی لەم رووەوە 
ئاراستەی وەزارەت كرا دوو لایەنی لەخۆگرتبوو؛ لەلایەك 
بەبێ رەخنە هیچ پرۆژەو كارو چالاكییەك پێش ناكەوێت، 
رەخن������ە لەلای ئێم������ە گرنگە و نابێت هیچ كەس������ێكیش 
لەحكومەتدا لە رەخنە دڵگ������ران بێت، بگرە ئەم رەخنانەو 
رەخنەكان������ی دیكەیش كە دەگیرێت بەهەند وەردەگیرێت و 
گوێبستی دەبین، بەڵام ئەوەی ئەمجارە كە هەندێك رەخنە 
گیرا لەسەر مەسەلەی سندوقی داهێنان و رەخنەكان كاركردن 
ب������وو بۆ لایەنێكی ترو دوور بوو ل������ە رەخنەو كاركردن بۆ 
پێشنیار، ئەمجۆرە سندوقانە لەزۆربەی وڵاتان مێژوویەكی 
دوورو درێژی هەیەو بەكەڵەكەبوونی ئەزموون ئەم سندوقە 
پێش دەكەوێت، من پێم وانییە ئەزموونی سندوقی داهێنان 
ئەزموونێكی تەواوكارەو بێ كەموكورتییە، هەربۆیە ئەمە 
دووەم ساڵە ئەم پرۆژەیە جێبەجێ دەكەین و بۆ ئەمساڵیش 
میكانیزم������ی تایبەتی خۆی دەبێ������ت و رایدەگەیەنین و 
بوارەكان بڵاودەكرێتەوە و پێش������نیارو بۆچوون و رەخنەكان 

پێداچوونەوە بەهەموو 
هۆڵەكانی ناو شاری 
سلێمانی دەكەینەوە

بۆردی هەماهەنگیمان 
لەگەڵ رێكخراوەكانی 
لاوان دامەزراندووە 
بۆ ئەوەی بەهاكانی 
حوكمڕانی باش و 
مەدەنی بەهێز بكەین 
و رێز لەچەسپاندن 
و پاراستنی چەمكی 
بەهاووڵاتیبوونی 
كوردستان بكەین

بەرزبوونەوەی 
داواكارییەكان 
نیشانەیەكی ئیجابیەو 
هاندەرێكیشە بۆ 
ئەنجامدانی كاری باش

گوێیان لێدەگیرێت و گفتوگۆو دانیشتنی لەسەر دەكرێت 
و پرۆژەكە پێش دەخرێت ئەو كات رادەگەیەنرێت. بۆ ئەم 
مەسەلەیەش بڕیارە بۆ ئەمساڵ بەمیكانیزمێكی دیكەوە 
پرۆژەكە ئەنجام بدەین . بیرۆكەی ئەوەمان هەیە سندوقی 
داهێنان بكەین بەسندوقی پاڵپشتیكردن یا كۆمەك كردنی 
بەرهەمی كلتووریی لەهەموو بوارەكانداو ئەو بودجەیەش 
دابەش دەكەین بەس������ەر هەم������وو س������ێكتەرەكاندا، پێش 
ئەوەی دەس������تپێبكرێت پرۆژەكە رادەگەیەنین و بۆچوون و 
تێبینیەكان بەهەند وەردەگیرێت و ئەو كات بڕیاری لەسەر 

دەدرێت. 
* س������ەبارەت بەبواری س������ینەما بەبەردەوام گلەیی ئەوە 
هەیە كارەكان لەو ئاستەدا نین و هونەرمەندانیش رەخنەیان 
هەیە لەسەر كەمی پاڵپشتیكردنی دارایی بۆ كارەكانیان؛ 
ئایا ب������واری درام������او هونەر چ������ی پ������رۆژەو كارێكتان 

لەبەردەستدایە؟
- لەب������واری دراماو هونەر س������ێ چوار كاری باش������مان 
لەبەردەس������تدایە، ب������ەڵام گرنگ ئەوەی������ە ئێمە گرنگی 
بەچۆنایەتی و باش������ی كارە هون������ەری و دراماكە بدەین، 
ئەوەی تا ئێستاش لەرووی هونەرییەوە كراوە من واهەست 
دەكەم راستە بەپێی پێویست و خواستەكانمان نییە. ئێستا 
لەرووی س������ینەماوە 4 هۆڵی س������ینەما دروست دەكرێت 
و هان������ی ئ������ەوە دەدەین كەرتی تایبەتیش هۆڵ دروس������ت 
بكات و بەرەدەوامیش پش������تگیری كاری سینەما دەكەین 
لەچوارچێوەی������ەی ئەو بودجەیەی تەرخ������ان كراوە زۆرجار 
رەخنەمان لێدەگیرێت بەوەی كۆمەك و یارمەتی سینەما 
ناكرێت، ب������ەڵام دەبێت ئەوە بزانین ئێم������ە لەچوارچێوەی 
بودجەو توانای دارایی خۆمان دەتوانین هاوكاری درامای 

سینەما بكەین.
* ئەمڕۆ لەهەرێمی كوردستان ژمارەیەكی زۆری كەناڵی 
سەتەلایت و تیڤی و رادیۆ هەیەو لە پەخشەكانیاندا تێكەڵ 
و پێكەڵیەك هەیە؛ ئایا پێوەر بۆ دانانی ئەو هەموو كەناڵە 
و رێكخستنەوەی پەخشەكانیان هەیە تاوەكو رێك بخرێتەوەو 

هەروەها زیانی بۆ سەر بواری تەندروستیش نەبێت؟
- لەب������واری كەناڵەكان������ی راگەیاندن و پەخش������ی تیڤی 
و رادی������ۆكان كۆمەڵێ������ك رێنمای������ی دەردەكەی������ن، بەڵام 
لەچوارچێ������وەی ئازادی و نەبوونی سانس������ۆر كە بنەماو 
پێوەری هەر كارو بەرنامەیەكمانە لەداهاتوودا، لە ئازادی 
كاری راگەیاندن و بوونی ئەو هەموو كەناڵەی راگەیاندن 
كە لەهەرێمی كوردستان بوونیان هەیە شانازی پێوەدەكەین، 
ب������ەڵام دەبێ������ت رێنماییمان هەبێت بۆ رێكخس������تنی، واتا 
رێكبخرێتەوە نەك دانانی سانس������ۆر، ل������ەم رووەوەش ئەو 
نەریتانەی لەهەر وڵاتێكی پێش������كەوتووی دنیادا بوونی 
هەیە ئێمە دەیكەین بە رێنمایی و كەلێنە یاساییەكەی كە 

ئێستا هەیە پڕدەكەینەوە.

لەچوارچێوەی 
ئازادی و نەبوونی 
سانسۆر رێنمایی 
بۆ رێكخستنەوەی 

كەناڵەكانی راگەیاندن 
و بەخشی تیڤی و 
رادیۆكان دەردەكەین

لەئەنجومەنی وەزیران 
تا ئێستا وەڵامی 

داواكاریی دەركردنەوەی 
بڵاوكراوەكانمان 

نەدراوەتەوە

بەدواداچوون دەكەین 
لەسەر پرۆژەی بوونی 

شاری سلێمانی بە 
پایتەختی رۆشنبیری 

كە دواكەوتنی تێدابوو 
بەهۆی یەكلانەكردنەوەی 

كێشەی زەوی لەنێوان 
كەمپی زانكۆو وەزارەتی 

كشتوكاڵ

ئازاد قەزاز

یەکێک لە کارە س������ەرەکیەکانی بواری سیاس������ەت، 
بریتیە لە پێوەندی کارلێکردن������ی نێوان ماف و ئەرک، 
دابینکردن������ی ماف و بەجێهێنانی ئ������ەرک، پێوەندیەکی 
پتەوی بە ستراتیژیەتی مرۆڤەوە دەبێت، واتە چۆن داوای 
ماف ئەکەیت و چۆنیش ئەرک بەجێدێنی، پێوەندی بە 
فێربوون و کەلتوور و ڕاهاتنیشەوە بە قووڵی هەیە، نەک 
هەر ئەوە، بەڵکو ئەو داوا و بەجێهێنانە پێوەندی بە ئاستی 
هوشیاریشەوە دەبێت. کاتێ مرۆڤ لەوە هوشیاردەبێتەوە 
کە خاوەن ماف������ە، ئەو هوش������یاربوونەوەیە ناتەواویەکی 
تێدایە، مرۆڤ بە سروش������تی وایە، خۆی لەو کورتهێنانە 
وێڵ دەکات و پش������تگوێی دەخات، بەڵام سروشتی ماف 
وایە کە دەبێت خۆی تەواو بکات، ئەویش بەوەی ئەرک 
لەت������ەك خۆیدا دەهێنێت، واتە م������اف و ئەرك دوو دیوی 
یەك هەقیقەتن کە ئەویش هەقیقەتی مرۆڤبوونی مرۆڤە. 
هەرچەن������دە ئەرك و ماف دوو دی������وی یەکترن و پێکەوە 
پەیدا دەبن، وەلێ بەردەوام ل������ە ململانێدان تا ئەوکاتەی 
مرۆڤ لە هوش������یاربوونی یەکەمەوە بۆ هوش������یاربوونی 
دووەم خۆی دەگوێزێتەوە. بە مانایەکیتر هەس������تکردن بە 
ماف، هوش������یاربوونەوەی یەکەمە و هەستکرد بە ئەرك 
هوش������یاربوونەوەی دووەمە و مرۆڤ بە هەس������تکردن بە 
ئەرکەکان������ی، مەرجی کامڵکردن������ی مرۆڤانەی خۆی 

ئاشکرا دەکات.
لێرەدا دەوترێت ه������ەر تاکێك، کۆمەڵێك یان نەتەوەیەك 
لە ئاستی هوشیاری یەکەمدا بێت، ستراتیژێکی دەبێت، 
کەلتورێکی������ش بەرهەم دەهێنێت، ک������ە تەنیا مافەکانی 
دەبینێ������ت و سیاسەتەکەش������ی سیاس������ەتێکی ناکامڵ و 
نیوەهوش������یار دەهێنێتە گۆڕێ، نەک هەر سەرئێشە بۆ 
نەیاری خۆی دەخوڵقێنێ������ت، بەڵکو دەبێتە دڕندەیەکیش 
بۆ ئەندامانی کۆمەڵەکەی و نەتەوەکەی. سیاسەتێکی 
ناکامڵ������ی ئەوتۆ پی������ادە دەکات کە تەنه������ا مافەکانی 
دەبینێ������ت، ل������ە کۆتاییش������دا هەر خۆی، خ������ۆی لە ناو 
دەب������ات. ئێمە لێرەدا مەهاتما گاندیمان دەێتە پێش������چاو، 
کە چۆن نەتەوەکەی فێ������ری نەک تەنها ماف، بەڵکو 
زۆر بە قورسی فێری ئەرکەکانیشیان دەکات، چونکی 
گاندی هەڵگری هوش������یاری یەک������ەم و دووەمیش بوو، 
گرنگە ئێمەش لەوانەوە فێری نەک تەنها ماف خواستن 
بکرێی������ن، بەڵکو دەبێت فیری ئ������ەرك هەڵگرتنیش ببین، 
تا هێندە بەهامان هەبێت و هێندە س������ەنگین بین، سڵمان 
لێبکرێتەوە، نەک بە سووك س������ەیر بکرێین، واتە ببینە 
هەڵگ������ری س������تراتیژی ماف و ئەرك، تا سیاس������ەتێکی 
دروس������ت بەرهەم بهێنی������ن. وتەیەکی گان������دی کە بۆ 
ئەندامانی نەتەوەکەی وەک دروش������م دەیوتەوە، ئەوەبوو 
کە بە بیری دەهێنان������ەوە، ئەوان دەتوانن بە مەزڵومیەتی 
خۆیان، دەبێت ببن������ە ئاوێنەیەک تا زاڵم، زاڵمێتی خۆی 
تێدا ببینێتەوە، تا قێز لە خۆی بکاتەوە، ئەگین وا نەبێت، 

ك
یتی

ۆل
ۆپ

یک
سا

سێت
نوو

 دەی
ڵان

گو
بۆ 

سیاسەت و ستراتیژ

ژمارە )918(  422013/2/25

ـی
ســ
ـــا
سـیـ



43 ژمارە )918(  2013/2/25

ـی
ســ
ـــا
سـیـ

کێشەکە مرۆڤ خۆیەتی 
نەک ئەویتر، مرۆڤ 

خۆیەتی کێشە ئەنێتەوە 
و دەیبەستێتەوە بە 
بەرژەوەندی باڵای 

کۆمەڵێک یا نەتەوەیەک، 
تاوەکو مەرامی تاکە 

کەسی خۆی وەدیبهێنێت، 
بەڵام بەناوی قەبەوە 

کەسانیتری تێوە 
ئەگلێنێت، کەچی لە 

کۆتاییدا، بەرژەوەندی 
خۆی دائەمەزرێنێت

لەگەڵ بەرزبوونەوەی 
ئاستی هوشیاری، مرۆڤ 

تێدەگات کە مرۆڤیتر وەک 
ئەو هەن و، ئەوانیش 

بەسەر ئەمەوە ئەرکیان 
دەبێت، کاتێ مرۆڤ 
گەیشتە ئەم ئاستە 
لە هوشیاربوونەوە، 

ئیدی وەرگرتنی ماف و 
بەخشینی ئەرک، کارەسات 
نابێت، وەرگرتنی سەخت 

نابێت، بەڵکو مرۆڤ 
بایەخدار دەکات

ئەوا ئێ������وەش دەبنە ئەو زاڵمەی وەک ئەوان و ئەوجا زاڵمان 
پێک������ەوە دەجەنگن، یان زاڵم و زاڵم لە ململانێدا دەبن، نەک 
زاڵمیک یەخ������ەی مەزڵومێکی گرتبێ و زوڵمی لێبکات. 
دەرەنجام چاودێرەکان، هەردووکیان بە زاڵم دەناس������ێنن. واتە 
ململانێکە دەبێتە ململانێیەکی نێوان چەکداری س������وک و 
چەک������داری قورس و هەرچی بەهایەک������ی مرۆڤانە هەیە، 
لەو نێوەندەدا وندەکرێت، لە کۆتاییش������دا چەکداری سوک 
ملک������ەچ دەکرێت یان ئەگەر ملکەچی������ش نەبێت، ئەوا نە 
پەیامەکەی دەگات و نە ئامانجەکەشی دەپێکێت، دواجار 
هەژار و ڕەش������وڕووت دەبنە قوربانی حەزی سەرکردەیەک 
یان هەڵەی پێشەوایەک، چونکی نە پێشەوا و نە جەماوەر 
هوشیاری کامڵ نین، واتە هوش������یاری دووەمیان وەدەست 

نەهێناوە.
بۆ گەشتن بەم ئاس������تە لە هوشیاری، مرۆڤ لە ناخیدا 
پێویس������تی ب������ە گۆڕانێکی قووڵە، ئ������ەو گۆڕانە قووڵەش، 
س������تراتیژی مرۆڤ دەگۆڕێت، ئ������ەوکات مرۆڤ جۆری 
سیاسەتەکەش������ی دەگۆڕێت. مرۆڤە بۆیە مرۆڤە، چونکی 
توان������ای خۆگۆڕینی هەی������ە، با ئەو گۆڕان������ە وەختیکی 
زۆری������ش بخوازێت، وەلێ دەتوانێ خ������ۆی بگۆڕێت، تا بە 
مەبەستی خۆی بگات. ئێمە لە بەشی یەکەمی ئەم زنجیرە 
باسەدا، ستراتیژمان لە ڕووی سایکۆلۆژیایەوە پێناسە کرد، 
تێگەشتین کە پێکهاتنی ستراتیژ، پێوەندییەکی پتەوی بە 
پەروەردەو کەلتوور و ژینگ������ەی خێزانی و کۆمەڵایەتیەوە 
هەی������ە، وات������ە سیس������تەمێک ئامادەکراوە ک������ە مرۆڤ 
پێکدەهێنێ������ت، مرۆڤ دەخات دۆخێک������ەوە، کە بەوجۆرەی 
ه������ەر لە منداڵیەوە لێی ڕاهاتووە، بەوچەش������نە بیرکاتەوە و 
بەوچەش������نەش ژیانی خۆی پراکتیزە بکات، تا مەبەس������ت 
و مەرامی خۆی دابین بکات. بەڵام ئەگەر ئەو سیس������تمە 
ب������ەو جۆرە ئەو مرۆڤانەی ڕاهێنابێت ک������ە نەگەنە ئامانج، 
ئیدی دەبێت خۆیان بگۆڕن، تا سیستەمەکەشیان گۆڕانی 

بەسەردابێت و چیتر لە کاروانی ژیان دوانەکەون.
وەلێ کات������ێ مرۆڤ دەژی و لەهەوڵی دەستخس������تنی 
مەرامەکانیەت������ی، وات������ە ب������ە دووی مافەکانی������دا وێڵە، 
ڕووبەڕووی تەحەدایەک دەبێتەوە کە ئەویش ئەویترە، واتە 
مرۆڤێکیترە، ئەویش بە شوێن مافی خۆیدا لە کۆششدایە، 
ئەویش وەک ئەو مرۆڤەیتر، هەڵگری س������تراتیژی خۆیەتی 
و میکانیزمەکان������ی کە لێی ڕواهاتووە بۆ دەسخس������تنی 
مافەکانی، دەبنە تەحەدا و ڕووبەڕوو دەبنەوە، واتە ئەرکی 
ت������ۆ مافی ئ������ەوە و ئەرکی ئەویتریش ماف������ی تۆیە، گەر 
هەردوولا هوش������یاری یەکەم و دووەمی������ان نەبڕیبێت، ئەوا 
بەردەوام لە ململانیدا دەبن و هەر یەکەو بە ڕێگەی خۆی، 
ئەویتر ئەچەوس������ێنێتەوە. واتە ناس������ینەوەی ماف و ئەرك، 
پێوەندیەکی پتەوی بە هوشیاری یەکەم و دووەمەوە دەبێت، 
واتە سیاس������ەت لێرەدا، بایەخێکی بەرچاو لە سایکۆلۆژیاوە 

وەردەگرێت.

ئ������ەم بۆچوون������ەی پێش������ەوە ئێم������ە دەگەیەنێتە ئەو 
ئەنجام������ەی: مرۆڤ لەبەرئەوەی هەڵگ������ری غەریزەیە، 
ڕەنگە لە پێش������دا تەنها ماف لە تێرکردنی غەریزەکانیدا 
ببینێتەوە، پاشان هوشیاربوونەوەی دانپیدانان کە خواستی 
ڕۆحیەتی، ئەوجا دەس������تپێبکات، لەگەڵ بەرزبوونەوەی 
ئاستی هوشیاری، مرۆڤ تێدەگات کە مرۆڤیتر وەک 
ئەو هەن و، ئەوانیش بەس������ەر ئەم������ەوە ئەرکیان دەبێت، 
کاتێ مرۆڤ گەیش������تە ئەم ئاس������تە لە هوشیاربوونەوە، 
ئیدی وەرگرتنی ماف و بەخش������ینی ئەرک، کارەسات 
نابێت، وەرگرتنی سەخت نابێت، بەڵکو مرۆڤ بایەخدار 
دەکات. واتە هوش������یاری یەکەم هەستی ڕۆحە بە خۆی 
و هوش������یاری دووەم هەستی ڕۆحە بەویتر، ئیدی مرۆڤ 
و کۆمەڵگەی مرۆڤایەتی دەکەونە دۆخی ئاش������تیەوە، 

نەک بکەونە دۆخی ململانێوە.
کەواتە لێرەدا کێشەکە مرۆڤ خۆیەتی نەک ئەویتر، 
م������رۆڤ خۆیەتی کێش������ە ئەنێتەوە و دەیبەس������تێتەوە بە 
بەرژەوەندی ب������اڵای کۆمەڵێک یا نەتەوەیەک، تاوەکو 
مەرامی تاکە کەس������ی خۆی وەدیبهێنێت، بەڵام بەناوی 
قەبەوە کەسانیتری تێوە ئەگلێنێت، کەچی لە کۆتاییدا، 
بەرژەوەندی خۆی دائەمەزرێنێت. لێرەدا دەرئەکەوێت، چۆن 
مرۆڤ تەنیا بە هوشیاری یەکەم دەبێتە خۆپەرستێک، 
کەچی بە هوش������یاری دووەم، دەبێتە مرۆڤدۆستێک کە 
لەویتریش تێ������دەگات و خەمی مرۆڤانەی بۆ دروس������ت 
دەبێ������ت. لەهەمان������کات لەوەش تێدەگەی������ن کە مرۆڤ 
کێشە دەسازێنێت، چونکی کێشە لە ئاسمانەوە نابارێت، 
کێش������ەش یەکلایەنە نییە بەڵکو دوولایەنەیە. خۆئەگەر 
لەو دوولایەنە، یەکێکیان لە ئاستی هوشیاری یەکەمدا 
بێت و ئەویتریان لە ئاستی هوشیاری دووەمدا بێت، ئەوا 
هەرگیز کێشەکە هێندە س������ەخت نابێت، هێندەی ئەوەی 
کە هەردوو لایەن وەک یەک بە هوش������یاری یەکەمەوە، 

ململانێ ئەنجام بدەن.
لێرەوە لەوەش دەگەین کە سیاس������ەت و ماف وەچنگ 
خستن و ئەرک بەخش������ین، چ پێوەندیەکی بە دەروونی 
مرۆڤ������ەوە دەبێت، کە بەرەو ئەوێم������ان دەبات چۆن بیر لە 
گۆڕانکاری لە بیروبۆچونی خۆماندا بکەین، بەتایبەت 
ئەگەر بێتوو س������تراتیژی نەتەوەیەک ئامانجی نەتەوەکە 
دابی������ن نەکات، ئ������ەوا پێویس������ت دەکا و زۆریش گرنگە 
ئەو نەتەوەیە، س������تراتیژی خۆی بگۆڕێت، هەروەک لە 
بەشەکانی پێشەوەدا ئاماژەمان دایە، تا ئامانج وەدەسخات، 
نەک هەمان س������تراتیژ لەناو دروشم و وتار و قوربانیدان 
و خۆبەختکردن بکرۆژێت و بەردەوام دووبارەیان بکاتەوە. 
ئەوەی لێرەدا گرنگە بووترێت ئەوەیە: س������ایکۆپۆلیتیک 
بۆ کاری سیاس������ی چەندە گرنگە، تا مرۆڤ هوش������یار 
بکاتەوە، س������ایکۆلۆژیا چەندە بە بایەخە، تاکو سیاسەت 

ڕاستبکاتەوە.

